
Von Artickeln 

Chriſtlichen 

Glaubens S. Au⸗ 

guſtini/ 

Deß heiligen Hochgelehrten 

der Chriſtlichen Kirchen 

Doctorn/ ⁊c. 

Bekanntnuß. 

Auß ſeinen buͤchern/ von wort ʒu wort/ 

mit fleiß vn̄ trewen geʒogen/ auch auß 

dem Latin verteutſcht. 

Durch 

IOD. LORICHIVM Doct. &c 

Mit eim Ʒuſatʒ der Chriſtlichen 

Kinder Lehr. 

Getruckt ʒu Coͤlln. 

Durch Maternum Cholinum. 

ANNO M. D. LXXXII. 

Mit Roͤm. Kaͤy. Maieſt. gnad vn̄ Freiheit. 

 Seinen freundtlichen Lie⸗ 
ben Bruͤdern/ Schwaͤgern/ Vet⸗ 
tern/ verwandten vnnd freunden/ 
im Ertʒbiſtumb Trier 
ſeßhafften/ 

Iodoc. Lorichius, H. Schrifft D. Jn 
warem glauben/ Chriſtliche vbung aller 
gerechtigkeit/ durch Jeſum Chri⸗ 
ſtum vnſern Herrn. 

WAn̄ ich Chriſtlichē 
ʒuhertʒen nim̄e vnd 
betracht/ Freundt⸗ 

liche Liebe/ ⁊c. mit 
was beſchwerlichē 
verdam̄lichen jrrtumben/ die ein⸗ 
feltigen Chriſten ʒu diſen letſtē vn̄ 
gefaͤrlichen ʒeiten/ in glaubens vn̄ 
Religions ſachen/ vnderm ſchein 
der Goͤttlichē warheit/ faͤlſchlich 
bethoͤrt/ abgefuͤhrt/ vnd verderbt 
werden. So hab nit allein auß 
ſchuldiger pflicht naturlicher bru 
                          (:)    ij               der⸗ 

 

 

 

 

 

 

 

 

 

 

 
Vrſach. 

Warum̄ 
auß ande 
rē ſchriff⸗ 
ten diſes 
geʒogen. 

                     Vorred. 

derlicher lieb/ ſonder auch meines 

beruffs/ vn̄ mir von Gott beſoh⸗ 

nen Talents oder ampts wegen/ 

nit kuͤnden noch ſollē vnderlaſſen/ 

Euch vn̄ ewern Kindern/ ein kur⸗ 

tʒen/ warhafften/ Chriſtlichen be⸗ 

richt hiemit ʒu verfertigē/ darauß 

jr jederʒeit/ alle jrrige/ falſche wön 

vnd lehren/ von dem einigen alten 

vnd wahrem Chriſtlichen glau⸗ 

ben wol/ leichtlich/ vnd gar baldt 

vnderſchyden/ abſoͤndern/ vnd ver 

werffen kuͤndten. 

    Demnach aber weder mir noch 

andern geʒim̄t/ in glaubens vn̄ re 

ligions ſachen/ etwas eignen ver⸗ 

ſtands andern fuͤr ʒuſchreibē/ ſon 

der billich daſſelb von den Eltiſtē 

vn̄ erſten der Chriſtlichen kirchen 

Lehreren/ die vns vonn Gott ʒur 

                                                 Lehr/ 

                        Vorred. 

Lehr/ ʒucht/ vnd regierung geben/ 

vn̄ fuͤrgeſetʒt/ hergenōmē ſoll wer 

den: Darumb/ weil vnder gedach 

ten kirchen Lehrern/ kaum ein an⸗ 

derer vō glaubens vnd Religion 

artickeln/ ſovil oͤffentlich/ klaͤrlich/ 

weitlaͤuffig/ vn̄ nutʒlich geſchribē/ 

als der H. hochgelehrt Vatter vn̄ 

Doctor der Chriſtlichen Kirchen 

S. Auguſtin. der auch deßhalb 

lumen Eccleſiæ, das liecht der Kir⸗ 

chen/ hochruͤmlich genant wirt: ſo 

habe ich gern woͤllen auß ſeinen 

ſchrifften diſen bericht von glau⸗ 

bens artickeln ʒuſam̄en leſen/ ord⸗ 

nen vnd ſtellen/ wie bey jedem Ca 

pittel ſoll angemelt/ oder verʒeich 

get werden. 

    Nun ſollen wir aber nit vermei⸗  

nē/ dʒ der H. Auguſtinus in ſeinē 

                    (:) iij                buͤchern 

 
 
 
 
 
 
 
 
S. Augn [sic] 
ſtini lob. 

 
 
 
 
 
 
 
 
 
 
 
 
Wider et 
licher ein 
red. 

ein glaub 
ein kirch/ 
ein ſaͤlig⸗ 
keit. 

                        Vorred. 

buͤchern oder ſchrifftē/ allein ʒeug⸗ 

nuß gebe deß glaubens vn̄ dienſt 

Gottes/ der ʒu ſeiner ʒeit in der kir 

chē Gottes gehaltē wordē: ſonder 

es ʒiehe ſich ſein ʒeugnuß auff alle 

vorgehende/ biß ʒur Apoſtel ʒeit⸗ 

ten. Vnd ʒweiffels ohn/ wo er hie 

von nicht recht vnd glaubwuͤrdig 

gnug gelehrt oder beʒeuget/ wuͤr⸗ 

de er nimmer fuͤr den trefflichſten 

Lehrer der Kirchen/ noch auch je 

heilig genant vnnd gehalten ſein 

worden. So dan̄ nit mehr dann 

ein eintʒiger glaub iſt/ in dem alle 

ʒur ſaͤligkeit verordnete/ dieſelb/ 

von anfang der welt biß vff heut⸗ 

tigen tag/ vnd alſo fuͤrhin biß ʒur 

welt ende erlangt/ vnnd erlangen 

muͤſſen: folgt nothwendig/ welchs 

glaub mit der ʒeugnuß S. Au⸗ 

                                          guſtini 

                      Vorred. 

guſtini nit vberein ſtim̄et/ der ſey 

falſch/ jrrig/ vn̄ dem Chriſtlichen 

glauben ʒuwider/ kuͤnde auch nie⸗ 

mandt jhme ſelben ewige ſeligkeit 

glangen. Sintemal die in der ge⸗ 

horſame der Kirchen nicht leben/ 

fuͤr Gott kein beſſers/ ſonder ein 

ſchweres vrtheil weder heiden/ vn̄ 

Publicanen empfahen werden. 

Darum̄: Freuntliche/ Liebe/ ⁊c. 

weil jhr alle/ ohne ʒweiffel/ ſonde⸗ 

re begird habt/ nach vollendetem 

lauff dieſes ʒergaͤnglichen lebens/ 

das beſſer vnd ewiges leben/ vom 

Allmaͤchtigen Gott durch Chri⸗ 

ſtum Jheſum vnſern Herrn/ vnd 

Heilandt ʒu erlangen: ſo woͤlt die 

Artickel ewers Glaubens/ mit 

Dieſer deß heiligen Auguſtini be⸗ 

kandtnuß/ wol vnnd fleißig 

                          (:)   iiij      ver⸗ 

 

 

 

 

 

 

Matt. 6. 

ketʒeriſch 
einred 

                      Vorred. 

vergleichen/ vnd im fall euch etwʒ 

diſem ʒuwider/ von jemand wuͤrd 

fuͤrgeworffen/ ſolt jr entlich wiſſē/ 

das es irrig vnd Ketʒeriſch iſt. 

   Es ſoll euch auch niemaͤd mit ar 

gem betruͤglichen liſt bereden/ die 

jetʒige ringfuͤgige/ ʒweytrachtige/ 

leichtfertige Rotten vnd winckel⸗ 

prediger/ beweiſen jr lehr auß H. 

Schrifft/ die vō alten Vettern vn̄ 

lehreren der kirchen Gottes nicht 

recht ſey verſtandē worden. Dan̄ 

ſo offt euch dʒ in gedancken kom̄t/ 

oder vonn anderen fuͤrgeworffen 

wirt/ ſolt jr euch ſelbſten/ oder an⸗ 

dere alſo beātwortē. Es iſt nit moͤ 

glich/ dʒ ſovil Heiliger hochgelehr 

ter Man̄ vn̄ vorſteher der Chriſt 

lichen Kirchen/ in denen der heilig 

Geiſt wuͤrcklichen gewohnet/ vnd 

                                                 ſeiner 

                       Vorred. 

ſeiner beywohnung oͤffentliche be 

weiſungen erʒeigt/ von ſoviel hun 

dert Jaren hero die H. Schrifft/ 

in deren ſie ſich tag vnd nacht/ mit 

faſten vnd betten/ in keuſcheit vnd 

reinigkeit jrer Hertʒen/ vn̄ Leiber 

emſiglich geuͤbet/ nit ſollen verſtā 

den haben/ darum̄ werden ſie deſ⸗ 

ſen/ von den jetʒigen leichtfertigen 

Rottē predigern/ vnbillicher weiß 

vnd laͤſterlich beſchuͤldet/ dan̄ al⸗ 

les was von H. Vettern vnd Leh 

rern der Chriſtlichen Kirchen ge⸗ 

ſchrieben/ das vns ʒu glauben vn̄ 

ʒu wiſſen vonnoͤthen/ iſt ʒum theil 

auß den worten der H. Schrifft/ 

ʒum theil auß nothwendiger fol⸗ 

ge/ vund endtlichem rechten ver⸗ 

ſtandt derſelben worten geſchloſ⸗ 

ſen/ wie ſie das am beſten gewiſt/ 

                               (:) v               vnd 

Entſchuͤl 

digung. 

 

 

 

 

 

 

 

 

 

 

 

 

 

 

 
Matth. 23. 
Hebr. 13. 
& 16. 

                 Vorred. 

vnnd thun haben kuͤnden. 

    Nun hab ich aber diſen bericht 

nit ſtellen woͤllen vff alles/ dʒ eim 

Chriſten wol nutʒlich vnd lieblich 

ʒu wiſſen/ ſonder allein vff die fuͤr 

nembſte haupt artickel Chriſtli⸗ 

cher Religion vnd glaubens/ die 

eim jeden Chriſten ʒum vorauß 

ʒu glauben vnd ʒu wiſſen vonnoͤ⸗ 

then. Fernere erklerung derſelbē/ 

ſoll ein jeder von ſeinem Pfarrher 

ren vnd Seelſorger/ auß den pre⸗ 

digē dergantʒen ʒeit/ nach vn̄ nach 

lernē. Dan̄ auch Chriſtus Jeſus 

vnſer Herr vnd Gott nit gewoͤllt/ 

das ein jeder Chriſt ſelbſt leſe/ wʒ 

er glauben vnd halten ſoll/ ſonder 

ermant vns gehorſam ʒu ſein de⸗ 

nen/ die er ʒu Lehrern/ Paſtoren/ 

Vorſtehern vnd Rectoren ſeiner 

                                                 Kir⸗ 

                   Vorred. 

Kirchen verordnet vnnd fuͤrge⸗ 

ſetʒt. 

 Ʒum andern/ Freuntliche/ liebe/  

⁊c. Demnach das Fundament 

Chriſtliches glaubens vn̄ Gotts 

ſorcht/ in erſten Jaren oder in der 

Kindtheit ſoll gelegt werden/ dar 

auff wir kuͤnfftiglich den baw der 

gerechtigkeit nach vn̄ nach ſetʒen: 

Vnd dann die erfahrnuß gibt/ dʒ 

in vnderrichtung der Jugent im 

Glauben vnd Gebet/ etwann die 

recht beſtaͤndige Form/ ſonder⸗ 

lich vnder den groben einfeltigen 

nit gehalten wirt. So hab aber⸗ 

mahl fuͤr nutʒ vn̄ nothwendig ge⸗ 

acht/ den kleinſten Catechiſmum/ 

oder Chriſtliche Kinderlehr/ wie 

die in der Lateiniſchen ſprach inn 

allgemeiner Chriſtlichen Kirchen 

                                                   biß⸗ 

 
 
 
 

Von der 
Kinder⸗ 
lehr. 

Widꝰ alte 
boͤſe ge⸗ 
wonheit. 

                   Vorred. 

bißhero beſtendiglich gehalten/ 

vnd an jetʒo widerumb ernewert/ 

vnd beſtettigt worden/ auß derſel 

ben Lateiniſchen ſprach/ vō wort 

ʒu wort in Teuſch ʒu ſetʒen. 

Auß deren werdt jr ſollen/ vnd 

kuͤnden ewere Kinder/ ʒum Glau 

ben/ Gebett vnd Gottsfurcht an 

ʒufuͤren/ vnd ʒu vnderweiſen wiſ⸗ 

ſen. Vnd darahn laßt euch ande⸗ 

rer Leuthen gewonheit/ einred o⸗ 

der verachtung nit hindern/ ſon⸗ 

der ſtraffet vil mehr dieſelbē/ doch 

beſcheidenlich/ vnd auß bruͤderli⸗ 

cher liebe/ jhres vnverſtands/ das 

ſie noch nicht recht wiſſen/ wie ſie 

glauben vnd betten ſollen. Vns 

alle hiemit/ dem ewigen/ allmaͤch⸗ 

tigen/ barmhertʒigen vnſerm Her 

ren vnd Gott andechtiglich befeh 

                                                    lend 

                      Vorred. 

lend/ Er woͤlle vns ʒu vollkomme 

ner erkantnuß/ vnnd haltung ſei⸗ 

nes Goͤttlichen willens gnaͤdig⸗ 

lich erleuchten/ antreiben/ helffen/ 

fuͤhren vnd leyten: Auff das alſo 

am tag vnſers hinſcheidens/ wir 

vns ſeines gerechten ʒorns nicht 

haben ʒu beſorgen/ ſonder ſicher 

vnd mit freuden von jhme ʒu gna 

den vn̄ ewiger ſeligkeit augenom⸗ 

men werden/ Amen. Geben ʒu 

Freyburg im Breißgow/ den xvj. 

Aprilis/ am H. Oſtermontag/ 

im jahr. M.D. LXXXJJ. 

                                              Regi⸗ 

 Regiſter vnnd Jnhalt 

dieſes Buͤchleins. 

Das erſt Capittel. 

I.          Von notwendigkeit vnnd nutʒ deß wahren 

                glaubens.                                                              1 

II.         Was Gott ſey.                                                           3 

III.        Von der allmaͤchtigkeit Gottes.                            4 

IIII.       Das Gott allenthalben ſey.                                    5 

V.          Von der guͦtte Gottes.                                          7 

VI.         Von der H. Dreyfeltigkeit.                                   8 

VII.        Von Gott dem Vatter.                                          9 

VIII.       Von Gott dem Sohn.                                          10 

IX.         Von Gott dem H. Geyſt.                                     11 

X.          Dʒ diſe drey perſone ein einiger Gott ſeie.     13 

XI.         Von der vorordnung Gottes.                            14 

XII.        Von der fuͤrſorg Gottes/                                    15 

XIII.       Von erſchaffung der welt.                                16 

XIIII.      Von den Engeln im Himmel.                            18 

XV.        Vom dienſt der Engel.                                       20 

XVI.       Vom fall der boͤſen Engel.                                 22 

XVII.      Von erſchaffung deß Menſchen.                     23 

XVIII.     Vom fall des Erſten Menſchen.                        25 

XIX.        Von der Menſchwerdung Chriſti vnſers er 

                  loͤſers.                                                               26 

XX.        Dʒ Chriſtus warer Gott vn̄ menſch ſeye.         28 

XXI.       Von der Kirchen Gottes vnd Chriſti.                29 

XXII.      Warauß die einige ware kirch ʒuerken̄en.    30 

XXIII.     Von der heiligen Schrifft.                                 33 

XXIIII.    Von ſchwerem verſtand der H. Schrifft.        34 

XXV.      Von rechtem verſtand der H. Schrifft.           35 

                                                                                       Von 

                                     Regiſter. 

XXVI.      Von Kirchen ſatʒungen.                                       36 

XXVII.     Vons Menſchen freyen willen.                           37 

XXVIII.    Vom glauben vnd gutten wercken.                   38 

XXIX.      Von der Rechtfertigung deß Menfchen.           40 

XXX.       Von der Hoffnung.                                                41 

XXXI.      Von der Liebe.                                                       43 

XXXII.     Von Chriſtlicher freyheit.                                     45 

XXXIII.    Von den gebotten Gottes.                                  46 

XXXIIII.   Vom verdienſt der gutten wercken.                  48 

XXXV.     Von heiligen Sacramenteu in gemein.              49 

XXXVI.    Vom Sacrament deß H. Tauffs.                          52 

XXXVII.   Vom Kinder Taͤuffen.                                           52 

XXXVIII   Vom Ketʒer Tauff.                                               53 

XXXIX.    Vom Sacrament der Firmung.                           55 

XL.          Vom hochheiligen Sacrament deß Altars/ 

                   oder des waren leibs vn̄ blůts Chriſti.           57 

XLI.         Von nieſſung diſes H. Sacraments vnder 

XLI.            einer geſtalt.                                                      58 

XLII.        Von der Ketʒer Nachtmahl.                               66 

XLIII.       Vō hochheiligen ampt vnd opffer dꝰ Meß.      68 

XLIIII.      Vom Sacrament der Buß vnd Penitens. 

                    69 

XLV.        Von wahrer hertʒlicher Rew vber die begā 

                    gene Suͤnden.                                                  71 

XLVI.       Von der heimlichen beicht der ſuͤnden.         72 

XLVII.      Von der gnugthuung oder rechten fruchten 

                    der Buß.                                                           73 

XLVIII.     Vom Sacrament der letſten Oelung.              75 

XLIX.       Vom Sacrament der Prieſterweihung. ibi. 

L.             Vom Sacrament deß Eheſtands.                     77 

LI.            Von den ʒehen Gebotten.                               79 

                                                                                          Von 

                                       Regiſter. 

LII.        Von Toͤdtlichen ſchweren Sůnden.               50 

LIII.       Von Kirchen gebreuchen.                              83 

LIIII.      Vom Geiſtlichen ſtand.                                   83 

LV.        Von Cloſter geluͤbten.                                     86 

LVI.       Von Feyrtagen.                                                88 

LVII.      Von Bettʒeiten.                                               89 

LVIII.     Vom faſten vn̄ enthaltūg etlicher ſpeiſen.   90 

LIX.       Von Tempeln oder Kirchen.                           92 

LX.        Von Bilger oder Wallfarten.                           95 

LXI.       Vom ʒeichen deß H. Creutʒ.                          96 

LXII.      Von der Bildtnuß Chriſti am Creutʒ.             98 

LXIII.     Von anruffung dꝰ heiligen im Himmel.        100 

LXIIII.    Vom Fegfewr in jener ʒeit.                            103 

LXV.      Vom gebett fůr die abgeſtorbnē Chriſtē.    104 

LXVI.     Von Ketʒern in gemein.                                 107 

LXVII.    Vom ende der welt.                                       108 

LXVII.    Vom gericht Gottes.                                      109 

LXIX.     Vom ewigen leben.                                        112 

LXX.      Von ewiger verdamnuß.                               113 

                                 Beſchluß. 

Vom widerkehren ʒu der Chriſtlichen Cato 

   liſchen Kirchen/ deren die davonn abge⸗ 

   fuͦhrt werden.                                                           116 

Ʒuſatʒ. 

Deß kleineſten Catechiſmi/ ober der Chriſt⸗ 

   lichen Kinderlehr.                                                   119 

ENDE. 

Von Articuln                                         I 

Chriſtlichen Glaubens 

S. Auguſtini/ 

Des H. hochgelehrtē vat⸗ 

ters vnnd Doctors der 

Chriſtlichen Kirchen 

Bekantnuß. 

Das Erſte Capittel. 

Von nothwendigkeit vnd nutʒ 

deß waren Glaubens. 

Jm buch Contra Iudæos, Paganos, & Ar- 

rianos, am 20. Capittel. 

BEliebten/ ſpricht 

der H. Auguſtinus/ 

jr ſolt wiſſen/ das im 

Catholiſchen Glau⸗ 

ben allein/ der wahr 

glaub/ der recht fried/ 

vnd die ewige ſeligkeit iſt. Dann er iſt 

                                            A               in 

 

 

 

 

 

 

 

 

 

 

 

 

 

 

 

 
Der Ca⸗ 
tholiſche 
Glaub al 
lein recht 

Herrlig⸗ 
keit vnnd 
krafft deß 
glaubēs. 

    2        Artickeln Chriſtl. glaubens 

in keinem winckel/ ſonder allenthalben 

gants. Wer vom ſelben abweicht/ vnd 

der Ketʒer irrthumb anhangt/ der wirdt 

wie ein Feldtfluͤchtiger Knecht geur⸗ 

theilt werden. 

Widerumb in der Erſten Predig De verbis 

        Apoſtoli. 

    Kein reichtum̄/ keine ſchaͤtʒ/ kein ehr/ 

kein gut dieſer welt/ iſt groͤſſer vnd beſ⸗ 

ſer dann der Catholiſch glaub/ der die 

ſuͤndigen Menſchen heilet/ die blinden 

erleucht/ die Krancken geſundt macht/ 

die newlingen taͤufft/ die gleubigē recht⸗ 

fertigt/ die Buſſenden widerbringt/ die 

gerechten mehret/ die martyrer kroͤnet/ 

die Jungfrawen/ Wittiben/ vnd Ehe⸗ 

weiber in keuſcher ſchamhafftigkeit er- 

hallt/ die geiſtlichen weyhet/ die Prie⸗ 

ſter heiliget/ ʒum reich der Him̄el vorbe 

reitet/ vn̄ ſein gemeinſchafft hat in ewi⸗ 

ger ſaͤligkeit bey den Heiligen Engeln. 

                          Author. 

    Hie ſollen wir war nehmen/ das nur 

ein rechter/ wahrer/ Saͤligmachender 

glaub iſt/ darumb vnmoͤglich dʒ einigen 

                                                              Sect⸗ 

        auß dem H. Auguſtino.                  3 

Sectgnoſſen/ wie from̄ die auch leben/ 

jmmer moͤgen ſelig werden/ wie vnden 

im 66. Capittel von den Ketʒern ferner 

ʒuvernehmen. 

Das Ander Capittel. 

Was Gott ſeye. 

Jn ermelter j. Predig de verbie Apoſtoli. 

WAs iſt doch/ ſag ich/ der allmech 

tig Gott? was anders dann 

ein vnermeßlicher/ vnauß⸗ 

ſprechlicher/ vnbegreifflicher/ v⸗ 

ber alles/ auſſer allem/ ohne alles. Dan̄ 

er iſt vil herrlicher/ weder alles das von 

jhme erſchaffen/ ſeinem geſchoͤpff gehet 

er weyt vor/ alle ding vbertrifft er. Ge⸗ 

denckeſt ahn groͤſſe/ ſo iſt er noch groſ⸗ 

ſer/ ahn ſchoͤne/ ſo iſt er noch ſchoͤner/ 

ahn ſuͤſſe/ ſo iſt er noch ſuͤſſer/ ahn klar⸗ 

heit/ ſo iſt er noch klarer/ ahn gerechtig⸗ 

keit/ ſo iſt er noch gerechter/ ahn ſtaͤr⸗ 

cke/ ſo iſt er noch ſtaͤrcker/ Vnd letſtiich 

gedenckeſt ahn die guͤttigkeit/ ſo iſt er 

noch viel guͤttiger vnd milter. 

                                A     ij                 Dann 

  4.   Artickeln Chriſtl. glaubens 

Dann kein verſtandt gibt jmmer ʒue/ 

daß das geſchoͤpff gleich werde ſeinem 

Schoͤpffer/ vnd das werck vergleichen 

werde dem Werckmeiſter. Wie wir le⸗ 

ſen bey dem Propheten: Der die ſtar⸗ 

cke ding gemacht/ iſt viel ſtaͤrcker/ vnnd 

der die ſchoͤne ding gemacht/ iſt vil ſchoͤ⸗ 

ner dann ſie ſeind. 

Widerumb Proſper im Buch Sentent. Au- 

    guſt. am 61. Sentent. 

    Die hochheit Gottes/ vbertrifft nit 

allein vnſere weiß ʒu reden/ ſonder auch 

alle vermoͤglicheit vnſers verſtandts. 

Dann diel rechter kan man von Gott 

gedencken/ als von jhme reden/ Vnnd 

viel warhaffter iſt er in jhme ſelbſt/ dan̄ 

wir gedencken moͤgen/ Nie der geringſt 

theil aber der Erkantnuß Gottes iſt/ 

ſo wir wiſſen was er nit iſt/ biß wir wiſ⸗ 

ſen kuͤnden was er iſt. 

Das dritte Capittel. 

Von der Allmechtigkeit 

Gottes. 

                                                                Jn 

Jn der cxix. Sermon De tempore. 

GOtt iſt Allmechtig ʒu ſchaffen/ 

groſſe vnd kleine ding. Er iſt all⸗ 

mechtig gegen Him̄liſchen vnd 

Jrrdiſchen. Allmechtig iſt er ʒu ma⸗ 

chen ſterbliche vnnd vnſterbliche. All⸗ 

mechtig iſt er ʒu machen geyſtliche vnd 

Leibliche. Allmechtig iſt er ʒu machen 

ſichtbare vnd vnſichtbare ding. Er iſt 

groß in groſſen/ vnnd nit kleiner in den 

kleineſten. Letʒtlich iſt er Allmechtig al⸗ 

les ʒu thun was er will. Das darff ich 

aber auch ſagen/ was er nit kan. Er kan 

nit ſterben/ er kan nit ſuͤndigen/ er kan 

nit liegen/ er kan nit betrogen werden. 

Solche ſtuck kan er nit. Dann ſo er die 

koͤnnte/ were er nit allmechtig. 

Das vierdte Capittel. 

Wie Gott allenthalben ſey. 

Jm xxij buch De ciuit. Dei am xxix. Cap. 

WJewol wir ſagen/ das Gott 

im Himmel vnnd auff Erden 

ſey/ wie er ſelbſt durch den Pro 

                   A   iij                pheten 

   6      Artickeln Chriſtl. glaubens 

pheten geſagt: Himmel vnnd Erden 

erfuͤlle ich. So werden wir doch nim̄er 

ſagen/ das er einen theil habe im Him⸗ 

mel/ vnd ein andern auff Erden: Son⸗ 

der er iſt gantʒ im Himmel/ vnnd gantʒ 

auff Erden/ Nit ein ʒeit vmb die ander/ 

ſonder beydes ʒumahl/ das kein Leibli⸗ 

che Creatur immer kan. 

                   Author. 

    Ein grober Baͤwriſcher jrrthumb 

iſts/ das etliche Rotten jetʒo erdichten/ 

der Leib Chriſti vnſers Herrn muß al⸗ 

lenthalben ſein/ wann er ſoll gegenwuͤr 

tig ſein im hochheiligen Sacrament 

deß Altars/ auff ein ʒeit ahn viel orten. 

Weren ſie bey dem verſtandt der Ca⸗ 

tholiſchen Kirchen blieben/ were vnvon 

noͤthen geweſen dieſen Kindiſchen Jrr⸗ 

thumb ʒu erdichten. Sintemal alle fro⸗ 

me/ heilige/ hochgelehrte Chriſten/ von 

der Apoſtel vnd Chriſti vnſers Herrn 

ʒeiten ahn/ feſtiglich glaubt/ die wahre 

gegenwuͤrt deß Heiligſten Leibs vnnd 

                                                         bluts 

bluts Chriſti in gedachtem H. Sacra⸗ 

ment deß Altars/ aber ermelts jrrtum̄s 

iſt nie gedacht worden. 

Das fuͤnffte Capittel. 

Von der guͤte Gottes. 

Jm buch de Natura boni, am Erſten Ca⸗ 

pittel. 

DAS hoͤchſt gutt/ vber welches 

kein anders/ iſt Gott/ vnd dar⸗ 

umb iſt er ein vnwandelbares 

gutt/ jha auch ein wahr ewigs/ vnnd 

wahr vnſterblichs gutt. Andere gutte 

ding aber ſeind niergendt ſonſt hero als 

von jhme/ doch nicht auß jhme: dann 

was auß jhme iſt/ das iſt eben was er 

ſelbſt iſt. Was aber von jhme gemacht/ 

das iſt nit was er iſt. Vnnd weil er der 

vrſachen vnwandelbar iſt/ ſo ſeindt alle 

ding die er gemacht/ wandelbar/ dan̄ ſie 

auß nichts gemacht worden. 

        A     iiij.              Das 

Das Sechſte Capittel. 

Von der H. Dreyfeltigket in der 

einigen Natur Gottes. 

Jn der cxxix. Predigt de Tempore. 

WEr nit bekennt/ das ein einige 

Gottheit ſey deß vatters/ vnd 

deß Sohns/ vnnd deß heiligen 

geiſtes/ auch gleiche Mateſtaͤt/ gewalt/ 

ein glory/ oder herrlichkeit/ ein Reich 

vnd ein will/ derſelb ſoll verflucht ſein. 

Wer auch nit bekennet/ das die drey 

perſonen/ der Vatter/ vnd der Sohn/ 

vnnd der H. Geyſt/ warhafftig gleich 

ſeyen/ die allʒeit leben/ alles in ſich be⸗ 

greiffen/ ſichtbare vnd vnſichtbare ding 

die alles vermoͤgen/ alles vrtheilen/ al⸗ 

les lebendig machen/ alles erſchaffen/ 

alles was ſelig wirt ſelig machen: Der 

ſey verflucht. 

    Widerumb im iij. buch contr. Maximin. 

        Arian. Epiſc. am x. Capittel/ 

    Jn der H. Dreyfeltigkeit die Gott 

ſelber iſt/ da iſt der Vatter Gott/ vnnd 

                                                             der 

der Son Gott/ vnd der H. geiſt Gott/ 

vnd dieſe drey ʒumahl ein Gott. Jn di⸗ 

ſer Dreyfeltigkeit/ iſt keiner der dritte 

theyl/ auch die ʒween nit groͤſſer/ dann 

einer auß jhnen/ vnnd ſie alleʒumahl 

ſein nichts groͤſſers weder ein jeder al⸗ 

lein. Dann da iſt ein geiſtliche/ kein leib 

liche groͤſſe.   Wer das faſſen kan/ der 

faßs/ wers aber nicht kan/ der glaubs/ 

vnd bitte das er verſtehen kuͤnde was er 

glaubt. 

Das Siebende Capittel. 

Von Gott dem Vatter. 

Jm xxxvj. Tractat In Euang. Ioannis. 

WAnn du erkenneſt das der Vat 

ter/ Vatter iſt/ vnd der Sohn/ 

Sohn iſt/ ſo erkenneſt recht. 

Solt aber mit nichten ſagen/ der Vat⸗ 

ter iſt der groͤſſer/ vnnd der Sohn klei⸗ 

ner. Du ſolt nicht ſagen/ der Vatter iſt 

wie Goldt/ der Son wie Sylber/ dann 

es iſt ein weſen/ ein Gottheit/ ein glei⸗ 

che ewigkeit/ ein vollkommene gleich⸗ 

                                     A    v                 heit 

Ioan. 10. 

  10    Artickeln Chriſtl. glaubens 

heit/ kein vngleichheit: Baldt hernach 

ſpricht er/ Hoͤre wie du den Vatter vnd 

Sohn glauben ſollt. Hoͤre den Sohn 

ſelber: Jch vnd der Vatter ſeindt eins. 

Er hat nit geſagt/ Jch bin der Vatter. 

Oder: Jch vnnd der Vatter iſt eins. 

Sonder weil er geſagt: Jch vnnd der 

Vatter ſeindt eins: So merck vff bey⸗ 

de/ Eins/ vnd/ wir ſeind/ alſo wirſt auff 

kein ſeytten jrren. 

    Mit gedachten ʒweyen wortten/ da 

er ſagt/ Eins/ ledigt er dich vom Ketʒer 

Arrio. Da er aber geſagt/ Wir ſeind/ 

ledigt er dich vom Ketʒer Sabellio. 

Seind ſie nun eins/ ſo ſeinds nit ʒweier 

ley. Vn̄ heiſts: Wir ſeind: ſo iſts ohne 

ʒweiffel beyde der Vatter/ vnnd der 

Sohn. Dann von einem allein/ wuͤrde 

er nit ſagen: Wir ſeindt auch von de⸗ 

nen die vnder einander ʒertheilt/ wuͤrde 

er nit ſagen: Eins. 

Das Achte Capittel. 

Von Gott dem Sohn. 

                                                                  Jn 

Jn der clxxviij. epiſt. contra Paſcentium 

    Arrian. 

DEr Vatter hat jhme geboren 

ein Sohn/ der einer Subſtantʒ 

iſt mit jhme/ dann er hat nit an 

derßwohero/ wie die Creaturn/ empfan 

gen/ darauß er hett geboren/ ſonder inn 

gantʒer voͤlle hat er geborn/ wʒ er ſelber 

iſt. Ein volkom̄en hat er geborn: dan̄ bei 

de/ der geboren hat/ vnd der geboren iſt/ 

ſeind ohne ʒeyt. Wann ein Menſch ge⸗ 

bert was er ſelber iſt/ wolt dann nicht 

auch Gott geberen was er iſt? Der 

Menſch hats vonn Gott empfangen/ 

vnnd wiewol ers anderſthero empfan⸗ 

gen/ noch gebert er was er empfangen: 

Sollt dann nicht auch Gott der Vat⸗ 

ter/ ders von niemandt hat/ geberen das 

er iſt? 

Das Neunte Capittel. 

Von Gott dem Heiligen Geyſt. 

Jm iij buch contr. Maximin. Epiſc. Arian. 

     am xxj. Capittel. 

                                                              Ver⸗ 

1. Cor. 6. 

 

 

 

 

 

 

 

 

 

 

 

Acto. 5. 

  12    Artickeln Chriſtl. glaubens 

VErleucknen/ das der H. Geyſt 

Gott ſey/ was iſts anders/ dann 

nicht ſein/ noch ſein woͤllen ein 

Tempel deſſelben? Dann da der Apo⸗ 

ſtel geſagt: Wiſt jhr nit das ewere Ley⸗ 

ber/ Tempel ſeindt deß H. Geyſtes/ der 

in euch iſt/ den jhr von Gott habt/ vnnd 

jhr ſeydt nit mehr ewer ſelbſt/ dann jhr 

ſeydt vmb ein groſſen Soldt erkaufft 

wörden. Gleich darauff ſpricht er/ der⸗ 

halben ehret vnd naget Gott in ewerm 

Leib. Ahn dieſem orth ʒeigt der Apoſtel 

außtrucklich ahn/ das der H. Geyſt 

Gott ſeye/ welchen wir in vnſerm leib/ 

als in ſeinem Tempel/ ehren ſollen. 

    Daher dienet auch der Spruch deß 

H. Apoſtels Petri/ da er ʒum Anania 

ſagt: Wie haſt doͤrffen dem H. Geyſt 

liegen? Vnd das er beweyſete/ das der 

H. Geiſt Gott ſey/ ſpricht er: Du haſt 

nit den Menſchen/ ſonder Gott gelo⸗ 

gen/ vnd baldt hernach: Der H. Geyſt 

iſt allenthalben gegenwuͤrtig/ die Men⸗ 

ſchen ʒum ewigen leben ʒu widder gebaͤ⸗ 

ren/ vnd ſolt er dann nit Gott ſein? Ja 

                                                          frey⸗ 

freylich iſt er/ vnd iſt wahrer Gott/ dan̄ 

die wahre gliedder GOttes ſeind ſein 

Tempel. 

Das Ʒehende Capitel. 

Dʒ alle drey Perſonen Gott ſey⸗ 

en/ vnd doch nur ein Gott. 

Jn der clxxiiij. Epiſtel ad Paſcentium A- 

rian. 

DAs vō Gott geſchriben iſt/ Der 

allein hat die vnſterblicheit/ wi⸗ 

derumb dem vnfichtbaren eini⸗ 

gem Gott ehr vnd herrlichkeit. Vnnd 

was dergleichen geleſen wirt/ das alles 

verſtehen wir nicht allein vom Vatter/ 

ſonder auch vom Sohn (ſoviel deſſen 

gottheit ahnlangt) vnnd vom H. geyſt. 

Dann der Vatter/ vnd der Sohn/ vnd 

der H. geyſt/ iſt ein Gott/ vnnd allein 

der ware Gott/ allein vnſterblich nach 

ſeiner vnwandelbaren Subſtants vnd 

weſen. 

                                                             Das 

 

 

 

 

 

 

 

 

 

 

 
1. Tim. 6. 

1. Cor. 4. 

 

 

 

 

 

1. Cor 10. 

  14.     Artickeln Chriſtl. glaubens 

Das Eilffte Capittel. 

Von der vorordnung Gottes. 

Jm buch De bono perſeuerantiæ, am 17. ca. 

WJe der Menſch/ welchen Gott 

vergewiſt keuſch ʒu bleyben/ 

wiewol ers nit weiſt/ ſich doch 

befleißt das er keuſch ſeye.  Alſo auch/ 

welchen GOTT vorverordnet/ dʒ er 

keuſch bleibe/ ob ers ſchon nit weiſt/ laſt 

er doch ahn jhm nicht erwinden/ das er 

jmmer keuſch ſeye/ vnnd ſolt er ʒwar hoͤ 

ren/ das er durch die gnad Gottes alſo 

bleyben werde. Ja vil mehr erfrewet er 

ſich in liebe/ iſt nicht ſtoltʒ/ als wann er 

daſſelb nit hette empfangen. Vnd dar⸗ 

umb durch die Predig der vorordnung 

Gottes/ wirt er nit allein in ſeinē werck 

verhindert/ ſonder empfahet darauß die 

huͤlff wa er ſich ruͤhmen wolt/ dʒ er ſich 

ruͤhmet im Herrn. 

    Vnd was ich jetʒt geſagt hab von der 

keuſchheit/ das kan auch vom glau⸗ 

ben/ von der from̄keit/ von der Liebe/ vō 

der beharrlichkeit/ vnnd das ich nit alle 

                                                            inſon⸗ 

inſonderheit erʒehlen muß/ Es kan diß 

von aller gehorſame/ darin man Gott 

gehorſam iſt/ warhafftig geſagt werdē. 

Das XII. Capittel. 

Von der fuͤrſorg Gottes. 

Jm vij. buch de ciuit. Dei, am xxx. Capittel. 

WJe Gott allethalben gantʒ iſt/ 

in keinem orth einbeſchloſſen/ 

noch mit banden angefaſt/ vn⸗ 

ʒertheilig in ſtuͤck/ an keinem theil wan 

delbar/ welcher Himmel vnd Erden er⸗ 

fuͤllt mit gegenwuͤrtiger macht/ vnd nit 

abweſender Natur. Darumb regieret 

er auch alle ding die erſchaffen/ doch al⸗ 

ſo/ das er ſie laſſet jhre eigene neygun⸗ 

gen brauchen vnd treiben. 

Widerumb Proſper im Buch Sentent. Au- 

      guſt am 58. Sentent. 

    Der will GOTTES iſt die erſt 

vnd hoͤchſte vrſach/ aller leiblichen vnd 

Geiſtlichen bewegungen. Dann es ge⸗ 

ſchicht nichts ſichtbarlichs vn̄ empfind 

lichs/ das nit auß dem vnſichtbarn wei⸗ 

ſen rath deß hoͤchſtē Keiſers/ eintweders 

                                                             gebot⸗ 

Gen. 1. cap. 

  16    Artickeln Chriſtl. glaubens 

gebotten/ oder ʒugelaſſen werde/ nach 

der vnaußſprechlichen guͤttigkeit/ in be⸗ 

lhonungen vnd ſtraffen/ in gnaden vnd 

widergeltungen/ in der groſſen vnd weit 

ten Statt aller Creaturen. 

Das XIII. Capittel. 

Von der erſchaffung der welt. 

Jm xj. buch Confeſſ. am v. Cap. 

JM ahnfang hat Gott erſchaf⸗ 

fen Himmel vnd Erden. Wie a⸗ 

ber/ O Gott/ haſt gemacht Him 

mel vnd Erden? vnd was iſt das fuͤr ein 

groß gemaͤcht deiner wuͤrckung? Dann 

du machſt nit/ ein ding auß dem ande⸗ 

ren/ wie ſonſten ein Werckmeiſter/ der 

nach ſeinem guttgeduͤncken/ ein ding/ 

ein geſtalt macht/ wie er die in jme ſelbſt 

mit dem Jnnern aug ſiehet. Woher a⸗ 

ber wuͤrde er das auch kuͤnden/ wann 

du die ding nicht gemacht hetteſt? So 

macht er auch ein geſtalt/ dem das ʒu⸗ 

vor iſt/ vnnd ſein weſen allbereyt em⸗ 

pfangen hat. Als nemblich der Erden/ 

                                                           oder 

oder eim ſtein/ oder eim holtʒ/ oder dem 

gold/ oder etwas anderem deßgleichen. 

    Vnd woher koͤnten die ding ſein/ wo 

du ſie nit hetteſt gemacht? Du haſt dem 

Werckmeiſter den Leib/ ſo dann auch 

die Seel/ welche die Glieder im Leib re 

giert/ gemacht vnd geben. Du haſt er⸗ 

ſchaffen die matery/ darauß er etwas 

machen kan/ den verſtand/ mit welchem 

er die kunſt faſſet/ vnd jnnerhalb ſiehet/ 

was er auſſen machen ſoll: Die Sinn 

deß Leibs/ die ſein Dolmetſch ſein/ das 

er auß dem gemuͤth herfuͤr bringt/ was 

er machen will/ vnd dem gemuͤth wide⸗ 

rumb anʒeige was er gemacht/ auff das 

alſo das gemuͤth die in jhme regierende 

warheit befrage/ ob es wol gemacht 

ſeye. 

    Dieſe ding alle loben dich/ als jhren 

Schoͤpffer. Wie aber machſt du dieſel⸗ 

ben? O Gott/ wie haſtu doch gemacht 

Himmel vnnd Erden? Du haſt ohne 

ʒweyffel Himmel vnd Erden nicht ge 

macht in Himmel vnd Erden/ auch nit 

im Lufft/ noch im Waſſer/ dann dieſe 

                                      B                 ſtuͤck 

Pſalm. 148. 

  18    Artickeln Chriſtl. glaubens 

ſtuͤck alle gehoͤren ʒu Himmel vnd Er⸗ 

den. Du haſt auch die gantʒe welt/ nit 

in der gantʒen Welt erſchaffen/ dann 

es war nichts da ſie hett kuͤnden ge⸗ 

macht werden/ ehe vn̄ dann ſie gemacht 

worden das ſie were.   Du hatteſt auch 

nichts in deiner handt/ darauß du Him 

mel vnd Erden kuͤndteſt machen. Vnd 

woher wollteſt haben genommen/ dar⸗ 

auß du etwas machteſt/ ehe du daſſelb 

erſchaffen? Vnd was kan ſein/ wo du 

du nit wereſt? Derh alben ſo haſt geredt/ 

vnd ſie ſeind gemacht worden/ vnnd in 

deinem wort haſt ſie gemachet. 

Das XIIII. Capittel. 

Von den Engeln im 

Himmel. 

Jm j. buch Retract. am xj. Cap. 

DVrch den nahmen der Engel/ 

verſtehe ich alle heilige/ geiſtli⸗ 

che Creatur/ die ſich jetʒo im ſtil 

len vnd verborgenen geheimnuß Got⸗ 

tes haltet. Vnd pflegt die Schrifft vn⸗ 

                                                           der 

der dem nahmen der Seelen/ die H. En 

gel nit ʒu verſtehen. 

    Widerumb im xiij. buch Confeſſ. am xv. 

        Capittel. 

    Loben ſollen wir/ O Herr/ deinen na 

men/ dich ſollen loben alle Him̄liſche 

Voͤlcker deiner Engeln/ denen diß Fir⸗ 

mament (verſtehet die H. Schrifft) 

nit vonnoͤthen/ auch iſt jhnen nit von⸗ 

noͤthen/ dein wort mit leſen ʒu erkennen 

lehrnen.  Sonder ſie ſehen dein ahnge⸗ 

ſicht alleʒeit/ vnd daſelbſt leſen ſie ohne 

die ſyllaben der ʒeit/ was deines ewigen 

willens will iſt. 

    Sie leſen vnd erwehlen/ vnd lieben/ 

alle ʒeit leſen ſie/ vnd was ſie leſen/ das 

vergehet nimmer. Dann im erwehlen 

vn̄ liebhaben/ leſen ſie die vnwandelbar 

keit deines Raths. Jhr buch wirt nim⸗ 

mer beſchloſſen/ jhr brieff wirt nimmer 

ʒuſammen gelegt: dann du biſt jhnen 

ſolches/ vnd biſt es ewig. 

B     ij            Au⸗ 

Hebr. 1. 

  20      Artickeln Chriſtl. glaubens 

      Author. 

    Von Choren der Engeln. 

    Der Chriſtlich glaub haltet/ dʒ neun 

Choͤr der Engel ſeyen/ wie auß heiliger 

Schrifft beweißlich.  Als Seraphin 

vnd Cherubin/ Eſai. 6. vnd 37. Thro- 

ni, Dominationes, Principatus & po- 

teſtates, das iſt/ die Throͤn/ herrſchaff⸗ 

ten/ Fuͤrſtenthumben vnd gwalten. Co⸗ 

loſſ. 1. Virtutes, die Kraͤfftē/ Roman. 8. 

Archangeli & Angeli/ Ertʒengel vnd 

Engel/ 1. Theſſ. 4. Rom. 8. 

Das XV. Capittel. 

Von dem dienſt der Engeln. 

Jm buch de diligendo Deo, am iij Ca⸗ 

    pittel. 

WJr leſen an etlichen orthen der 

H. Schrifft/ das die H. Engel 

vns dienen/ dann ſie vnſert wo 

gen ʒum dienſt außgeſchickt werden. 

Wie der Apoſtel hievon ſchreibt: Sie 

ſeindt alle dienſtbare geyſter/ außge⸗ 

                                                     ſchickt/ 

ſchickt ʒum dienſt vmb deren willen/ die 

das Erb deß Heyls empfahen. Vnnd 

ſoll keiner jhme daſſelb vnmoͤglich ſein 

geduͤncken laſſen/ weil auch der Schoͤp⸗ 

fer vnd Koͤnig der Engeln/ nicht kom⸗ 

men/ das er jhm dienen ließ/ ſonder das 

er dienete/ vnd ſein Seel gebe fuͤr viele. 

    Dann wir leſen/ das die Engel vn⸗ 

ſer gebett vnd geluͤbden Gott auffopf⸗ 

feren: Nit darumb das ſie Gott/ der al 

le ding ʒuvor ehe ſie geſchehen/ ſo wol 

als hernach wan̄ ſie geſchehe ſein/ weiſt/ 

lehren: Sondern das ſie ſeinen willen 

daruͤber erkuͤndigen/ vnd was ſie erken⸗ 

nen im befelch Gottes beſchloſſen ſein/ 

das ſie daſſelb vns heimlich oder oͤffent⸗ 

lich widerumb verkuͤnden. Daher ſagt 

der Engel ʒum Tobia: Da jhr bette⸗ 

ten/ habe ich ewer gebett GOTT vff⸗ 

geopffert. 

                      Author. 

    Der Chriſtlich Glaub haltet/ das 

eim jeden Menſchen ein gutter Engel 

verordnet/ dem er ſich Morgents vnnd 

                                  B   iij               Abents 

 

 
 
 
 
 
 

 
Matth. 20. 

 
 
 
 
 
 
 
 
 
 
 
 
 
Tob. 12. 

Warum̄ 
nicht alle 
Engel ge 
fallen. 

    22   Artickeln Chriſtl. glaubens 

Abents/ nach Gott befehlen ſolle. Diß 

wirt geſchloſſen auß dem wort Chriſti 

son den kleinen/ da er ſpricht: Jch ſage 

euch das jhre Engel im Himmel allʒeit 

ſehen das Ahngeſicht meines Vatters 

der im Himmel iſt. 

Das XVI Capittel. 

Vom fall der boͤſen Engel. 

In Enchiridio ad Laurent. am xxviij. Cap. 

DA etliche Engel durch Gott⸗ 

loſe hoffart/ GOTT haben 

berlaſſen/ vnnd auß der Him̄li⸗ 

ſchen wohnung in die vnderſte Finſter⸗ 

nuß diſes Luffts geſtuͤrtʒt worden: dar⸗ 

auff iſt die vbrige gemein der Engel in 

der ewigen ſaͤligkeit vnd heiligkeit bey 

Gott verblieben/ dann es ſeind die an⸗ 

dern nit/ auß einen der gefallen vn̄ ver⸗ 

dampt worden/ geboren/ das ſie die erb⸗ 

liche Suͤnd/ mit den banden der ſchuͤl⸗ 

digen nachfolge/ wie die menſchen ver⸗ 

hafftet/ vn̄ dardurch alle mit einandern 

die verdiente ſtraff einʒiehet: Sonder 

                                                              da 

 



ORDA16 D1673 Hl Aurelius Augustinus: Auszüge 
 

B4r 

             auß dem H. Auguſtino.              23 

da der/ welcher ein Teuffel worden/ mit 

ſeinen Gottloſen geſellen ſich erhebt/ 

vnd darumb ſie alle mit jhrer hoffarth 

geſturtʒt geweſen/ da ſein die anderen in 

demuͤttiger gehorſame Gott angehan⸗ 

gen/ vnd dardurch erlangt/ das die an⸗ 

dern nicht gehabt/ nemblich die gewiſſe 

verſicherung/ das sie hinfuro inn der e⸗ 

wigen vnnd vnbeweglicher ſtandthaff⸗ 

tigkeit verharren werden. 

Das XVII. Capittel. 

Von erſchaffung deß Menſchen. 

Jm buch de catechiʒandis rudibus am xviij 

    Capittel. 

DEr Allmaͤchtig/ guͤttig/ gerecht 

vnd Barmhertʒig Gott/ wel⸗ 

cher alles was gutt iſt/ es ſey 

groß oder klein/ ʒu Oberſt/ oder ʒu vn⸗ 

derſt/ ſichtbar oder vnſichtbar/ ⁊c. er⸗ 

ſchaffen/ derſelb hat auch den menſchen 

nach ſeiner bildtnuß geſchaffen/ damit 

wie er durch ſein Allmechtigkeit/ vber 

die gantʒe welt vnd alle Creaturen herr 

ſchet/ alſo auch der menſch mit ſeinē ver 

                                   B      iij                  ſtand 

    24       Artickeln Chriſtl. glaubens 

ſtandt/ dardurch er gleichfals ſeinen 

Schoͤpffer erkennt vnd ehret/ vber alle 

Jrrdiſche ding herrſchet. 

              Baldt hernach: 

    Derowegen hat ſie (die erſten Men⸗ 

ſchen) Gott in ein beſondern orth ewi⸗ 

ger ſaͤligkeit/ den man nennt das Para 

deyß/ verordenet/ vnd jhnen ein gebott 

geben/ Wo ſie das nit vbertraͤtten/ ſol⸗ 

ten ſie in derſelben vnſterblicheit jmmer 

ſelig bleiben/ Vbertraͤtten ſie es aber/ ſo 

ſolten ſie die ſtraff der ſterblicheit dar⸗ 

fuͤr beʒalen muͤſſen. 

    Es hat auch Gott wol gewiſt/ das 

ſie das gebott wuͤrden vbertretten: A⸗ 

ber weyl er ein erſchaffer iſt alles gut⸗ 

ten/ hat er den Menſchen auch mit an⸗ 

deren Thieren erſchaffen/ auff das er 

das Erdtreich mit Jrrdiſchen guͤttern 

erfuͤllet. Vnd vngeʒweiffelt iſt ein ſuͤn⸗ 

diger Menſch vil beſſer dann ein thier. 

Vnnd er hat jhnen das gebott/ das ſie 

nit halten wuͤrden/ mehr darumb ge⸗ 

ben/ das ſie/ wann er wirt die ſtraff an 

                                                           jhnen 

jhnen anfahen/ vnentſchuͤldigt weren: 

Dann es thue der Menſch was er woͤl⸗ 

le/ ſo findt er Gott lobwuͤrdig durch die 

gerechtigkeit in der belohnung. Suͤn⸗ 

digt er dann/ ſo findt er jhn lobwuͤrdig 

in der verʒeyhung nach ſeiner Barm⸗ 

hertʒigkeit. 

Das XVIII. Capittel. 

Vom fall deß erſten Menſchen/ 

vnd der Erbſuͤnde. 

Jm buch 65. quæſt. ad Oroſium, quæſt. 4. 

DA der erſt Menſch vonn Gott 

erſchaffen/ vnd mit dem freyen 

willen begabt/ auch jhme das 

Geſatʒ geben worden: hat er da gehal⸗ 

ten was jhme Gott gebotten/ ſo were 

er nit geſtrafft worden mit dem Todt/ 

beider Leibs vn̄ der Seelen. Er iſt aber 

dem geſatʒ Gottes vngehorſam gewe⸗ 

ſen/ vnd dem rath der Schlangen auß 

Hoffart gefolget/ auch die gebott Got⸗ 

tes verachtet. Der vrſachen iſt er in die 

                                 B        v               ſtraff 

ſtraff deß Todts eingefallen/ vnd vom 

ſelber eintʒigen Menſchen iſt die gantʒ 

menſchliche natur verderbt/ der ſuͤnden 

vnderwoͤrfflich vnnd ſterblich worden. 

Wie der heilig Apoſtel Paulus ſagt: 

Durch einen Menſchen iſt die Suͤnde 

kommen in die welt/ vnd durch die ſuͤnd 

der Todt/ vnd iſt alſo in alle Menſchen 

fortkommen/ in welchem dann alle ge⸗ 

ſuͤndigt haben. 

Das XIX. Capittel. 

Von der Menſchwerdung Chri⸗ 

ſti Jeſu vnſers Erloͤſers. 

In Enchiridio ad Laurent. am 108 Cap. 

DA Adam/ das iſt/ der auffrecht 

vnd vnſchuͤldig Menſch erſchaf 

fen worden/ bedorffts keines 

Mitlers. Als aber die ſuͤnden dʒ menſch 

lich geſchlecht/ weyt von Gott abgeſon⸗ 

dert hatten/ muͤſten wir widerumb 

durch den Mitler/ der allein ohne ſuͤnd 

geboren/ gelebt/ vnnd getoͤdtet worden/ 

Gott verſoͤnet werden biß ʒur aufferſte 

                                                             hung 

hung deß fleiſchs ins ewigs leben. Auff 

das alſo die menſchliche hoffart/ durch 

die demuͤttigkeit Gottes geſtrafft vnnd 

geheilet/ vnnd dem Menſchen dabey 

angeʒeigt wuͤrde/ wie weit er von Gott 

abgefallen/ weil er durch die Menſch⸗ 

werdung GOttes ſelber/ hat widder 

muͤſſen herʒu gebracht werden.   Das 

auch durch Gott den Menſchen/ dem 

vngehorſamen Menſchen ein Exem⸗ 

pel der gehorſame geben: Vnnd durch 

annehmung der vnverdienten Geſtalt 

deß Knechts/ vonn dem eingebornen 

Sohn Gottes/ der Brun der gnaden 

geoͤffnet: Auch die aufferſtehung deß 

fleiſchs/ die den erloͤſten verheiſchen/ in 

jhme dem Erloͤſer ſelbſt vorgeʒeygt: vn̄ 

alſo endtlich den Teuffel/ durch dieſelbi 

ge natur/ vber deren von jhme beſchehe⸗ 

nen betrugs oder verfuͤhrung er ſich 

frewet/ widerumb vberwunden wuͤrde. 

Doch das ſich die Menſchen nit ruͤh⸗ 

meten/ damit kein newe hoffart dar⸗ 

auß entſtuͤnde. 

                                                            Das 

Das XX. Capittel. 

Das Chriſtus vnſer Heylandt/ 

wahrer GOTT vnnd 

Menſch ſeye. 

Jn der lviij. Predigt de verbis Domini. 

CHriſtus der Sohn Gottes/ wah⸗ 

rer Gott vnd Menſch/ iſt nach ſei⸗ 

ner Gottheit vor aller ʒeit/ ohne 

ahnfang vnaußſprechlicher weyß vom 

Vatter geboren. Wie der Prophet E⸗ 

ſaias ſagt: Wer will ſein geburt auß⸗ 

ſprechen? Aber der Menſchheit nach/ 

iſt er in letʒſten ʒeiten erſchaffen wor⸗ 

den. Als nun die Gottheit in dem rei⸗ 

nen Leib der Jungfrawen Marie kom 

men/ hat ſie eben mit der krafft vnnd 

macht/ mit welcher ſie den Adam im 

Paradeyß auß dem Leymen/ jhr auch 

das Fleiſch auß der Subſtants Marie 

gemachet. Vnnd da er alſo vmb vnſers 

heyls willen das Fleiſch angenommen/ 

vnd jhm vereinigt/ iſt er wahrer Gott 

vnd menſch geborn. 

                                                           Das 

Das XXI. Capittel. 

Von der Kirchen Gottes. 

Jm xc. Pſalm. 

VNſer Herr Jeſus Chriſtus/ als 

ein vollkommener Mann/ iſt dʒ 

haupt vnd der Leyb. Das haupt 

erkennen wir inn dem Menſchen/ der 

auß Maria der Jungfrawen geboren/ 

der vnder Pontio Pilato gelitten/ be⸗ 

graben/ aufferſtanden/ in die Himmel 

hinauff gefahren/ ſitʒet ʒur gerechten 

deß Vatters/ dannenhero wir ſeiner 

gewaͤrtig/ als deß Richters der lebendi⸗ 

gen vnd der Todten. Diß iſt das haupt 

der Kirchen. 

    Der Leib aber dieſes Haupts iſt die 

Kirch. Nit die ahn dieſem orth allein/ 

ſonder die in dieſem orth/ vnd durch die 

gantʒe welt iſt/ auch nit die ʒu dieſer ʒeit 

allein/ ſonder alle heilige Voͤlcker/ vom 

erſten Abel an/ biß ʒu denen/ die am end 

der welt geborn/ vnd in Chriſtum glau 

ben werden/ gehoͤren alle in ein Statt/ 

                                                            wel⸗ 

  30       Artickeln Chriſtl. glaubens 

welche iſt der leib Chriſti/ deſſen er Chri 

ſtus das Haupt iſt. Daſelbſt ſeind auch 

die heilige Engel vnſere Mitbuͤrger. 

So lang wir aber auſſen herumb wan⸗ 

delen/ muͤſſen wir arbeyt leyden. Aber 

ſie waren in der Statt auff vnſere an⸗ 

kunfft. 

Das XXII. Capittel. 

Warauß die einige wahre 

Kirch ʒuerkennen. 

Jm buch de vera religione, am vij. Cap. 

WJr ſollen vnd muͤſſen haltē die 

Chriſtliche Religion/ vnnd die 

gemeinſchafft der Kirchen/ wel 

che Catholiſch iſt/ vnd die nit allein von 

den jhren/ ſonder auch vonn allen fein⸗ 

den Catholiſch genannt wirt. Dann al 

le Ketʒer vnnd Rotten/ ſie woͤllen oder 

woͤllen nit/ ſo offt ſie mit frembden/ nit 

mit den jhren reden/ kuͤnden ſie die Ca⸗ 

tholiſch nicht anders dann Catholiſch 

nennen. Sonſten wuͤrde man ſie nit ver 

ſtehen/ wann ſie die nit mit dem namen 

                                                             nenn⸗ 

nennten/ mit welchen ſie in der gantʒen 

welt genennt wirt. 

Widerumb contr. epiſt. Manich. am iiij. Ca⸗ 

       pittel. 

    Vil ſtuͤck ſein/ nebē der hohen weiß⸗ 

heit/ die mich in der ſchoß der Catholi⸗ 

ſchen kirchen billigen behalten. Es halt 

mich die einhelligkeit der voͤlcker/ vn̄ na 

tionen. Mich halt jr hochheit/ die durch 

wunderʒeichen angefangen/ in dꝰ hoff⸗ 

nung genehrt/ in der liebe gemehrt/ vnd 

durch ſo alte ʒeiten beſtaͤttigt worden. 

Mich halt die oͤrdenliche nachfolg oder 

ſucceßion der Prieſter/ von dem Stull 

deß H. Apoſtels Petri an/ de Chriſtus 

nach ſeiner aufferſtehung ſeine Schaff 

ʒu weyden befohlen/ biß auff den jetʒigē 

Biſchoff. Leiſtlich halt mich der name 

Catholiſch/ welchen nit ohn vrſach vn⸗ 

der ſovil Ketʒereyen dieſelb (verſtehe die 

Roͤmiſch) kirch allein erhalten/ das/ ob 

ſchon alle Ketʒer wollen Catholiſch hei 

ſchen/ wan̄ ein frembder fragt/ wo man 

ʒu der Catholiſchen kirchen kom̄e/ kein 

ketʒer ſeine kirch odꝰ hauß jm ʒeigē darff. 

                                                                     Au⸗ 

                    Author. 

    Weil nur ein Glaub vnd ein Kirch 

Gottes/ der Rotten vnnd Secten aber 

diel vnnd mancherley glauben. Weyl 

auch andere viel ſtuͤck/ die nothwendig 

ʒur Kirchen Gottes gehoͤren/ wie auß 

volgenden Capitteln ʒu vernemmen/ 

von den Secten veracht vnd derworf⸗ 

fen werden: Folget nothwendig/ das 

der recht glaub vnd einige wahre kirch/ 

bey denen allein ſey vnd gefunden wer⸗ 

de/ die billich vnd recht Altglaͤubig/ Ca⸗ 

tholiſch/ Roͤmiſch/ oder wie die Secten 

vnſer/ aber vergeblich ſpotten woͤllen/ 

Baͤpſtiſch vnnd Papiſtiſch heiſchen. 

Darauß weytter folget/ weil auſſer⸗ 

halb der Kirchen niemandt ſaͤlig wirt/ 

das kein Sectgnoß die ſaͤligkeit immer 

erlangen werde/ ob er ſchon die hoͤchſte 

from̄keit erʒeigt/ alſo das er ſich vmb 

Chriſti willen auch lieſſe verbrennen. 

Beſiehe vnden das 52. Capittel/ Von 

Toͤdtlichen Suͤnden/ vnd das 66. Ca⸗ 

pittel von Ketʒern. Darumb/ freundtli⸗ 

                                                              che 

liche liebe/ ⁊c. ſeind gewarnet/ das jr die 

ſeligkeit nit ſo leichtlich verlieren. 

Das XXIII. Capitel. 

Von der H. Schrifft. 

Jm xj. buch contr. Fauſtum, am v. Cap. 

ES ſoll die hochheit der Canoni⸗ 

ſchen/ oder H. Schrifft beyder/ 

deß Newen vnnd Alten Teſta⸗ 

ments/ die ʒu der Apoſtel ʒeiten beſtaͤt⸗ 

tigt/ vnd durch die oͤrdentliche nachfol⸗ 

ge der Biſchoffen/ auch fortpflantʒung 

der Kirchen/ gleich als in eim hohen ſeſ⸗ 

ſel erhoͤcht worden: Von andern Buͤ⸗ 

chern die hernacher geſchrieben/ vnder⸗ 

ſchyden werden. Vnd ſoll derſelben ein 

jeder glaubiger/ Gottsfuͤrchtiger ver⸗ 

ſtandt ſich vnderwuͤrfflich machen. 

Widerumb im xxiij buch cont. Fauſtum Ma- 

    nich. am ix. Capittel. 

    Das ſein die Canoniſche Catholiſche 

Schrifften/ welche die kirch in der gan⸗ 

tʒen welt angenommen vnnd behaltet. 

Welche Kirch auch durch die Schrifft 

                                    C                 ʒuvor 

ʒuvor geweiſſagt/ vnd wie ſie verheiſſen 

geweſt/ alſo auch gegeben worden. 

Das XXIIII. Capittel. 

Von ſchwaͤrem verſtand 

der H. Schrifft. 

Jm ij. Buch de doct. chriſt. am vj. Capit. 

WElche die H. Schrifft freuent⸗ 

lich leſen/ die werden durch vil/ 

vnnd mancherley vnderſtend⸗ 

lichs vnd ʒweyfelhafftigs verfuͤhrt/ ʒu 

dem ſie eins fuͤrs ander verſtehen/ vnnd 

auch in etlichen oͤrten nicht finden/ was 

ſie faͤlſchlich moͤchtē verargwonen. Ein 

ſo dicke finſternuß brengt etlichs/ das 

vnverſtendtlich geſchrieben worden. 

Doch ʒweyfelt vns nicht/ es ſey diß al⸗ 

les vom Himel herab beſchehen/ damit 

die hochfart durch die arbeit gedaͤm̄t/ vn̄ 

dꝰ verſtandt/ dem bald verachtlich wirdt 

was er leichtlich faſſet/ von der verdroſ⸗ 

ſenheit abgehalten wurde. 

Widerumb im vij Buch de Geneſi ad lite- 

    ram, am ix. Capittel. 

                                                                Nicht 

    Nit alle Ketʒer leſen die Catholi⸗ 

ſche H. Schrifften nit. Ja ſie ſeindt 

keiner anderer vrſachen wegen Ketʒer/ 

dann das ſie die H. Schrifft nicht recht 

verſtehn/ vnnd jhre falſche meinungen/ 

wider die waarheit derſelben/ boßhaff⸗ 

tig verthedigen. 

Das XXV. Capittel. 

Von rechtem verſtand der 

H. Schrifft. 

Jm buch de vtilitate credendi, am xvij. 

    Capittel. 

DEMNAch ein jede kunſt/ wie  

ſchlecht vnnd leicht die auch iſt/ 

ein Lehrmeiſter fordert ſo mans 

lehrnen wil: Wie kan dauͤ ein frechere 

hochfart ſein/ weder die Bucher dꝰ goͤtt⸗ 

lichen geheimnuſſen nicht wollen ver⸗ 

ſtehn/ lehrnen von denen/ die ſie außge⸗ 

legt haben? Vnd dan̄ auch die man nit 

verſteht/ verdammen wollen? 

Widerumb im Buch wider Creſtonium 

Grammat. am 33. Capittel. 

                                         C   ij                  Ob 

Schrifft. 

 
 
 
 
 
 
 
 
 
 
 
 
 
 
 
 
Ʒanck in 
der kirchē 
ʒu meidē. 

  36     Artickeln Chriſtl. glaubens 

    Ob ſchon die H. Schrifft von die⸗ 

ſer ſach kein Exempel geleſen wirdt/ ſo 

halten wir doch auch die warheit der 

H. Schrifft/ wann wir thun was der 

allgemeinen Kirchen/ die vns in heili⸗ 

ger Schrifft gelobt wirt/ bißhero gefal 

len hat. Auff das/ weil die H. Schrifft 

nit betriegen kan/ ein jeder der foͤrchtet/ 

er werde durch den ſchweren verſtandt 

dieſer frag betrogen/ der ſoll dieſelbige 

Kirch daruͤber fragen/ welche vnns die 

H. Schrifft vngeʒweiffelt anʒeigt. 

Das XXVI. Capittel. 

Von Kirchen Satʒungen. 

Jn der 86. epiſt. ad Caſulanum Presby- 

terum. 

JN denen dingen davon die heili⸗ 

ge Schrifft nichts gewiſſes fuͤr⸗ 

ſchreibt/ ſoll der gebrauch deß 

Volcks Gottes/ oder die Ordnungen 

der vorfahren vnd Obern/ als ein Ge⸗ 

ſatʒ gehalten werden. Vnd ſo wir vonn 

denen lang ʒancken wolten/ vnd auß an 

                                                              derer 

derer Chriſten gebraͤuchen die andern 

vrtheilen vnd ſtraffen/ ſo wuͤrdt ein vn⸗ 

auffhoͤrlich geʒanck darauß erwachſen. 

Vnd weil der fleiß ſolches geſchwaͤtʒs/ 

kein gewiſſe Lehr der warheit bringt/ ſo 

ſoll man ſich wol huͤten/ das nit durchs 

Wetter deß geʒancks/ etwann die helle 

der Liebe vber gewoͤlcket oder verfin⸗ 

ſtert werde. 

Das XXVII. Capittel. 

Vom Freyen willen deß 

Menſchen. 

Jm j. Buch contr. duas epiſt. Pelagian. am 

ij. Capittel. 

WEr iſt vnder vns/ der ſagē doͤrf 

fe/ das durch die Suͤnd deß er⸗ 

ſten Menſchen/ der frey will 

deß Menſchlichen geſchlechts gar ver⸗ 

lohren ſey? Die freyheit ʒwar die im 

Paradeyß geweſen (nemblich ein voll⸗ 

kommene gerechtigkeit mit der vnſterb 

lichheit ʒu haben) iſt durch die ſuͤnd ver 

lohren. Deßwegen bedarff die menſch⸗ 

                                     C    iij               liche 

 

 
 
1. Cor. 11. 



ORDA16 D1673 Hl Aurelius Augustinus: Auszüge 
 

C3v 

 
 
 
Ioan. 3. 

 
 
 
 
 
 
 
 
 
 
 
 
 
 
 
 
 
 
 
 
 
 
 
Nicht al⸗ 
lein der 
Glaub. 

liche natur der goͤttlichen Gnad. Wie 

der Herr ſagt: Wann euch der Sohn 

frey macht/ ſo ſeit jr recht frey. Ja frey/ 

hinfuro frumb/ vnd gerecht ʒu leben. 

Widerum im Buch de Natura & Gratia, 

     am ij. Capittel. 

    Es hat vns GOtt durch ſeine H. 

Schrifft offenbaret/ das im menſchen 

ein freyer will ſey. Wie ers aber offen⸗ 

baret hab/ das ſag ich euch/ nicht mit 

menſchlichen/ ſonder Goͤttlichen wor⸗ 

ten.  Dann erſtlich/ weren die gebott 

Gottes dem menſchen nicht nutʒ/ ſo er 

kein freyen willen hett/ dardurch er die⸗ 

ſelben halten kundte/ vnd alſo ʒur ewi⸗ 

gen belohnung moͤchte kommen. 

Das XXVIII. Capittel. 

Vom Glauben vnnd guten 

wercken. 

Jm buch de ſide & operibus, am xxij. Cap. 

ES ſoll kein gemuͤth ſich vnbe⸗ 

heutſam verfuͤhren laſſen/ das es 

vermeine Gott ʒu kēnen/ wan̄ es 

                                                     jhn 

jhn mit eim todten glauben allein/ das 

iſt ohn gute werck/ welchs die Teuffel 

auch thun/ bekennet: Auch das es ſich 

berede/ es wirdt ʒum ewigen leben kom⸗ 

men/ weil der HErr ſagt: Diß iſt aber 

das ewig leben/ das ſie dich erkēnen den 

einigen waaren Gott/ vnnd den du ge⸗ 

ſandt haſt/ Jeſum Chriſtum. Dann es 

ſoll auch gedencken dʒ geſchrieben ſteht: 

Jn dieſem erkennen wir jhn/ wann wir 

ſeine gebott halten. Vnd welcher ſagt/ 

er hab GOtt lieb/ aber haltet ſeine ge⸗ 

bott nicht/ der iſt ein lugner/ vnnd kein 

waarheit iſt in jhm. 

    Vnnd das keiner vermeine/ ſeine ge⸗ 

bott treffen allein den glaubē an/ (wie⸗ 

wol keiner das je hat durffen ſagen/) 

beſonder weil der Apoſtel braucht das 

woͤrtlein/ gebott. Vnd damit dieſelben/ 

wegen der vile/ nicht ʒweyerley gedan⸗ 

cken machten/ ſo beſteht das gantʒ ge⸗ 

ſatʒ/ vnd alle propheten in deren ʒwey⸗ 

en.  Jedoch kan mann auch wol ſagen: 

Die gebott GOttes treffen allein den 

glauben an: Wan̄ man nicht ein todtē/ 

                                     C    iiij              ſon⸗ 

1. Ioann. 2. 

 
 
 
 
 

Gebott 
Gottes 
begriffen 
nit alein 
den glau⸗ 
ben. 



ORDA16 D1673 Hl Aurelius Augustinus: Auszüge 
 

C4v 

 
 
Galat. 5. 

 
 
 
 

1.Ioan. 3. 

 
 
 
 
 
 
 
 
 
 
 
 
 
 
 
 
 
Wuͤrckūg 
vnd not 
wendig⸗ 
keit Goͤtt 
licher 
gnaden 

  40         Artickeln Chriſtl. glaubens 

ſonder ein lebendigen glaubē/ der durch 

die Liebe wuͤrckt/ verſtehen will). Dar⸗ 

umb hat der H. Joannes hernach ſelbſt 

angeʒeigt/ was er geredt habe. Nemb⸗ 

lich da er ſpricht: Das iſt ſein Gebott/ 

das wir glauben in den nahmen ſeines 

Sohns Jeſu Chriſti/ vnnd vns vnder 

einander lieb haben/ ⁊c. 

Das XXIX. Capittel. 

Von der Rechtfertigung 

deß Menſchen. 

Jn der cvj. Epiſtel ad Sixtum. 

ES halt der wahre Glaub/ vnnd 

die Catholiſche Kirch ʒu allen 

ʒeiten/ dʒ die gnad Gottes durch 

Jheſum Chriſtum vnſern Herrn/ alle 

Menſchen klein vnd groß/ vom Todt 

deß Erſten Menſchen/ widerumb brin 

ge ʒum leben deß anderen Menſchen. 

Vnd ſolchs nicht allein in außtilgung 

der ſuͤnden/ ſonder auch mit huͤlff/ das 

ſie nit mehr ſuͤndigen/ vnd wann ſie ʒu 

jhrem verſtandt vnd vbung deß freyen 

                                                             wil⸗ 

villens kommen/ auch fromb leben. 

Dieſelbe huͤlff iſt dermaſſen vonnoͤthen 

das ohne die wir weder in vnſern wer⸗ 

cken/ noch inn vnſerem willen/ einige 

from̄keit od gerechtigkeit haben kuͤndē. 

Wider umb im buch de Eccleſiaſt. dogmati⸗ 

    bus, am 28. Capittel. 

    Welcher ſagt/ das die gnad Gottes/ 

auß deren wir durch Jeſum Chriſtum 

vnſern Herrn gerechtfertigt werden/ al 

lein diene ʒur verʒeyhung der vorbegan 

genen ſuͤnden/ vnnd nit auch ʒur huͤlffe 

deren gnaden/ das man hinfuͤro nit ſuͤn 

dige/ der ſoll verflucht ſein. 

Das XXX. Capittel. 

Von der Hoffnung. 

Jn der 85. epiſt. ad Conſentium. 

WEr recht glaub will nit ſein oh⸗ 

ne die Hoffnung vnd Liebe/ da⸗ 

rum̄ ſoll ein glaubiger menſch/ 

was er noch nit fiehet alſo glauben/ daß 

er das künfftig anſchawen/ auch hoffe 

vnd Lieb habe. Vnd ʒwar die ſichtbare 

                                    C  v                ding/ 

 

 
 
 
 

1. Cor. 3. 

1. Cor. 15. 

 

  42      Artickeln Chriſtl. glaubens 

ding/ ſo mit der ʒeit vergangen/ werden 

nur glaubt. Dan̄ man hoffet nit mehr 

drauff/ das mans ſehen werde/ ſonder 

glaubt das ſie ſchon beſchehen vnd vor⸗ 

uͤber ſeyen. Als da iſt/ das Chriſtus vm̄ 

vnſerer ſuͤnden willen ein mahl geſtor⸗ 

ben vnd aufferſtanden/ nun mehr nicht 

ſterbe/ vnd der todt kunde auch nimmer 

vber jhn hinfuͤhro herrſchen. 

    Die ding aber/ die noch nicht ſeindt/ 

doch kōmen ſollen/ als iſt die aufferſte⸗ 

hung vnſerer clarificierten leibern: die 

ſelbige ſoll man alſo glauben/ das man 

auch hoffe dieſelbigen etwan ʒu ſehen. 

Wider die GOttslaͤſterige ver⸗ 

    meſſenheit/ gewiß ſelig ʒu wer⸗ 

    den. 

Jm buch de corrept. & grat. am xiij. Cap. 

WER vnder allen glaubigen iſt/ 

der/ als lang er inn alhieiger 

ſterblicheit lebt/ ſich vermeſſen 

doͤrff/ er ſey in der ʒal der vorderordne⸗ 

ten? Dann daſſelb muß inn dieſer welt 

                                                      verbor⸗ 

verborgen bleiben/ da die hochfarth ſo 

hoch ʒu vermeiden iſt/ das auch der fuͤr⸗ 

naͤm̄ Apoſtel vom Engel deß Teuffels 

hat muͤſſen backenſtreich leyden/ das er   

nicht ſtoltʒ wurde/ oder der empfangnē 

genaden ſich nicht vberhebte. 

    Widerumb im buch de bono perſeueran- 

        tiæ, am xiij. Capittel. 

    Die gaaben vnd der beruff Gottes/ 

ſeindt ohne rewe oder verdruß. Doch 

ſoll man nicht fuͤr gar gewiß ſagen/ das 

dieſer oder ein anderer menſch ʒum ſel⸗ 

ben beruff gehoͤre/ biß er von dieſer welt 

abgeſcheiden iſt. Vn̄ in dieſem menſch⸗ 

lichen leben/ das ein anfechtung iſt auff 

erden/ ſoll der ſo ſteht wol fuͦrſehen/ das  

er nicht falle. 

Das XXXI. Capittel. 

Von der Liebe. 

Jm xv. buch de Trinitate, am xviij. 

DEN glauben macht nichts an⸗ 

ders nutʒ dann die liebe. Ohne 

die liebe kan ʒwar der Glaub 

                                           ſein/ 

 

 
 
 
 
 
 
2. Cor. 12. 

 
 
 
 
 
Roman. 11: 

 
 
 
 
 
 
1. Cor. 19 

  44       Artickeln Chriſtl. glaubens 

ſein/ aber nit nutʒ ſein. Darumb auch 

der Apoſtel ſagt: Jn Chriſto Jeſu gilt 

weder beſchneidung etwas/ noch die vor 

haut/ ſonder der Glaub der durch die 

Liebe wuͤrcket. Vnd alſo vnderſcheydet 

er dieſen glauben von jenem/ damit die 

Teuffel glauben vnd ʒittern. Derwe⸗ 

gen die Liebe/ die auß Gott/ vnd Gott 

ſelber iſt/ die iſt ſonderlich der H. Geiſt/ 

durch welchen die Liebe Gottes in vn⸗ 

ſere Hertʒen außgoſſen wirt/ dardurch 

die gantʒe heilige Dreyfeltigkeit in vns 

wohnet. 

Widerum̄ in buch de Nat. & Gra. am 70. Ca. 

    Ein angefangene Liebe/ iſt ein ange⸗ 

fangene gerechtigkeit/ Ein mehre liebe 

iſt ein mehrere gerechtigkeit/ ein groſſe 

liebe iſt ein groſſe Gerechtigkeit/ ein 

vollkommene Liebe/ iſt ein vollkom⸗ 

mene Gerechtigkeit.  Aber ein ſolche 

Liebe/ die da kompt auß reinem Her⸗ 

tʒen/ guttem gewiſſen/ vnd vngefaͤlſch⸗ 

tem Glauben.  Dieſelb iſt in allhtehi⸗ 

gem leben am groͤſten/ wann vmb dern 

willen einer das hiehig leben verachtet 

                                                                  So 

So groß aber das ſie groͤſſer nit wer⸗ 

den kuͤnde/ iſt ſie dann/ wann er auß di⸗ 

ſem ſterblichen leben abgeſcheiden iſt. 

Das XXXII. Capittel. 

Von Chriſtlicher Freyheit. 

Jm xlj. Tractat vher das Euangelium 

    loannis. 

ES ſagt der Apoſtel Paulus/ Lie 

be Bruͤder/ jhr ſeydt ʒur freyheit 

beruffen: Allein ſolt jhr die frey⸗ 

heit nit ʒur vrſach deß Fleiſchs gebrau⸗ 

chen/ ſonder einer dem andern dienen in 

Liebe. Derhalben ſoll kein Chriſt ſagē/ 

Jch bin frey/ ʒur freyheit bin ich beruf⸗ 

fen/ ich war ʒuvor ein Knecht/ jetʒt bin 

ich erloͤßt/ vnnd durch die erloͤſung frey 

worden/ Jch will jetʒt thun was mir 

gefaͤllt: So ich dann frey bin/ ſoll mich 

ahn meinem willen niemandt hindern. 

Wahr iſts/ wann aber du mit ſolchem 

willen ſuͤndigeſt/ ſo biſtu ein Knecht 

der ſuͤnden. 

                                                          De⸗ 

 

 
 
 
 
 
 
 
 
 
 
 
Galat. 5. 

Die ge⸗ 

tes ſeindt 
nicht vn⸗ 
moͤglich 

ten/ ⁊c. 

  46       Artickeln Chriſtl. glaubens 

Derowegen ſolleſt dich der freyheit 

nicht mißbrauchen ʒum ſuͤndigen/ ſon⸗ 

der gebrauch dich deren/ das du nit ſuͤn⸗ 

digeſt. Dann dein will iſt frey/ wan̄ er 

frumb iſt. Frey biſt/ darin du ein knecht 

biſt. Frey von der ſuͤnd ein knecht der ge 

rechtigkeit. Wie der Apoſtel ſagt: Da 

jhr waren knecht dero ſuͤnden/ da waret 

jhr frey von der gerechtigkeit. Jetʒo ſeit 

jhr gefreyet vonn der ſuͤnd/ aber knecht 

Gottes worden. Vnd habt ewern nutʒ 

die heiligung/ ewer end aber das ewige 

leben. 

Das XXXIII. Capittel. 

Von den gebotten Gottes. 

Jm buch de Nat. & Grat. am lxix. Cap. 

DJe gebott GOttes ſeindt ſehr 

gut/ wann wir vns deren recht 

gebrauchen. Dann in dem man 

feſtiglich glaubt/ der guͤtig vnnd gerecht 

GOtt/ hab nicht kuͤnden vnmoͤgliche 

ding gebieten/ da werden wir erinnert/ 

was wir in dem das leicht iſt/ thun/ vnd 

                                                                   in 

in dem dʒ ſchwer iſt/ bitten ſollen. Dan̄ 

alles iſt der liebe leicht/ deren allein das 

doch Chriſti leicht iſt/ ja die allein/ das 

doch Chriſti ſelber iſt. 

    Auff dieſe weiß iſt auch geſagt wor⸗ 

den: ſeine gebott ſeindt nicht ſchwaͤr. 

Auff dʒ dem ſie ſchwaͤr ſeindt gedencke/ 

es wurde auß eingebung Gottes nicht 

geſagt ſein worden: Sie ſeindt nicht 

ſchwaͤr: Wan̄ nicht im hertʒen ein nei⸗ 

gung ſein kundte/ deren ſie nicht ſchwaͤr 

ſein. Vnnd alſo er vrſach habe ʒu bitten 

vmb das ſo jhm mangelt/ vnd erfuͤllen 

kunde das jhm gebotten. 

    Das dann im 5. Buch Moyſi vonn 

der liebe Gottes vnnd des Nechſten ge⸗ 

botten wirdt: ſo mans recht heilig vnnd 

geiſtlich verſtehet/ hat es eben auch dieſe 

bedeutung. Dann als der Apoſtel mel⸗ 

dung thut dieſes ſpruchs: Das wort iſt 

nahet in deinem mund/ vnnd in deinem 

hertʒen: (Er ſagt inn deinem hertʒen/ da 

dorten ſteht/ in deinen henden/ dann im 

hertʒen ſeindt die geiſtliche hend): Da 

ſagt er/ Daß iſt eben das wort deß 

                                                    glau⸗ 

 

 
 
Matth. 11. 

 
 
 
 
 
 
1. Ioan. 3. 
 
 
 
 
 
 
 
 
 

Deut. 6. 

  48      Artickeln Chriſtl. glaubens 

glaubens/ welchs wir verkuͤnden. 

Welcher nun ʒu Gott ſeinem Her⸗ 

ren/ wie daſelbſt auch gebotten wirdt/ 

von gantʒem Hertʒen/ vnd von gantʒer 

Seel bekehret wirdt: Der ſoll das ge⸗ 

bot Gottes mit nichten fuͤr ſchwer hal⸗ 

ten. Vnd/ wie kan es ſchwer ſein/ weil 

es ein gebott der Liebe iſt? Dann eint⸗ 

weders hat einer die Liebe nit/ ſo muß 

es jhm ſchwer ſein. Hat er aber die Lie⸗ 

be/ ſo kan es jhme nit ſchwer ſein. 

Das XXXIIII Capittel. 

Von verdienſten der gu⸗ 

ten Wercken. 

Jm buch de Grat. & Libero arbitrio, am 

    v. Capittel. 

GEliebten/ vnſer from̄ leben/ iſt 

anders nit/ dann ein gnad Got⸗ 

tes/ vnd ʒweiffels ohne iſt das e⸗ 

wig leben/ welches dem frommen wan⸗ 

del gegeben wirt/ auch ein gnade Got⸗ 

tes/ vnnd daſſelb wirt auch auß gnaden 

oder vmb ſonſt gegeben/ weil die gnad/ 

                                                            deren 

deren dʒ ewig leben gegeben wirt/ auch 

vmb ſonſt iſt geben worden. Jedoch die 

gnad/ deren das ewig leben wirt geben/ 

iſt allein gnad. Aber diß das jhr geben 

wirt/ weil es die belohnung der gnaden  

iſt/ das iſt gnad vmb gnad/ als ein belo⸗ 

nung fuͤr die gerechtigkeit. Damit war  

ſey/ wie es auch war iſt/ dʒ Gott einem  

jeden wirdt vergelten nach ſeinen wer⸗ 

cken. 

                         Author. 

    Ʒu wiſſen/ das wie die werck nichts 

gelten ohne den glauben/ alſo gilt auch 

der glaub nichts ohne die gutten werck/ 

ſonder iſt todt/ wie der Apoſtel S. Ja⸗ 

cob redt. Wo fie aber beyde bey einan⸗ 

der ſein/ gelten ſie das ewig leben. Doch 

nit allein auß jhnen ſelbſt/ ſonder nach 

der verheiſchung Gottes. 

Das XXXV. Capittel. 

Von H. Sacramenten in 

gemein. 

                                      D                    Jm 

 

 
 
 
 
 
 
 
Ioan. 1. 

 
Math. 18. 
Pſalm. 62. 
Roman. 2. 

Jm xix. buch contr. Fauſt. Manich. am xj. 

    Capittel. 

ES kunden die menſchen ʒu einer 

Religiō/ die ſie recht oder falſch/ 

nim̄er ʒuſamen verbunden wer⸗ 

den/ es ſeye dann/ das ſie durch die ge⸗ 

meinſchafft etlicher ʒeichen/ oder ſicht⸗ 

bare Sacramenten vereinigt werden. 

Die krafft der H. Sacramenten ver⸗ 

mag vnaußſprechlich vil/ vnnd wer die 

veracht/ ſoll gehalten werdē fuͤr ein Kir 

chenraͤuber.  Dann es ein ſehr gottloſe 

that iſt/ das verachten/ ohn welchs die 

frum̄keit nicht kan volendet werden. 

   Widerumb im buch de catechizandis ru- 

       dibus, am xxvj. Capittel. 

    Wann der newling/ oder angehend 

newer Chriſt/ wol vnderricht worden 

von dem H. Sacrament/ dʒ er empfan⸗ 

gen. Nemlich/ die ʒeichen der goͤttlichen 

ding/ ſeyen ſichtbar: So ſoll man ferner 

ſagen/ Es werden aber inn denen ſicht⸗ 

baren ʒeichen vnſichtbare ding geredt: 

Vn̄ man ſoll die geſtalt deſſen/ das den 

ſegen empfangen/ nit mehr halten/ wie 

                                                                   es 

es ſunſt im taͤglichē vn̄ gemeinē brauch 

gehalten wirdt. 

Das XXXVI. Capittel. 

Vom H. Sacrament deß 

Tauffs. 

Jn der cviij. Epiſtel ad Seleucianum. 

BLeich wie die frommen vor dem 

geſatʒ Moyſi/ kein Suͤnd daran 

gethan/ das ſie nicht beſchnitten 

worden. Als aber Gott dem Abraham 

gebotten/ das er vnd ſeine nachkommen 

ſolten beſchnitten werden/ da wers ein 

groſſe Suͤnd geweſen/ wo das nicht be⸗ 

ſchehen. Alſo hat auch der HErr Chri⸗ 

ſtus in ſeiner Kirchen/ ahn ſtatt der be⸗ 

ſchneidung deß fleiſchs/ das Sacramēt 

deß newen Teſtaments/ den H. Tauff 

gegeben/ vnnd außtruckenlich geſagt: 

Wer nit wider geboren wirdt auß dem 

waſſer vnd H. Geiſt/ der wirdt nit ein⸗ 

gehen ins Reich der Himmeln. 

    Darumb duͤrffen wir nicht fragen/ 

                                   D     ij            wan̄ 

 

 
 
 
 
 
 
 
 
 
 
 
 
 
 
Geneſ. 17. 

 
 
 
 
 
 
 
 
 
 

Ioan. 3. 

Brauch dꝰ 
Kirchen. 

  52     Artickeln Chriſtl. glaubens 

wann die Apoſtel oder andere heiligen 

ſeyen getaͤufft worden/ ſonder alle die 

wir leſen im Leib Chriſti/ welcher iſt die 

Kirch/ ʒu dem Reich der Himmel gehoͤ⸗ 

ren/ die ſollen wir anders nit verſtehen/ 

dann das ſie getaufft ſeyen. Außgenom 

men die/ welche das aͤngſtig leyden be⸗ 

troffen/ vn̄ da ſie Chriſtum nit verleug 

nen woͤllen/ ehe gemarteret/ dann ge⸗ 

taufft ſein worden. 

Das XXXVII. Capittel. 

Von Kinder taͤuffen. 

Jn der 28. epiſt. ad Hieronymum. 

WElcher ſagt/ das die Kinder/ 

welche ohne das Sacrament 

deß H. Tauffs ſterben/ auch 

werden durch Chriſtum das leben em⸗ 

pfahen/ der iſt gewißlich der Predigt 

deß Apoſtels ʒuwidder/ vnd verdampt 

die gantʒe Kirch/ in welcher darumb 

ʒum Tauff mit den Kindtlein geeylt 

wirt/ das man vngeʒweiffelt glaubt/ ſie 

kuͤnden das leben in Chriſto nit anders 

                                                        empfa⸗ 

ampfahen. Wer aber das leben in Chri 

ſto nit empfahet/ der muß in der ver⸗ 

damnuß bleiben/ von welcher/ der Apo⸗ 

ſtel ſagt: Durch eins menſchen Suͤnd 

iſt der Todt inn alle Menſchen kōmen 

ʒur verdamnuß. 

        Widerumb daſelbſt am Ende. 

    Die Kirch Chriſti glaubt nicht/ das 

auch die Kinder/ ſo gleich jetʒo erſt ge⸗ 

boren/ vonn der verdamnuß/ anders 

dann durch die gnad Chriſti/ die er inn 

ſeinen Sacramenten befohlen/ erledigt 

werden. 

  Vnd im j. buch de peccat. merit. & remiſſ. 

      am 23. Capittel. 

    Wir ſollen nit nach vnſerm wohn/ 

auſſerhalb dem Tauff Chriſti/ den Kin 

deren das Heyl verſprechen/ welchs jh⸗ 

nen die heilige Schrifft/ die fuͤr aller 

Menſchen verſtandt gehen ſoll/ nicht 

derſprochen hat. 

Das XXXVIII. Capittel. 

Vom Ketʒer Tauff. 

                                   D    iij            Jm 

 

 
 
 
 
 
Roman. 5. 

Ketʒer 
Tauff nit 
nutʒ. 

 
 
 
 
2. Tim. 3. 

 54      Artickeln Chriſtl. glaubens 

Jm buch der 65. quæſt. in quæſt. 59. 

    WJEwol ein Tauff iſt der Ca⸗ 

tholiſchen Kirchen vn̄ der Ke⸗ 

tʒer/ die im nahmen deß Vat⸗ 

ters/ vn̄ deß Sohns/ vn̄ deß H. Geiſtes 

getaufft worden. Jedoch/ weil ſie ſolche 

leuth ſein/ vnnd auſſerhalb der Kirchen 

getaͤufft werden/ ſo empfahen ſie denn 

Tauff nicht ʒum heyl/ ſonder ʒum ver⸗ 

derben.  Sie haben wol ein ſchein der 

from̄keit/ aber die krafft derſelben ver⸗ 

leugnen ſie. Nun aber werden ſie von dꝰ 

Kirchen nit widerumb getaͤufft/ dem⸗ 

nach ſie im nahmen der H. Dreyfeltig⸗ 

keit getaͤufft worden/ welchs eigentlich 

die rechte form iſt dieſes H. Sacra⸗ 

ments. Allein/ wann ſie wederumb ʒur 

Kirchen keren/ empfahen ſie die krafft 

deß H. Geiſts/ welche die/ ſo auſſerhalb 

der Kirchen getaͤufft worden/ nicht ha⸗ 

ben. 

                     Author. 

    Dieſe wort deß H. Auguſtini vom 

Ketʒer Tauff/ ſollen verſtanden wer⸗ 

                                                        den/ 

den/ vonn denen/ ſo ʒu jhrem verſtand 

kommen ſein/ vnnd dem Ketʒeriſchen 

glauben ahnhangen.  Was aber die 

jungen kinder betrifft/ im fall die inn 

der vnſchuͤldt/ ehe ſie den vnderſcheidt 

gutes vnd boͤſes wiſſen/ abſterben/ vnnd 

im nahmen der heiliger Dreyfeltigkeit/ 

wie die form inhelt/ getaͤufft worden/ 

ſo ſchadt jhnnen an jhrer ſeligkeit nit/ 

das ſie von Ketʒern getaͤufft ſein. Wie 

auch wann ein alter Catholiſcher/ im 

fall der noth/ vonn eim Ketʒer getaͤufft 

wurde.  Doch/ wie geſagt/ das der 

Tauff/ im nahmen der heiliger Drey⸗ 

feltigkeit ſeye gegeben worden/ mit 

fuͤrgeſetʒtem willen Chriſtlich ʒu Taͤuf 

fen. 

Das XXXIX. Capittel. 

Von H. Sacrament der 

Firmung. 

Jm buch contr. literas Petil. am 104. Ca⸗ 

    pittel. 

D           iiij              Das 

Galat. 6. 

 
 
 
 
 
 
 
 
 
 
 

 
Wer diß 
Sacra⸗ 
ment ge⸗ 
ben ſoll. 

 
 
Actor. 8. 

  56      Artickeln Chriſtl. glaubens 

DAs Sacramēt deß Chryſams/ 

iſt vnder anderen ſichtbaren ʒei 

chen ſehr heilig/ gleich wie der 

Tauff. Jedoch kan es auch wol ſein in 

den boͤſeſten Menſchen/ die jhr leben in 

Fleiſchlichen wercken verʒehren/ vnnd 

darumb das Reich Gottes nit werden 

erlangen. 

              Vnd bald darnach: 

    Das ſichtbar H. Sacrament/ das 

in gutten vnnd boͤſen ʒugleich ſein kan/ 

(dieſem ʒum gericht/ jhenem ʒur beloh⸗ 

nūg) ſolleſt von vnſichtbarn Salbung 

der Liebe/ die allein in den frommen iſt/ 

vnderſchyden. 

    Widerumb In quæſt. Noui Teſtamenti, 

        quæſt. 42. 

Der Herr hat vor ſeiner Himmel⸗ 

farth den Apoſteln ein form geben/ wie 

die getaufften den heiligen Geyſt em⸗ 

pfahen ſollen/ welchs jetʒo den Biſchof⸗ 

fen vorbehalten iſt. Baldt darauff wei⸗ 

ter. Es gehoͤrt nit allen glaubigen/ ſon⸗ 

der den Biſchoffen ʒu/ das ſie den ge⸗ 

taufften durch aufflegen der Hend/ 

                                                        den 

den Heiligen Geyſt geben. 

       Das XL. Capittel. 

Vom hochheiligen Sacrament 

          deß Altars. 

Jm ij. buch contr. aduerſarium legis & Pro- 

     phetarum, am ix. Cap. 

DEn Mitler ʒwiſchen Gott vn̄ 

dem Menſchen/ Chriſtum Je⸗ 

ſum den Menſchen/ dꝰ vns ſein 

Fleiſch ʒu eſſen/ vnd ſein Blut geben ʒu 

trincken/ den nehmen wir mit glaubi⸗ 

gen Hertʒen vnnd mundt ahn/ Ob es  

gleichwol abſchewlicher ſein geduͤnckt/ 

Menſchen Fleiſch eſſen dann Toͤdten: 

Vnd Menſchen Blut drincken/ dann 

vergieſſen. 

    Widerumb im ſelben Buch am xxxvij. Ca⸗ 

        pittel. 

    Gleich wie ein anders iſt die fleiſch⸗ 

liche beſchneydung der Juͤden/ vnd ein 

anders das wir am achteten Tag deren 

die getaufft ſein/ halten. Vnnd wie ein 

anders iſt das Oſterlamb/ welchs dan̄ 

                                   D    v              noch 

 

 
 
 
 
 
 
 
 
 
 
 
 
 
 

Widꝰ die 
einred dꝰ 
jetʒigen 
Caluiner. 

Hie mel⸗ 
det dꝰ H. 
Auguſti⸗ 
nus nur 
der einen 
geſtalt. 

  58       Artickeln Chriſtl. glaubens 

noch mit eim ſchaaff halten/ Vnnd ein 

anders/ das wir im Leib vn̄ Bluͦt Chri⸗ 

ſti empfahen: Alſo iſt auch ein anderer 

Tauff geweſen Joānis deß Taͤuffers/ 

vnd ein anderer Tauff Chriſti. Dan̄ in 

jenen/ wurden dieſe kuͤnfftige vorbedeu 

tet: Durch dieſe aber/ wirdt die erfuͤllūg 

der anderen verkundet. 

    Das XLI. Capittel. 

Von nieſſung dieſes H. Sacra⸗ 

   ments vnder einer geſtalt. 

Jn der 140. Predigt/ gehalten am Oſter⸗ 

    montag. 

WJe die augen der Juͤnger ver⸗ 

halten worden/ das ſie jhn (den 

HErrn Jeſum) nit erkanten? 

Wolan/ liebe Bruͤder/ warinn hat der 

Herr wollen erkant werden? Jm Brot 

brechen. Sicher ſein wir/ das Brot bre 

chen wir/ den HErrn erkennen wir. Er 

hat nit willen erkant werdē biß dahin/ 

vō vnſert wegē/ die wir jn nit wurdē im 

fleiſch ſehen/ vnd doch ſein fleiſch eſſen. 

                                                                 Wi⸗ 

    Widerumb in der 252. Predigt de tem- 

        pore. 

    Die man̄/ ſo ſie wollen ʒum H. Sa⸗ 

trament gehn/ waͤſchen jhre hend/ Die 

weiber brengen ſchoͤnē weiſſen leinwat/ 

da ſie den leib ſollen empfahen.  Liebe  

Bruͤdꝰ/ Jch wil euch nichts ſchweres le⸗ 

ren: Wie die mann jhre hend waͤſchen 

mit waſſer/ alſo ſollen ſie jhre hertʒen o⸗ 

der gewiſſen waͤſchē mit almuſſen. Deß 

gleichen wie die weiber ſchoͤne leinwat 

brengen/ da ſie den Leib Chriſti ſollen 

empfahen: Alſo ſollen ſie ein keuſchen 

leib/ vnd ein reines hertʒ herʒu brengen/ 

damit ſie die Sacramēten Chriſti mit 

gutem gewiſſen empfahen. 

                             Author. 

Es iſt auß allē hiſtorien beweißlich/ 

daß dʒ hochheilih Sacrament deß waa⸗ 

ren Leibs vnd Bluts Jeſu Chriſti vn⸗ 

ſers Herrn/ von ſeiner einſatʒung hero/ 

biß ʒun ʒeiten deß heiligen Concili⸗ 

ums ʒu Conſtants/ ſo wol vnder einer 

geſtalt allein/ als vnder beiden/ den ge⸗ 

meinen Chriſten gereicht worden. Ja 

                                                             an  

 

 
 
 
 
 
 
 
 

Hie wirt 
allein vō 
leib ge⸗ 
redt. 

 
 
 
 
 
 
 
 
 

 
Die rei⸗ 
chnus di⸗ 
ſes Sa⸗ 
cramēts 
vnder ei⸗ 
ner ge⸗ 
ſtalt/ iſt 
allweg 
im brauch 
geweſen. 

Satʒung  
deß Con⸗ 
ciliums 
ʒu Con⸗ 
ſtantʒ/ in 
der xiii. 
Seſſion. 

  6o     Artickeln Chriſtl. glaubens 

an mehr oͤrtern dero Chriſtlichen Kir⸗ 

chen/ vnder einer geſtalt allein/ dan̄ vn⸗ 

der beydten. Wie auß den worten deß 

H. Conſtantʒiſchen Conclliums ʒu ver⸗ 

nemen/ welche ich darumb auß dem La⸗ 

tein von wort ʒu wort verteutſchen/ vn̄ 

hieher ſetʒen wolle. 

    Jm nahmen dero H. vntheil⸗ 

baren dreyfaltigkeit/ deß Vat⸗ 

ters/ vnnd deß Sohns/ vnnd deſs 

H. Geyſts/ Amen. Demnach an 

etlichen oͤrthern dero Welt/ jhren 

etlich freuentlich vnderſtehn ʒu⸗ 

verthedigen/ Es ſolle das Chriſt⸗ 

lich Volck/ das Sacrament deß 

Altars/ vnder beyten geſtaltē deß 

Brots vnd Weins nieſſen: Vnd 

ſie auch das Volck an vil oͤrtern/ 

nicht allein vnder der geſtalt deß 

Brots/ ſonder auch vnder der ge 

ſtalt deß Weins: Ja auch etwan 

                                               nach 

nach dem nachteſſen/ oder ſonſten 

da ſie nicht nuͤchtern ſein/ verſehē/ 

vnnd halßſtarrig lehren/ man ſoll 

vnd muͤß alſo Cōmuniciren/ oder 

diß H. Sacrament nieſſen/ Wi⸗ 

der den loblichen vnd wol beſtaͤt⸗ 

tigten brauch der Kirchen/ welchē 

ſie als gottslaͤſterig/ auß verdam̄ 

lichem irrthumb vnderſtehen ʒu 

verwerffen. 

    Derowegen diß gegenwuͤr⸗ 

tig H. allgemein Conſtantʒiſch 

Concilium/ im H. Geyſt ordent⸗ 

lich verſamlet/ dem heyl der glau⸗ 

bigen wider dieſen irrthumb vor⸗ 

habens/ ʒu fuͤrſehen nach gehab⸗ 

tem ʒeitlichem rath viler in geiſt⸗ 

lichen vn̄ weltlichen rechten hoch⸗ 

gelehrten: erklaͤrt/ ſetʒt vnd ſpricht. 

Ob ſchon Chriſtus diß hochwuͤr 

                                                 dig 

dig Sacramēt/ nach dem nacht⸗ 

eſſen eingeſetʒt/ vnnd ſeinen Juͤn⸗ 

gern vnder beiden geſtaltē Brots 

vn̄ Weins gegeben: So hat doch 

die authoritet der heiligen Ca⸗ 

nonen/ vnnd der loblich beſtettigt 

brauch der Kirchen/ deſſen vnan⸗ 

geſehen bißhero gehalten/ vnnd 

haltet noch/ das diß hochwuͤrdig 

Sacrament/ nicht ſoll conſecriert 

werden nach dem nachteſſen/ das 

auch kein glaubiger daſſelb nieſ⸗ 

ſen ſoll/ er ſey dann nuchter/ er 

were dann kranck/ oder gieng jhn 

ſonſt noth an/ die doch nach denn 

Rechten/ vnnd vonn der Kirchen 

ʒuvor ſoll billich erkannt wer⸗ 

den. 

    Wie nun dieſer brauch/ ʒu ver 

huͤtung viler gefahren vnd erger⸗ 

                                                    nuſ⸗ 

nuſſen/ weißlich vnnd wol einge⸗ 

fuͤhrt worden/ alſo auch der an⸗ 

der. Nemblich/ wiewol im anfang 

der Kirchen diß hochheilich Sa⸗ 

trament/ von den gemeinen Chri 

ſten vnder beiden geſtalten Brot 

vn̄ Weins genoſſen worden/ das 

doch hernach daſſelbig/ allein die 

es conſecriert/ vnder beiden geſtal 

ten/ die Layen oder gemeinē Chri 

ſten aber/ nur vnder der geſtalt 

deß Brots nieſſen ſolten. Weil 

man feſtiglich glauben vnnd mit 

nichten ʒweiflen ſoll/ das der gāts 

Leib vnnd Blüt Chriſti/ ſo wol 

vnder der geſtalt deß Brots/ als 

vnder der geſtalt deß Weins war 

hafftig ſeye. 

    So nun dieſer gebrauch/ von 

                                                 der 

der Kirchen vnnd H. Vaͤttern 

weißlich vnnd wol eingebracht/ 

auch gar lange ʒeit gehalten wor⸗ 

den: ſoll derſelb als ein geſatʒ ge⸗ 

achtet werden/ welchs niemandt 

verwerffen/ noch ohn gehaiß dero 

Kirchen/ ſeins gefallens verande⸗ 

ren ſoll. 

    Derhalben ſagen wollen/ das 

es ein gottslaͤſterung vnd vnbil⸗ 

lich ſey/ diß geſatʒ oder gebrauch 

halten/ das ſoll fur ein irrthumb 

gerechnet werden/ vnd welche ob⸗ 

geſchriebenen ſtucken halßſtarrig 

entgegen lehren wurden/ die ſol⸗ 

len als Ketʒer abgetrieben/ vnnd 

durch jede Biſchoͤff oder deren ge 

walthaber/ oder die Richter dero 

Ketʒeriſchen irrthumben/ hart ge⸗ 

ſtrafft werden/ inn denen Kunig⸗ 

                                             reichen 

reichen vnd Landen/ da wider di⸗ 

ſe Ordnung etwas vielleicht vn⸗ 

derſtanden oder angefangen wuͤr 

de/ alles nach den H. Canoniſchē 

Bibliſchen ſatʒungen/ die ʒu er⸗ 

haltung deß Catholiſchen glau⸗ 

bens/ wider die Ketʒer vnnd dern 

mitgnoſſen nuͤtʒlich erfunden vnd 

gemacht worden. Biß hieher dʒ 

H. Concilium. 

                        Author. 

    Hierauß iſt klaͤrlich abʒunehmen/ 

dʒ die Communion vnder einer geſtalt 

allein/ ein vhralter gebrauch iſt der 

Chriſtlichen Kirchen/ der im Coſtantʒi⸗ 

ſche Concilium nit erſt/ wie die jetʒige 

Rotten faͤlſchlich fuͤrgeben/ eingeſetʒt/ 

fonder allein wider die Ketʒer beſtaͤttigt 

worden. Als newlich auch im H. Con⸗ 

cilio ʒu Trient/ wider der Chriſtlichen 

Kirchen jetʒige feindt beſchehen. 

                                  E                       Das 

Exod. 12. 

 
 
 
 
 
 
Matth. 3. 

   66  Artickeln Chriſtl. glaubens 

      Das XLII. Capittel. 

Von der Ketʒer Nachtmal. 

Jn der 181. Predigt de Tempore. 

DJe Kirch iſts allein/ durch die 

der Herr das Opffer gern an⸗ 

nimpt. Sie iſt allein die mit gu 

tem vertrauwen fuͤr die Jrrigen bittet. 

Derohalben auch vom Opffer deß 

Lambs der Herr gebotten hat. Jn ei⸗ 

nem Hauß ſolt jhrs eſſen/ vnd von ſei⸗ 

nem Fleiſch nichts hinauß tragen. Jn 

einem Hauß wirdt das Lamb geſſen/ 

da in der einigen Catholiſchen kirchen/ 

das wahr ſchlachtopffer deß Erloͤſers 

auffgeopffert wirt/ von welches fleiſch 

etwas hinauß ʒutragen/ hat der Goͤtt⸗ 

lich befelch verbotten/ wie er auch ſon⸗ 

ſten gebeut/ man ſoll das heilig nit fuͤr 

die Hund werffen. 

    Widerumb im xxj. buch de ciuit. Dei, am 

        xxv. Capittel. 

    Welcher iſt inn der einigkeit ſeines 

Leibs/ das iſt/ in der Chriſtlicher glider 

hafftung/ welches Leibs Sacrament 

                                                         die 

die glaͤubigen/ wann ſie Com̄uniciern/ 

vom Altar pflegen ʒu empfahen/ dꝰſelb 

ſoll gehalten werden/ als der warhaff⸗ 

tig eſſe dein Leib/ vnd drincke das Blut 

Chriſti. Vnnd darumb alle Ketʒer vnd 

abtruͤnnigen/ die von der einigkeit die⸗ 

ſes Leibs außgeſchloſſen ſein/ moͤgen 

diß Sacrament ʒwar auch meſſen/ A⸗ 

ber nicht ʒu jhrem nutʒ/ ſonder ʒu meh⸗ 

rerem ſchaden/ das sie deſto ſchwerer 

vervrtheilt/ vnnd langſamer erledigt 

werden. Dann ſie haben das bandt deß 

Friedens nit/ welches durch diß Sacra 

ment verſtanden wirt. 

                            Author. 

Ʒu wiſſen/ welcher nit oͤrdentlicher 

weyß durch das H. Sacrament dꝰ Prie 

ſterweyhe/ ʒum diener der Chriſtlichen 

Kirchen geweyht/ vnd dan̄ die ordnung 

im Conſetrieren dieſes hochwuͤrdigen 

Sacraments/ wie in der Catholiſchen 

Kirchen gebraͤuchlich nit haͤlt/ der kan 

in diſem Sacramēt/ anders nichts dan̄ 

brot vn̄ wein geben. Sonſten wuͤrt ein 

                                    E   ij               jeder 

 

 
 
 
 
 
 
 
 
 
 
 
 
 
 
 
 
 
 
 
 
der ketʒer 
nachtmal 
iſt kein ſa 
crament. 

  68      Artickeln Chriſtl. glaubens 

jeder Bawr/ der leſen kundt/ ihme diß 

Sacrament ſelbſt machen. Der halben 

wirt das einfeltig Volck/ von den jetʒi⸗ 

gen Rottenmeiſtern ſpoͤttlich vn̄ ſchant 

lich betrogen. 

   Das XLIII. Capittel. 

Vom hochheiligen Ampt vnd 

Opffer der Meß. 

Jm buch der 83. quæſt. in der 61. Frag. 

VNſer Herr Jheſus Chriſtus iſt 

vnſer Prieſter in ewigkeit/ nach 

der Ordtnung Melchiſe⸗ 

dech/ der ſich ſelbſt auffgeopffert 

ein Verſoͤhn opffer fuͤr vnſere Suͤn⸗ 

den/ deſſelben Opffers gleichnuß/ hat 

er ʒur gedechtnuß ſeines leydens ʒuhal⸗ 

ten befohlen. Das wir eben das/ ſo der 

Melchiſedech Gott auffgeopffert hat/ 

jetʒo in der gantʒen welt/ in der Kirchen 

Chriſti/ ſehen auffgeopffert werden. 

    Widerumb im xvj. buch de ciuit. Dei, am 

        xxij. Capittel. 

    Damaln (verſtehe/ als Melchiſedech 

dem Abraham geſegnet/ vnd Gott vff⸗ 

                                                        geopf⸗ 

geopffert hat) iſt ʒum erſten offenbaret 

worden das Opffer/ welches jetʒo die 

Chriſten in der gantʒen welt Gott vff⸗ 

opfferen. Vnnd wirt alſo erfuͤllt/ das 

lang hernach durch den Propheten ʒu 

Chriſto/ der im Fleiſch kommen ſolte/ 

geſagt worden: Du biſt ein Prieſter 

nach der Ordnung Melchiſedech in e⸗ 

wigkeit. Nit ſagt er/ nach der Ordnūg 

Aarons/ welcher Ordnung/ nach dem 

die warheit die durch denſelbigen ſchat⸗ 

ten vorbedeut/ offenbar wuͤrdt/ ſolte 

auffhoͤren. 

      Das XLIIII. Capittel. 

       Vom H. Sacrament 

                der Buß. 

Jn der 108. epiſt. ad Seleucianam. 

ES thun die Menſchen Buß fuͤr 

dem H. Tauff/ vber die vorbe⸗ 

gangene ſuͤnden/ doch der geſtalt 

das ſie nichts deſto weniger muͤſſen ge⸗ 

taufft werden. Wie geſchrieben ſtehet 

in der Apoſtel Geſchicht/ da Petrus 

                                       E iij            ʒu 

 

 
 
 
 
 
 
 
 
 
Pſalm. 109. 

 
 
 
 
 
 
 
 
 
 
 
 

 
Erſtebuß 

Die andꝰ 
Buß. 

 
 
 
 
 
 
1. Cor. 12. 

 
 
 
 
 
 
 
 
 
 
Die drit⸗ 
te Buß. 

  70        Artickeln Chriſtl. glaubens 

ʒu den Juͤden redt/ vnd ſagt: Thuendt 

Buß/ vnd empfahe ein jeder den heili⸗ 

gen Tauff im nahmen deß Herrn Je⸗ 

ſu Chriſti/ ſo werden euch ewere Suͤn⸗ 

den verʒyehen. 

    Darnach thun auch die Menſchen 

Buß/ wann ſie nach dem H. Tauff al⸗ 

ſo geſuͤndigt/ das ſie verſchuͤldet außge⸗ 

ſchloſſen/ vnd hernacher widerumb ver⸗ 

dienen/ verſoͤnet ʒu werden/ wie dann in 

allen Kirchen Buß thun/ die man nen̄t 

die Buſſenden. Vonn dieſer Buß hat 

der Apoſtel geredt/ da er ſagt: Auff das 

mich Gott in meiner widderkunfft nit 

demuͤttige bey euch/ vnd muſſe jren viel 

beweynen die hievor geſuͤndigt/ aber 

noch nicht Buß gethan haben vber jhr 

vnʒucht vnd vnkeuſchheit vnnd Hure⸗ 

rey/ die ſie begangen. 

    Diß ſchreibt der Apoſtel ʒu niemand 

anders dan̄ die getaufft geweſen. 

    Leiſtlich iſt auch ein Buß/ der from⸗ 

men vnd demuͤttigen ſtraff/ in welcher 

wir an vnſere Hertʒen ſchlagen vn̄ ſpre⸗ 

chen: Vergib vns vnſere ſchuldt/ als 

                                                       auch 

auch wir vergeben vnſern ſchuͤldigern. 

Nit begeren wir da/ das vns die ſuͤnden 

verʒyehen werden/ ahn deren verʒey⸗ 

hung im H. Tauff ʒuvor beſchehen/ 

dns nit ʒweifflet: Sonder andere/ die 

der Menſchlichen ſchwachheit/ wiewol 

ſie nit ſchwer/ doch offt ʒu fallen. 

          Das XLV. Capittel. 

Von warer Hertʒlichen rew vber 

       die begangene Sunden. 

Jn der vij. Predigt de Tempore. 

NEmpt war wie ein rechte Buß 

beſchaffen ſein ſolle. Dann viel 

ſagen offt/ ſie ſeyen Suͤnder/ 

vnnd haben doch noch luſt ʒu ſuͤndi⸗ 

gen. Daſſelb iſt wol ein Beicht/ aber 

kein beſſerung. Die Seel wirt wol be⸗ 

klagt/ aber nicht geheilet.  Die ſchuldt 

wirdt wol angeʒeigt/ aber nit abgelegt. 

Nichts macht ein rechte Buß/ weder 

der Haß der Suͤnden/ vnnd die Liebe 

GOTTES. Wann du alſo Buͤſ⸗ 

                     E    iiij                          ſeſt/ 

ſeſt/ das dir in deinem gemuͤth bitter 

iſt/ was dir ʒuvor in deinem leben ſuͤß 

geweſen: Vnd wann das ſo dich ʒuvor 

im Leib beluͤſtiget hat/ jetʒo im Hertʒen 

dich peinigt: Als dan̄ wirſt recht ſeuff⸗ 

tʒen ʒu Gott/ vnd ſprechen: Dir allein 

hab ich geſuͤndiget/ vnnd boͤſes fuͤr dir 

gehandelt. 

    Das XLVI. Capittel. 

    Von der heimlichen beicht 

       der ſuͤnden. 

Jm ij. buch de viſitat. Infirmorum, am iiij. 

    Capittel. 

ES ſeind etlich/ die vermeinen jh⸗ 

nen genug ſein/ wann ſie allein 

Gott/ dem nichts verborgen/ vn̄ 

der alle Gewiſſen ſiehet/ jhre Suͤnden 

Beychten. Dann ſie woͤllen nit/ oder 

beſchaͤmen ſich/ vnd verachtens/ das ſie 

ſich dem Prieſter erʒeygen ſollen/ wel⸗ 

chen doch durch den Geſetʒgeber Moy⸗ 

ſem Gott befohlen/ den auſſatʒ von auſ⸗ 

ſatʒ ʒu vnderſcheyden. Aber ich will nit/ 

                                                                 das 

das du dich dieſe meinung laſſeſt verfuͤh 

ten/ vnd dich beſchaͤmeſt fuͤr dem Stat 

halter Gottes ʒu beichten/ vnd das du 

vor ſchamhafftigkeit nit verſchmorreſt/ 

noch vor ʒorn halſtarrig werdeſt. Daß 

man ſoll ſich dem vrtheil deſſen demuͤt⸗ 

tig vnderwerffen/ welchen der Herr ʒu 

ſeinem ſtatthalter wuͤrdig geachtet. 

    Widerumb im buch de vera & falſa poni- 

tentia, am xv. Cap. 

    Der Suͤnder ſoll ſich gentʒlich bege⸗ 

ben inn das vrtheil deß Prieſters als 

Richters/ vnd nichts in ihme ſelber ver⸗ 

halten/ auff das er willig ſey/ alles ʒur 

erlangung deß Lebens ſeiner Seel ʒu⸗ 

thun/ das er thaͤtte dem Leiblichen todt 

ʒu entfliehen/ dieweil er widerumb be⸗ 

das vnentlich leben. 

        Das XLVII. Capittel. 

    Von der Gnugthuung/ oder 

    rechten fruchten der Buß. 

Jm buch de Medicina Pœnit. am 15. Cap. 

                                  E       v                       Es 

 

 
 
 
 
 
 
 
 
 
 
 
 
 
 
 
 

Ioan. 21. 

ES iſt nit genug/ den wandel deß 

lebens beſſeren/ vnnd von boͤſen 

wercken ablaſſen/ wan̄ nit auch 

Gott vmb deren ſuͤnd willen die ʒuvor 

begangen ſeind/ gnug beſchicht/ durch 

den ſchmertʒen der Buß/ durch dʒ ſeuff⸗ 

tʒen der demuth/ durch das Opffer ei⸗ 

nes erſchlagenen hertʒen/ neben der mit⸗ 

wuͤrckung deß Allmuſens. Dann ſelig 

ſeind die Barmhertʒigen/ dann Gott 

ſich jhrer wirt erbarmen. Vnd es ſtehet 

nit geſchrieben/ das jhr euch allein von 

Suͤnden enthalten ſollt/ ſonder es ſagt 

der Weyß Mann: Bitt den Herrn fuͤr 

die vorbegangene ſuͤnden/ damit ſie dir 

verʒyehen werden. 

Widerumb im Buch Quinquaginta Homil. 

    in der letſten. 

    Welcher im allhieigem leben/ jm nit 

durch die verdienſt der gehorſame vnnd 

gnugthuung der Buß/ ein orth in dem 

Leib Chriſti verſchaffet: wie darff er ſo 

frech ſein/ das er begere/ das Gott am 

letſten gericht ſein ahngeſicht abwende 

von ſeinen ſuͤnden. 

                                                                Das 

Das XLVIII. Capittel. 

    Vom H. Sacrament der 

        Letſten Olung. 

Jm ij. buch de viſitat. Infirmorum, am iiij. 

    Capittel. 

MAn ſoll auch nit vnderlaſſen dʒ 

Gebot deß H. Apoſtel Jacobi/ 

da er ſpricht: Jſt einer vnder 

euch Kranck/ ſoll er ʒu ſich beruffen die 

Prieſter der Kirchen/ das ſie fuͤr in bet⸗ 

ten/ vnnd jhn ſalben mit dem Oel im 

Nahmen deß Herrn/ vnnd das Gebett 

deß Glaubens wirt den Krancken heyl 

machen/ darumb so bitt das diß auch 

ahn dir beſchehe/ wie der Apoſtel Jaco⸗ 

bus/ da der Herr durch ſeinen Apoſtel 

geredt hat.  Dann in der ſalbung deß 

H. Oels/ wirt verſtanden die vorgebil⸗ 

dete Salbung deß H. Geiſts. 

Das XLIX. Capittel. 

Vom H. Sacrament der 

Prieſterweyhe. 

                                                      Jm 

 

 
 
 
 
 
 
 
 
 
Iacob. 5. 

Verglei⸗ 
chung di⸗ 
ſes Sa⸗ 
cramēts/ 
mit dem 
H. tauff. 

  76       Artickeln Chriſtl. glaubens 

Jm j. Buch de Baptiſmo contra Donatiſtas, 

    am 1. Cap. 

DAs Sacrament deß tauffs iſt/ 

das der empfahet/ ſo getaufft 

wirt. Das Sacrament/ den 

Tauff ʒu geben iſt/ das der empfahet 

ſo geweycht wirt. Vn̄ wie der getaufft/ 

wann er von der Kirchen einigkeit ab⸗ 

fallt/ das Sacrament deß Tauffs nit 

verleugnet: Alſo wann der geweycht 

von der einigkeit abtrit/ ſo verleugnet 

er das Sacrament/ den Tauff ʒu ge⸗ 

ben/ auch nit. Dann man ſoll keinem 

Sacrament vnrecht thun/ weicht eins 

von den boͤſen Chriſten/ ſo weychen ſie 

beyde. Bleibt eins in den boͤſen/ ſo bley⸗ 

ben ſie beyde.               Baldt darnach. 

    Gleich wie die/ ſo ʒur Kirchen wide⸗ 

rumb kommen/ vnd ein mahl getaufft 

ſein/ nicht mehr getaufft werden: 

Alſo welche widerkommen/ vnd ein⸗ 

mahl geweycht ſein/ werden auch 

nit mehr geweyhet/ ſonder ſie verſehen 

das ampt/ welches ſie ʒuvor auch ver⸗ 

ſehen/ im fall die noth der Kirchen ſol⸗ 

                                                             ches 

ches erfordert.  Verſehen ſie aber jhr 

ampt nicht mehr/ ſo haben ſie doch das 

Sacrament jhrer weyhung. Vn̄ dar⸗ 

umb wirt jhnen die Handt nicht mehr 

wie andern Leyen auffgelegt. 

              Das L. Capittel. 

    Vom heiligen Sacrament 

              deß Eheſtands. 

Jm Buch de Nuptijs & Concupiſcentia, am 

    x. Capittel. 

ES wirt den glaubigen Eheleut⸗ 

ten/ nit allein die fruchtbarkeit 

deren nutʒ in Kindern iſt/ Noch 

allein die ʒuͤchtigkeit/ dern bandt iſt der 

glaub oder Eheliche trew: ſonder auch 

ein beſonder Sacrament der Ehe be⸗ 

fohlen. Darumb ſpricht der Apoſtel: 

Jhr Mann/ habt lieb euwere weiber/ 

wie auch Chriſtus ſeine Kirch gelie⸗ 

bet hat. 

    Dieſes Sacraments wuͤrckung iſt 

ʒweiffels ohne dieſe/ das Mann vnnd 

Weib/ die in der Ehe verbunden/ bey 

                                                       einan⸗ 

 

 
 
 
 
 
 
 
 
 
 
 
 
 
 
 
 
 
 
 

Epheſ. 5. 

einander vnverſcheyden verharren/ als 

lang ſie leben/ vnd das keinem Ehege⸗ 

maͤcht erlaubt vom andern abʒuſchey⸗ 

den/ weder vmbs Ehebruchs willen. 

Dann alſo wirts auch gehalten ʒwi⸗ 

ſchen Chriſto vnnd ſeiner Kirchen/ das 

er der lebendig/ von jhren der lebendi⸗ 

gen/ durch kein ſcheidung inn ewigkeit 

mag abgeſcheiden werden. 

                         Author. 

    Auß etlichen bißhero geſetʒten Ca⸗ 

pitteln/ iſt lauter vnnd klar/ das in der 

Kirchen Gottes allweg gehalten ſein 

worden Sieben H. Sacramenten/ 

wie die noch heuttiges tags bey den alt⸗ 

gleubigen/ das iſt/ inn der Roͤmiſchen/ 

allein wahren/ Apoſtoliſchen/ Catholi⸗ 

ſchen Kirchen gehalten werden. Nem̄⸗ 

lich dʒ heilig Satrament deß Tauffs/ 

der Firmung/ des wahren Leibs vnnd 

Bluts Chriſti/ der Buß/ der letſten 

Oelung/ der Prieſterweyhe/ vnnd deß 

Eheſtandts. Wo nun dieſe Sacramen 

ten alle nicht glaubt/ vnd in weren dem 

                                                           brauch 

brauch gehalten werden/ da iſt auch die 

Kirch Gottes nicht/ vnd derwegen bey 

oder vnder denſelben/ kein ſeligkeit ʒu 

verhoffen. 

            Das LI. Capittel. 

        Von den Ʒehen Gebot⸗ 

               ten Gottes. 

Jm iij. Tract. in Euang. Ioannis. 

LEſet das Alt Teſtament/ vnd ſe⸗ 

het/ das dem Fleiſchlichen volck 

auch gebotten geweſen wie vns. 

Dann vns auch gebotten iſt/ einē Gott 

ʒu ehren. Darnach wirt vns auch gebot 

ten/ du ſollt den namen deß Herrn dei⸗ 

nes Gotts/ nit vergeblich nemmen/ den 

Sabbath oder Feyrtag ʒu heiligen iſt 

vns hoͤher gebotten/ dann wir denſel⸗ 

ben auch geiſtlich halten muͤſſen. 

    Nach erʒehlung aller Gebotten/ 

                   ſchlieſt er alſo. 

    Ja diſe gebott alle/ werden vns ernſt 

licher weder den Juͤden gebottē/ muͤſſen 

auch gehalten werden. Nem̄lich/ du ſolt 

                                                                   nit 

nit toͤdten/ Du ſolt nit Ehebrechen/ 

Du ſolt nit ſtelen/ Du ſolt kein falſche 

ʒeugnuß geben/ Ehre dein Vatter/ vnd 

dein Mutter/ Deins Nechſten gut ſol⸗ 

leſt nicht begeren/ Du ſollt nit begeren 

deines Nechſten Weib. Wirt diß alles 

vns nit auch gebotten? 

                Das LII. Capittel. 

           Von toͤdtlichen ſchwe⸗ 

                    ren Sunden. 

Jm iiij. buch contra Donatiſtas, am xvii. 

    Capittel. 

DEr Apoſtel Paulus ſpricht/ die 

werck deß Fleiſch ſeind offen⸗ 

bar. Nemlich/ Hurereyen/ Vn⸗ 

ʒucht/ Vnkeuſchheit/ Goͤtʒen dienſt/ 

Ʒaubereyen/ Feindſchafften/ Geʒanck/ 

Ʒornmuͤthtigkeit/ Ʒweydracht/ Ketʒe⸗ 

reyen/ Neydt/ Haß/ Freſſen/ Sauffen/ 

vnd dergleichen. Von denen ich euch 

ſage/ vnd ʒuvor geſagt habe/ das welche 

ſolchs thun/ die werden das Reich Got 

tes nit beſitʒen. 

                                                             Nun 

    Nun laſt vns einen nemen/ der keuſch 

und rein/ nit Geitʒig/ kein Goͤtʒendie⸗ 

ner/ der gutthaͤttig iſt gegen dem duͤrff⸗ 

tigen/ der kein feindtſchafft tragt/ iſt 

nit ʒaͤnckiſch/ ſonder geduͤldig vnnd ruͤ⸗ 

hig/ neydet niemandt/ haſſet niemandt/ 

iſt nuͤchter vnd ſchlecht: Jſt aber ein ke⸗ 

tʒer. Da ʒweiffelt niemandt/ er werde 

darumb allein/ das er ein Ketʒer iſt/ das 

Reich Gottes nit erlangen. 

    Entgegē laßt vns nemen ein andern/ 

dꝰ iſt ein Hurer/ vnreiner/ vnkeuſcher/ 

geytʒiger/ ja auch oͤffentlicher goͤtʒendie 

ner/ ʒauberer/ ʒanckiſcher/ Haderer/ nei⸗ 

diſcher/ ʒorniger/ vffruͤriſcher/ mißguͤn⸗ 

ſtiger/ ſauffer vnd Freſſer: Jſt aber Ca⸗ 

tholtſch: Soll nun er allein darumb 

das er Catholiſch iſt/ das Reich Got⸗ 

tes beſitʒen? Vnd begeht die ſtuͤck/ vonn 

welchen der Apoſtel ſchließlich geredt 

hat: Von welchen ich euch vorſage vnd 

ʒuvor geſagt habe/ das welche ſolches 

thun/ werden das Reich Gottes nicht 

beſitʒen. Wa wir das ſagen/ ſo verfuͤh⸗ 

ren wir vns ſelber. 

                                            F              Das 

 

 
 
 
 
 
 
 
 
 

 
wie ſchaͤd 
lich es ſey 
nit Catho 
liſch ſein. 

 
 
 
 
 
 
 
 
 
 
Galat. 5. 

               Das LIII. Capittel. 

         Von Kirchen gebraͤuchen. 

    Jm buch ex dictis Baſil. de Spir. ſanct. 

              am xxvij. Capittel. 

DJe Ordnung der Kirchen/ ha⸗ 

ben wir ʒum theyl in Schriff⸗ 

ten/ ʒum theil auß Apoſtoli⸗ 

ſcher ſatʒung/ die durch die nachkom⸗ 

menden im dienſt beſtettigt worden/ em 

pfangen. Etliche aber ſeind durch den 

brauch langwyriger gewonheit bekreff 

tigt worden. Diſen allen gehoͤrt gleiche 

ehr/ vnd gleiche neigung beyderley got⸗ 

tes furcht. Vnd wie kan einer/ der nur 

etlicher maſſen in H. Schrifft erfahrē/ 

daran ʒum wenigſten ʒweifflen? Dann 

ſo wir die gewonheiten der kirchen/ wel 

che von Vaͤttern/ nit auß der heiliger 

Schrifft geordnet/ nichtig ʒu machen 

vnderſtehen wuͤrden: Mag ein jeder 

verſtendiger wol erkennen/ was groſ⸗ 

ſen ſchades die Chriſtlich Religion dar⸗ 

auß wuͤrde empfahen. 

Au⸗ 

         Author. 

    Nach diſen worten erʒehlt der heilig 

Auguſtinus etliche Exempel der Kir⸗ 

chen gebraͤuchen/ die in heiliger ſchrifft 

nicht außtrucklich befohlen werden. 

Als das beʒeichnen mit dem ʒeichen deß 

H. Creutʒes/ die Ceremonien deß heili⸗ 

gen Tauffs/ der H. Meß/ vnd anderer 

Sacramenten/ das betten gegen auff⸗ 

gang der Sonnen/ vnd dergleichen vil/ 

die in Allgemeiner Chriſtlichen kirchē/ 

ohne befelch der H. Schrifft/ vnver⸗ 

bruͤchlich werden gehalten. Derhalben 

von der Kirchen Gottes außgeſchloſ⸗ 

ſen ſein/ die derſelben vhralte loͤbliche ge 

braͤuch nit halten. 

              Das LIIII. Capittel. 

          Vom Geiſtlichen ſtandt. 

    Jm j. Buch De morib. Eccleſ. Cathol. 

               am xxxij. Capittel. 

WJe vil hab ich biſchoff/ ſehr fro⸗ 

me/ hetlige maͤnner kennt/ wie⸗ 

viel Prieſter/ wieviel Leuiten/ 

                    F    ij                vnd 

Von der 
Prieſter 
keuſcheit. 

  84      Artickeln Chriſtl. glaubens 

vnnd dergleiche Diener der Goͤttlichen 

Sacramenten? Deren tugendt mich 

deſto wunderbarlicher vnnd lobwuͤrdi⸗ 

ger ſein geduͤnckt/ wie ſchwaͤrlicher es 

iſt/ dieſelben vnder ſo mancherley Ge⸗ 

ſchlecht der Menſchen/ vn̄ in ſo vnruͤhi⸗ 

gem leben ʒu halten. 

Widerumb im buch de quæſt. vtriuſque Te- 

    ſtam. mixtim, in der 127. quæſt. 

Vieleicht ſpricht einer/ wann es ʒuge⸗ 

laſſen vnnd gutt iſt weyben/ warumb 

doͤrffen die Prieſter nit auch weiber ha⸗ 

ben? oder das die ſo geweycht ſein/ nicht 

mehr ſollen ʒuſammen kommen? 

    Aber wer weiß nit/ das ein jedes ſein 

beſondere ordnung hat/ dann etlichs iſt 

in gemein niemandt ʒugelaſſen/ etlichs 

aber wirt etlichen ʒugelaſſen/ vnnd den 

andern nit. Deßgleichen wirdt etliches 

ʒu einer ʒeit ʒugelaſſen/ ʒur anderen ʒeit 

aber nit. Vnkeuſchheit treiben/ iſt nie⸗ 

mandt vnnd nimmer ʒugelaſſen/ aber 

Kauffmanſchafft vben/ iſt etwann er⸗ 

laubt/ etwann nit. Dann ehe einer geiſt 

lich wirt/ kan er wol Kauffmanſchafft 

                                                           trei⸗ 

treiben. Wann er aber geiſtlich wor⸗ 

den/ darff ers nicht mehr treiben. Alſo 

darff ein Chriſt etwann deß Ehelichen 

wercks pflegen/ etwann aber nit. Als 

in Creutʒgaͤngen vnd Wallfarten/ iſt 

ſolchs etwann nicht ʒugelaſſen. Dann 

man muß ſich ʒun ʒeiten auch vō dem/ 

das ʒugelaſſen iſt enthalten/ damit wir 

deſto baͤlder moͤgen erlangen was wir 

begeren.  Darumb ſagt der Apoſtel:  

Sie ſollen auß verwilligung beidꝰ ſich 

etwan enthalten/ vff das ſie dem gebett 

auch kuͤnden außwarten. 

    Vnd darff man auch alles fuͤrm kei 

ſer thun/ was ſonſten bey andern ʒuge⸗ 

laſſen iſt? Wievil mehr ſoll das in goͤtt⸗ 

lichen ſachen gehalten werden/ vnd dar⸗ 

umb ſoll der Hochprieſter deſſelben viel 

reiner ſein/ dann andere. Dann er ver⸗ 

tritt die Perſon deß Herrn/ vnd iſt ſein 

Statthalter/ derwegen jhm nit geʒim̄t/ 

was andern ʒugelaſſen iſt/ dann er muß 

taͤglich das ampt Chriſti verſehen/ vnd 

eintweders fuͤrs volck betten/ oder opf⸗ 

fern/ oder tauffen/ vnd dergleichen. 

                                      F     iij             Das 

 

 
 
 
 
 
 
 
 
 
 
 

 
1. Cor. 7 

    86       Artickeln Chriſtl. glaubens 

              Das LV. Capittel. 

           Von Cloſter geluͤbden. 

     Vber den lxxv. Pſalm ſub finem. 

WElcher GOtt etwas verlobt/ 

vnnd ſiehet widerumb ʒu ruͤck/ 

ſo iſts boͤß. Jch weiß nicht wel⸗ 

che Cloſterfraw hat woͤllen Mannen. 

Was hat ſie aber gewolt? Ja eben das 

was andere Jungfrawen woͤllen. Wʒ/ 

ſage ich widerumb/ hat ſie gewölt? E⸗ 

ben was ihr Mutter. Hat ſie dann et⸗ 

was boͤſes gewölt? Ja freylich etwas 

boͤſes. Warumb? Dann ſie hat ſich je⸗ 

tʒo Gott jhrem Herrn verlobt. Was 

ſagt aber der Apoſtel von ſolchen/ da er 

die Jungen Wittfrawen heiſt Man⸗ 

nen/ im fall ſie woͤllen? (wiewol er ahn 

eim andern orth auch ſagt/ Saͤliger a⸗ 

ber iſt ſie/ wann ſie alſo bleibt/ nach mei 

nem Rath). Er ʒeigt ahn das ſie ſeliger 

ſey/ wann ſie alſo bleybe/ doch werde 

ſie nicht verdampt/ im fall ſie woͤlle 

Mannen. 

                                                      Was 

    Was ſagt er aber vonn etlichen die 

verlobt/ vnnd doch nit gehalten haben? 

Sie haben/ ſpricht er/ die verdamnuß/ 

dann ſie jhre erſte Trew oder glauben 

vbertretten haben. Was iſt aber den er⸗ 

ſten glauben vbertretten? Eben das ſie 

nit gehalten/ was verlobt geweſen. 

    Darumb ſoll kein Cloſter Perſon 

ſagen: Jch gehe auß dem Cloſter: dann 

nicht allein die in Cloͤſteren ſein/ kom⸗ 

men ʒum Reich GOttes: Auch die 

auſſerhalb deren leben/ gehoͤren darum̄ 

nicht Gott nit auch ʒu. Dieſem ſoll ge⸗ 

antwort werden/ jene haben nichts ver⸗ 

lobt/ du aber haſt verlobt/ vnd darnach 

wider ʒuruck geſehen. 

         Author. 

    Es iſt auß allen Hyſtorien vnnd 

Schrifften beweyßlich/ das vonn der 

Apoſtel ʒeyten hero/ Biſchoff/ Prie⸗ 

ſter/ Leuiten/ vnnd andere Ordnun⸗ 

gen der Geyſtlichen/ wie auch beyder 

Geſchlecht/ iunge vnd alte kloſterleuth 

                                     F     iiij                  in 

in der Kirchen Gottes geweſen. Die je⸗ 

tʒige Sectiſchen haben deren keine/ ſon⸗ 

der verachtens vnd verfolgens/ wie die 

Alten verdampten Ketʒer auch gethan 

haben. Derhalben ſeind ſie von der kir⸗ 

chen Gottes/ vnd dem ewigen heil auß⸗ 

geſchloſſen. 

                Das LVI. Capitel. 

                 Von Feſt tagen. 

Jn der Außlegung deß lxviij. Pſalms. 

GEnliebten/ Jhr ſolt euch wol fuͤr⸗ 

ſehen/ vnnd alle einhellig halten 

Gott als den Vatter/ vnnd die 

Kirch als die Mutter. Dik Feirtag der 

heiligen ſolt jhr inn nuͤchterkeit halten/ 

damit wir jhnnen die vns vorgangen/ 

recht nachfolgen. Hergegen ſie ſich eu⸗ 

wert wegen frewen kuͤnden/ als die fuͤr 

euch bitten/ auff das der ſegen deß Her⸗ 

ren inn ewigkeit vber auch bleibe. Das 

geſchehe vnd werde wahr. 

Das 

                 Das LVII. Capittel. 

                  Von Bett ʒeiten. 

        Jn der cxxj. Epiſtel ad Probam. 

WAnn wir ſtettige begird haben 

im Glauben/ Hoffnung vnnd 

Liebe/ ſo betten wir allweg. Je⸗ 

doch betten wir GOtt auch mit wor⸗ 

ten ʒu vnderſcheidlichen ʒeiten: dera vr⸗ 

ſachen/ das wir durch die euſſerliche ʒei⸗ 

chen vnns deren ding ſelbſt ermahnen/ 

vnd in vns lehrnen/ wievil mir inn ge⸗ 

dachter begird ʒugenommen haben/ vn̄ 

alſo vns ſelbſt darʒu mit ernſt treiben. 

Dan̄ wo ein hefftigere anmuͤthung iſt/ 

da volgt auch ein ſtattlichere wuͤrckūg. 

Auß dieſem wirt auch verſtanden/ das 

der Apoſtel geſagt hat/ Jhr ſolt vnauff⸗ 

hoͤrlich betten. 

    Was iſt aber das anders/ dann das 

ſelig/ welchs auch anders nit ſein kan/ 

dann das ewig leben/ ohne vnderlaß/ 

von dem der es allein geben kan/ bege⸗ 

ren? Derohalben ſollen wir daſſelb all⸗ 

                                      F    v              weg 

 

 
 
 
 
 
 
 
 
 
 
 
 
 
 
 
 
 
 
 
 
 

1. Theſſ. 5. 

weg begeren/ vnd allweg betten. Jedoch 

wenden wir vnſer gemuͤth etwann ʒu 

gwiſſen ſtunden/ von weltlichen ſorgen 

vnd geſchefften ab/ darauß die Begird 

auch nachlaßt/ vnd begeben vns ʒum ge 

ſchefft deß Gebets/ ermahnen vns ſel⸗ 

ber durch die wort deß Gebets/das wir 

auch achtung geben ʒu dem das wir be⸗ 

geren/ damit in vns das/ ſo ahngefan⸗ 

gen hat nach ʒulaſſen/ nit gar erkalte/ 

vnd nit etwann gar erloͤſche/ wann es 

nit offt widerumb wirt angeʒuͤndt. 

               Das LVIII Capittel. 

       Vom faſten vnd enthaltung 

                etlicher Speyſen. 

   Jm xxx. buch contra Fauſtum, am v. Ca⸗ 

    pittel. 

DJe Catholiſchen Chriſten/ nit 

die Ketʒer/ enthalten ſich nit al⸗ 

lein vom Fleiſch/ ſonder auch 

von etlichen fruchten der Erden. Vnd 

das eintweders ʒu aller ʒeit/ deren faſt 

wenig ſein/ oder nur ʒu gewiſſen ʒeiten 

                                                                vnd 

vnd tagen/ beſonder in der viertʒigtaͤgi⸗ 

gen faſten/ wie faſt alle pflegen/ doch 

der ein mehr/ der ander weniger/ nach 

eins jeden wolgefallen vnd vermoͤgen. 

Vnd daſſelb thun ſie den Leib ʒu ʒuͤch⸗ 

tigen/ vnd das gemuͤth von vnordentli⸗ 

chen bewegungen mehr ʒu beʒwingen. 

Nit dʒ ſie die ſpeiſen fuͤr vnrein halten. 

        Widtrumb/ das die Ketʒer 

               das faſten abthun. 

    Jm buch von den Ketʒereyen/ in der 

        liij. Ketʒerey. 

    Die Ketʒer Aeriani kommen hero 

vonn einem der genannt Aerius. Der⸗ 

ſelb war ein Prieſter/ vnnd weil er kein 

Biſchoff werden kundt/ trawret er/ vn̄ 

faͤllt in der Arrianer Ketʒerey/ erdicht 

newe lehren/ ſagende: Man ſoll fuͤr die 

Abgeſtorbne weder betten noch opffe⸗ 

ren/ Man ſoll auch die gewoͤhnlichen 

faſten ʒeit nicht halten/ ſonder es moͤge 

ein jeder faſten wann es jme gefalle/ da⸗ 

mit er nit ſey vnderm geſetʒ. 

                                                            Wider⸗ 

 

 
 
 
 
 
 
 
 
 
 
 
 
 
 
 
 
 
 
 
 

 
 
Gwiſſe 
ʒeit ʒu fa⸗ 
ſten. 

Von der 
xl. taͤgigē 
faſten. 

   92      Artickeln Chriſtl. glaubens 

  Widerumb/ wie man Faſten ſoll. Jn der 

      lxij. Predigt de Tempore. 

    Vielgeliebte Bruͤder/ Jch bitt vnd 

ermahne euch/ dʒ in diſer beſondern H. 

ʒeit/ keiner ʒu Mittag oder imbiß eſſe/ 

außgenommen ahn H. Sontagen/ es 

ſeye dan̄ dʒ einer Kranckheit halber nit 

faſten kuͤnde. Dan̄ an andern tagen fa⸗ 

ſten/ iſt eintweders ein artʒney/ oder ein 

verdienſt. Jn der viertʒigtaͤgigen faſten/ 

nit faſten/ iſt ein Suͤnd/ ⁊c. 

                      Author. 

    Hierauß iſt ʒuverſtehen/ das ahn al⸗ 

len gebottenen Faſt tagen/ ein jeder 

Chriſt ſchuͤldig nur einmahl ʒu eſſen/ 

kan er aber ſolchs Alters/ Kranckheit/ 

vnd arbeyt halber nicht erleyden/ ſoll er 

von der Geyſtlichen Obrigkeit erlaub⸗ 

nuß begeren. 

              Das LIX. Capittel. 

     Von Tempeln oder Kirchen/ 

           vnd deren weyhung. 

                                                                 Jn 

     Jn der iiij. Predigt am Feſt der 

            Kirchen weyhung. 

GEliebte Bruͤder/ wir halten 

heut/ wie Ewer lieb wol weiß/ 

die weyhung deß Altars/ vnd be 

gehn das Feſt billich vnd recht mit ſon⸗ 

derer freude/ ahn welchem geſegnet o⸗ 

der geſalbet iſt worden der Stein/ auff 

welchem die Goͤttliche Opffer gehey⸗ 

ligt werden. Wann wir aber/ geliebte 

Bruͤder/ dieſe Feſt halten/ ſollen wir 

fleißig fuͤrſehen/ vn̄ vns mit allem ernſt 

bearbeyten/ das in vnns vnſichtbarlich 

gewuͤrckt werde/ das in der Kirchen 

vnnd auff den Altarn ſichtbarlich geeh⸗ 

ret wirt. 

       Widerumb in der erſten Predigt 

            von der Kirchenweihung. 

    Geliebte Bruͤder/ ſo offt wir das feſt 

der weyhung eines Altars oder Kirchē 

begehen/ vnd fleißig getrewlich war ne⸗ 

men/ auch gerecht vnnd heilig leben/ ſo 

werden wir erfahren/ das alles was in 

den Tempeln/ die mit haͤnden gemacht/ 

geſchicht/ das wirdt alles in vns ʒum 

                                                       geyſt⸗ 



ORDA16 D1673 Hl Aurelius Augustinus: Auszüge 
 

F7v 

 
 

 
1. Cor 6. 

 
 
 
 
 
 
 
 

Von Kir 
chen nah⸗ 
men nach 
den heili⸗ 
gen. 

 
 
 
 
 
 
 
 
 

Hie be⸗ 
ſchicht a⸗ 
abermal  
meldung 
deß Opf⸗ 
fers der 
Meß. 

   94     Artickeln Chriſtl. glaubens 

Geyſtlichen Baw erfuͤllet. Dann der 

hat nit gelogen/ welcher geſagt: Der 

Tempel deß Herrn iſt heilig/ den jr ſey⸗ 

et. Vnd widerumb: Wiſt jhr nit/ das 

euwere Leiber ein Tempel ſein deß H. 

Geyſtes/ der in euch iſt? 

    Widerumb im xxij. buch de ciuit. Dei, am 

        x. Capittel. 

    Wir bawen vnſeren Martyrer kei⸗ 

ne Kirchen/ wie den Goͤttern/ ſonder ge 

dechtnuſſen/ wie verſtorbnen Menſchē/ 

deren Geyſter oder Seelen noch bey 

Gott leben. Alſo richten wir ihnen da⸗ 

ſelbſt auch kein Altar auff/ darob wir 

den Martyren auffopfferen/ ſonder dʒ 

Opffer auffopfferen wir dem einigen 

vnſeren vnd der Martyrer Gott. Jn 

welchem opffer/ ſie/ alls Menſchen 

Gottes/ die in deſſelben bekantnuß die 

Welt vberwunden/ ahn gebuͤrendem 

ort/ vnd nach Ordnung genannt/ aber 

vom Prieſter der das opffer halt/ nicht 

angeruͤfft werden. Dann er Opffert 

Gott/ nit den Martyren/ wiewol er 

ʒur gedechtnuß der Martyrer opffe⸗  

                                                           ret. 

ret. Er iſt auch ein Prieſter Gottes/ 

nit der Martyrer. 

            Das LX. Capittel. 

        Von Bilger oder Wall⸗ 

                     farten. 

Jm buch de Eccleſ. dogmatibus, am lxxiij. 

    Capittel. 

DJe Leiber der heiligen/ beſonder 

das Heylthum der ſaͤligen mar 

tyrer/ ſollen wir als die Glie⸗ 

der Chriſti rechtmaͤßig verehren. Wir 

glauben vnd halten auch/ das die Kir⸗ 

chen/ ſo mit jhren/ der Martyrer Nah⸗ 

men genannt/ mit frommen Hertʒen 

vnd trewgefliſſener ahndacht/ als heili⸗ 

ge orth/ ſo ʒum dienſt Gottes gewydt⸗ 

met/ ſollen beſucht werden. Welcher di⸗ 

ſer meinung ʒu wider lehrt/ der ſoll kein 

Chriſt/ ſonder fuͤr ein Eunomianer odꝰ 

Vigilantianer gehalten werden. 

    Widerumb im xxij. buch de ciuit. Dei, am 

        viij. Capittel. 

    Als der Biſchoff Proiectus/ das  

                                                 Heyl⸗ 

 

 
 
 
 
 
 
 
 
 
 
 
 
 
 
 
 
 
 
 
Galat. 5. 

 
 
 
 
 
 
 
 

wunder⸗ 
ʒeichen. 

Heylthumb deß glorwuͤrdigen Marty 

rers S. Stephans/ ʒū waſſer Tibilita 

na bracht/ vnd ʒu deſſen gedechtnuß ein 

groſſe mennig volcks ʒuſam̄en/ vn̄ dem 

entgegen kommen: da war ein blinde 

fraw/ die begert das man ſie ʒum Bi⸗ 

ſchoff/ der das Heylthumb truge/ fuͤh⸗ 

ret. Sie hat etlich Blumen/ die gab ſie 

dar/ empfiengs wider/ hielt ſie auff die 

augen/ vnnd gleich baldt wardt ſie ſe⸗ 

hend. Jederman verwundert ſich deſ⸗ 

ſen/ ſie aber gieng mit freuden vorahn/ 

doͤrfft kains fuͤhrers mehr/ der ſie den 

weg laytet. 

               Das LXI. Capittel. 

      Vom ʒeichen deß H. Creutʒ. 

      Jn der xix. Predigt de ſanctis. 

VNſer Gecreutʒigter Herr Chri⸗ 

ſtus Jeſus/ iſt von den Todten 

aufferſtanden/ vnnd hinauff in 

die Himmel gefahren/ vnd hat ʒur ge⸗ 

dechtnuß ſeines leidens vns das Creutʒ 

derlaſſen/ das Creutʒ hat er ʒue vnſe⸗ 

                                                              rer 

ter Geſundtheit verlaſſen. 

    Diß ʒeichē iſt ein ſicherheit der freun 

den/ vnd ein für mehr wider die Feindt. 

Durch das geheimnuß deß Creutʒes/ 

werden die Newling im Chriſtlichen 

glauben gelehrt/ durch diß geheimnuß 

wirdt das waſſer der Widdergeburt ge 

heiligt/ durch dʒ ʒeichen deß Creutʒ em⸗ 

pfahen die getaufften/ inn aufflegung 

der Hende/ die gaben Goͤttlicher gnad. 

Mit demſelben ʒeichen deß Creutʒ wer⸗ 

den geweyhet alle Kirchen/ die Altar 

werden geheiligt/ das Sacrament deß 

Altars wirdt durch mitwuͤrckung der 

worten deß Herrn verwandelt. Durch 

diß ʒeichen werden Prieſter vnd Leui⸗ 

ten ʒum H. Orden geweyhet. Vnnd 

kurtʒ davon ʒu reden/ alle Sacramen⸗ 

ten der Kirchen/ werden in krafft diſes 

Creutʒʒeichen verrichtet. 

    Widerumb in außlegung deß 

                  xxx. Pſalmen. 

    Es hat Chriſtus nicht ohne vrſach 

gewoͤllt/ das ſein ʒeichen in vnſere ſtir⸗ 

                                            G                nen 

 

 
 
 
Brauch 
vn̄ krafft 
deß H. 
Crutʒ ʒei 
chen. 

 
 
 
 

 
Hab acht 
vff dieſe 
braͤuch dꝰ 
Kirchen/ 
ob du ſie 
auch bey 
jetʒigen 
Secten 
findeſt. 

nen eingetruckt wuͤrde/ als am orth der 

ſchaͤm̄/ damit der Chriſt ſich nit ſchaͤm̄t 

der verſpottung Chriſti. 

          Author. 

    Das vonn der Apoſtel ʒeitten hero 

bey den Chriſten im brauch geweſen/ 

ſich morgents vnd abendts/ vnnd auch 

ſonſten/ mit dem ʒeichen deß H. Creutʒ 

ʒu beʒeichnen/ vnd dan̄ auch die ſpeiſen 

vnnd tranck/ die wir nieſſen woͤllen/ be⸗ 

ʒeugen alle hyſtorien/ wie inn meinem 

Buͤchlein von Wallfarten am 4. Ca. 

weitleuffig iſt bewieſen. 

                 Das LXII. Capittel. 

           Von der Bildtnuß Chriſti 

                     am Creutʒ. 

Jm ij. buch de vifitat. Infirmorum, am iij. 

    Capittel. 

ES haben die geheymnuſſen der 

Chriſten ein wuͤrdiges gedenck⸗ 

ʒeichen deß Creutʒes deß HER⸗ 

REN/ welches ſie nach der Bildtnuß 

                                                        deß 

deß Creutʒes/ das Creutʒ nennen. Daſ⸗ 

ſelb bekennen wir auch aller ehren wert 

ſein/ vnnd verehren es auch ʒur Ge⸗ 

dechtnuß vnſers gecreutʒigten Herren. 

Dann ahn das Creutʒ iſt gemacht ein 

Bildtnuß eines Menſchen/ der darahn 

leydet/ dardurch vnns das heylſam 

leyden CHRiſti widerumb erneuwert 

wirdt. 

    Diſe Bildtnuß ſolleſt demuͤttig faſ⸗ 

ſen/ vnd niderfallend verehren/ aber all⸗ 

weg diß in gedancken haben: 

    Die Bildnuß die hie ſieheſt an/ 

    Jſt weder Gott noch Mēſch daran. 

    Doch Gott vn̄ menſch iſt er fuͤrwar/ 

    Den dieſe bildtnuß ʒeiget klar. 

                        Author. 

    Wie die Bildtnuß CHRJSTJ 

vns ſeines bittern leydens vnd ſterbens 

erinnert/ das wir jhme ohne vnderlaß 

darumb danckſagen: Alſo erinnern vns 

die Bildtnuſſen anderer heiligen jhres 

wandels/ dem wir ſollen nachfolgen. 

Ʒum andern/ ſchreibt ein hochgelehrter 

                                         G    ij                ſol⸗ 

 

 
 
 
Vō vereh 
rung deß 
Creutʒ. 

 
 
 
 
 
 
 
 
 
 
 
 
 
 
 
 

 
Vō nutʒ 
der bild⸗ 
nuſſen in 
gemein. 

S. Aug. 
rufft die 
heiligen 
ſelbſt an. 

  100     Artickeln Chriſtl. glaubens 

ſollen wir die in jhren Bildtnuſſen eh⸗ 

ren/ welche wir gegenwuͤrtig nit ehren 

kuͤnden. 

              Das LXIII. Capittel. 

            Von Auhnruffung der 

                      Heiligen. 

  Jm buch Meditationum. am xxiiij. Cap. 

O Jhr viel ſaͤlige alle heiligen got 

tes/ die jhr das groß Meer die⸗ 

ſer ſterblichheit durchreiſet/ vnd 

ahn das geſtadt der ewigen ruhe/ ſicher⸗ 

heit vnd friedens ʒu kommen verdient/ 

vnnd jetʒo ſicher/ ruhig/ alleʒeit froͤ⸗ 

lich vnnd freudig ſeydt.  Jch bitte euch 

durch euwere Lieb/ weyl jhr ewerthalb 

ſicher ſeydt/ woͤllt auch fuͤr vnns ſorg 

tragen. Jhr ſeydt ſicher euwerer vn⸗ 

ʒergenglicher Glory/ darumb woͤlle 

auch fuͤr vnſer vielfeltig ellend ſorgfel⸗ 

tig ſein. 

    Jch bitt euch durch den/ der euch er⸗ 

welet/ der euch ʒu ſolchen gemacht hat/ 

von deſſen ſchoͤne jhr jetʒo erſettigt wor⸗ 

                                                                 den/ 

 



ORDA16 D1673 Hl Aurelius Augustinus: Auszüge 
 

G3r 

           auß dem H. Auguſtino.            102 

den/ von deſſen vnſterblichheit jhr auch 

vnſterblich worden/ von deſſen allerſaͤ⸗ 

ligſten ahnſchawung jhr euch alleʒeit 

frewen: Seydt vnſer ohne vnderlaß 

eingedenck/ kompt ʒu huͤlff vns ellen⸗ 

den/ die wir noch im ſtaub dieſer Welt 

vonn vmbſchwebenden Sturmwin⸗ 

den hin vnnd hero getrieben werden. 

Jhr allerſchoͤneſte Porten/ die jhr ʒu 

groſſer hoͤhe kommen/ helfft vnns den 

ſchlechten Erdtſchollen/ die wir tieff 

vnden ligen. Reichet vnns die Handt/ 

vnnd heben vns ligende auff die Fuͤß/ 

damit wir vonn vnſer Kranckheit ge⸗ 

ſundt/ deſto ſtaͤrcker hinfuͤro im Krieg 

werden. 

    Stehendt dnd bittet dapffer vnd vn⸗ 

auffhoͤrlich fuͤr vns ellende ſehr hinlaͤſ⸗ 

ſige Suͤnder/ damit wir durch euwere 

fuͤrbitt/ ewerer heiligen geſellſchafft ʒu⸗ 

geſellet werden/ dann ſonſten moͤgen 

wir die ſeligkeit nit erlangen. 

      G       iij             Au⸗ 

Pſalm. 49. 

  102     Artickeln Chriſtl. glaubens 

                       Author. 

    Es wiſſen alle Chriſten wol/ das in 

allen noͤthen/ vnnd vmb allerley gnad 

vnnd gaaben/ man erſtlich allein ʒu 

GOTT (der dieſelben allein geben/ 

und in noͤthen kan helffen) ruffen vnd 

betten ſoll. 

    Jn dem wir nun dieſes thun/ wer⸗ 

den wir baldt in vnſerm gewiſſen erin⸗ 

nert/ das wir nicht wuͤrdig von Gott 

erhoͤrt ʒu werden. Daher kompt/ das 

wir andere fromme heilige Leuth an⸗ 

ruffen vnd bitten (ſie leben noch allhie 

bey vns/ oder dorten im ewigen leben) 

das ſie den guͤttigen Barmhertʒigen 

Gott/ mit vnd fuͤr vns bitten/ wie ſol⸗ 

ches eben dieſelbigen heiligen/ vonn der 

Apoſtel ʒeiten hero/ im brauch gehal⸗ 

ten/ als auß den Hiſtorien vnd ſchriff⸗ 

ten/ deren vnnd anderen ʒubeweiſen. 

Wirt auch kein Ketʒer immer ſein/ der 

dieſen brauch mit warheit ſtraffen vnd 

ſcheiden kuͤnde/ demnach ohne ʒweiffel 

                                                                   die 

die Exempel vnnd Lehren der heiligen 

Vaͤtter/ bey allen recht verſtendigen 

mehr ſollen gelten/ dann der Ketʒer fal⸗ 

ſche/ leichtfertige/ vppige laſterwort vn̄ 

ſchmachreden. 

                 Das LXIIII. Capittel. 

             Vom Fegfewr nach die⸗ 

                         ſem Leben. 

    Jm buch de vera & falſa pœnitent. 

             am xvij. vnd xviij. Cap. 

DJeweil ein nutʒliche Buß/ nit 

deß Menſchen/ ſonder GOT⸗ 

TES werck iſt/ ſo kan Gott 

einem dieſelb eingeben/ wan̄ ſein barm⸗ 

hertʒigkeit will: Er kan auch nach ſei⸗ 

ner Barmhertʒigkeit belohnen/ die er 

nach der gerechtigkeit wol kuͤndte ver⸗ 

dammen. 

    Demnach aber vil ſtuͤck ſein/ die den 

Krancken verhindern vn̄ auffhalten/ ſo 

iſts gar gefehrlich/ vnd dem verderben 

gar nahet/ ſo einer die Buß biß ʒum 

Todt auffʒiehet: Vnnd es iſt ein 

                            G     iiij            groſ⸗ 

1. Corin. 3. 

  104     Artickeln Chriſtl. glaubens 

groſſes/ wann Gott einem dieſelb als 

dann eingibt. Jedoch/ iſt einer der ʒur 

ſelben ʒeit die Buß begert vnnd ſucht/ 

der ſoll auff die guͤttigkeit Gottes hof⸗ 

fen/ vnnd dieſelbige guͤttigkeit Gottes 

viel hoͤher achten/ weder ſeine ſuͤnden. 

    Wann nun er ſchon nach ſolcher be⸗ 

kehrung Gnad findt/ vnnd deß lebens 

lebt vnnd nicht ſtirbt/ So kuͤnden wir 

jhme doch nit verheiſſen/ das er von al⸗ 

len ſtraffen werde ledig außgehen. 

Dann er muß ʒuvor gefegt werden 

durch das fewr der ſaͤuberung/ ſo er die 

fruchten ſeiner Buß vnnd bekehrung 

biß in die ander welt geſparet hat. Vnd 

ob ſchon diß Fewr nicht ewig iſt/ ſo iſts 

doch vberauß ſchwerlich/ dann es vber⸗ 

trifft alle ſtraffen/ die einer auff Erden 

ehe hett moͤgen leyden. 

           Das LXV. Capittel. 

      Vom Gebett fuͤr die Abge⸗ 

           ſtorb[n]e Chriſten. 

                                                             Jn 

       Jn der xxxiiij. Predigt/ de ver- 

               bis Apoſtoli. 

ES ſoll niemandt ʒweiffeln/ das 

den abgeſtorbnē/ durch das fuͤr⸗ 

bitt der heiligen Kirchen/ durch 

das heylſam Opffer/ vnd das Allmu⸗  

ſen/ ſo fuͤr deren Seelen wirdt außge⸗ 

ben/ ſehr behuͤlfflich ſeye/ damit der 

Herr etwas gnaͤdiger dann jhre ſuͤnden 

verſchuͤldt/ mit jhnen handle. 

    Vnd diß haltet alſo die gantʒe kirch/ 

wie ſie es vonn den heiligen Vaͤttern 

empfangen/ das fuͤr die/ ſo inn der ge⸗ 

meinſchafft deß Leibs vnd Bluts Chri 

ſti verſcheyden/ gebetten wirdt/ wann 

im heiligen Opffer ahn ſeinem ort jh⸗ 

rer gedacht wirdt/ mit vermelden/ das 

ſolchs opffer/ auch fuͤr dieſelbigen vff⸗ 

geopffert werde. 

    Wann nun ʒu mehrer befuͤrderung 

deren/ auch die werck der Barmher⸗ 

hertʒigkeit beſchehen/ wer will ʒweiffe⸗ 

len/ das jhnen dieſelben behuͤlfflich ſey⸗ 

en? dieweil das Gebett/ das ʒu GOtt 

fuͤr ſie beſchicht/ nicht ohne fuͤrdernuß 

                                     G   v              abge⸗ 

 

 
 
 
 
 
 

 
die Meß. 

 
 
 
 
 
 
Merck dē 
brauch dꝰ 
Kirchen. 

Widꝰ den 
vnglau⸗ 
ben der 
jetʒigen 
Secten. 

  106     Artickeln Chriſtl. glaubens 

abgehet. Mit nichten ſoll man ʒweiff⸗ 

len/ das dieſe Stuͤck den abgeſtorbe⸗ 

nen nutʒ ſeyen. Jedoch denen/ die vor 

jhrem Todt dermaſſen gelebt/ das ſol⸗ 

ches jhnen nach dem Todt nutʒ ſein 

mag. 

                        Author. 

    Diſe vnd dergleichen artickel Chriſt⸗ 

lichen glaubens/ vnnd dienſt Gottes/ 

ſein in dꝰ Chriſtlichen kirchen ſo gemein 

jeder ʒeit geweſen/ dʒ von etlichen gantʒe 

Buͤcher geſchrieben worden/ die kein 

Ketʒer ehe hat kuͤnden vmbſtoſſen. Da⸗ 

rumb hoͤchlich ʒu verwunderen/ das die 

ſo Chriſten heiſſen/ vnd ſein woͤllen/ ſich 

einer ſo groben blindtheit vnnd Kindi⸗ 

ſchen vnverſtandts ſelbſt ſchuͤldig ge⸗ 

ben/ inn dem ſie etlichen leichtfertigen/ 

argen/ verwirrten Koͤpffen mehr glau⸗ 

ben geben/ dann der Allgemeynen 

Chriſtlichen Kirchen. Was nun vonn 

ſolchen ʒuhalten/ liß inn jetʒt folgendem 

Capittel. 

                                                                  Das 

               Das LXVI. Capittel. 

         Von Ketʒern in gemein. 

 Jn ij. buch de Geneſ. contra Manichæos, 

                 am xxv. Capittel. 

ALle Ketʒer inn gemein/ betriegen 

mit dem falſchen ruhm jrer kunſt 

vnd wiſſenheit/ vnd ſchelten die/ 

welche ſie einfeltig ſehen glauben. Vnd 

weil ſie durchauß/ die ſelben bereden wʒ 

Fleiſchlich iſt/ ſo vnderſtehen ſie jhnen 

die Leibliche augen auff ʒuthun/ damit 

das jnnerlich Aug deß verſtandts ver⸗ 

blendt werde. 

  Widerumb im buch de fide ad Petrum, 

                  am xxxix. Capittel. 

    Halt feſtiglich vnd ʒweiffel mit nich 

ten/ das ein jeder Ketʒer oder abtruͤnni⸗ 

ger/ der im nahmen deß Vatters/ vnd 

deß Sohns/ vnnd deß heiligen Gey⸗ 

ſtes getaufft/ im fall er ſich widerumb 

ʒur Catholiſchen Kirchen nicht bege⸗ 

ben wuͤrde (er geb gleich ſoviel Allmu⸗ 

                                                               ſen 

 

 
 
 
 
 
 
 

Ketʒer 
arth. 

Vorgehē 
de ʒeichē. 

  108    Artickeln Chriſtl. glaubens 

ſen als er woͤlle/ vnnd ob er ſchon vmb 

Chriſti willen auch ſein Blut verguͤſ⸗ 

ſe) das er dannocht mit nichten kuͤnde 

ſaͤlig werden. Dann keinem Menſchen 

der die einigkeit der Catholiſchen Kir⸗ 

chen nicht halt/ kan weder der Tauff/ 

noch das reichlich allmuſen/ oder auch 

der Todt vmb Chriſti willen gelitten/ 

ʒum heil nuͤtʒlich ſein/ ſo lang vnnd viel 

die Ketʒeriſche Boßheit/ welche ʒum 

Todt reichet/ in jm verbleibet. 

               Das LXVII. Capittel. 

              Vom Ende der welt. 

        Jm xx. buch de ciuit. Dei, am 

                   xxx. Capittel. 

NAhet vor dem juͤngſten gericht/ 

ſollen folgende Stuͤck/ wie wir 

gelehrnet haben/ beſchehen. Die 

ʒukunfft Helie Thesbitis deß Prophe⸗ 

ten: Die bekehrung der Juͤden/ die ver⸗ 

folgung deß Endtchriſts/ die ankunfft 

Chriſti ʒu richten/ die aufferſtehung 

der Todten/ die ſunderung der gutten 

                                                             vnd 

vnd boͤſen/ das verbrennen der welt/ vn̄ 

die ernewerung derſelben. 

    Diß alles ſoll man wol glauben/ es 

werdt alſo beſchehen/ welcher maſſen a⸗ 

ber vnd nach was ordnung jedes kom⸗ 

men werde/ wirdt ʒur ſelben ʒeit/ wann 

dieſe ding geſchehen/ die erfahrnuß viel 

beſſer lehren/ weder jetʒo der Menſch⸗ 

lich verſtandt faſſen mag. 

                Das LXVIII. Capittel. 

               Vom Gericht Gottes. 

         Jn der xxxv. Predigt de ver⸗ 

                      bis Apoſtoli. 

WJr muͤſſen alle offenbaret wer 

den fuͤr dem Richterſtul Chri⸗ 

ſti/ damit ein jeder empfahe dʒ 

eigen ſeines Leibs/ nach dem er gehan⸗ 

delt/ gutes oder boͤſes. Hievon hat auch 

der Herr meldung gethan im Euange⸗ 

lio/ vnnd geſagt: Der Sohn deß Men⸗ 

ſchen wirdt kommen in ſeiner herrlig⸗ 

keit mit ſeinen Engeln/ vnnd als dann 

                                                          wirdt 

 

 
 
 
 
 
 
 
 
 
 
 
 
 
 
 
 
 
 
1. Corint. 5. 

 
 
 
 
 
 
Matt. 16. 

  110      Artickeln Chriſtl. glaubens 

wirdt er eim jeden vergelten nach ſei⸗ 

nen wercken. 

    Jch bitt euch/ liebe Bruͤder/ nempt 

fleißig war/ vnnd empfacht ein kleine 

forcht mit mir. Dann Chriſtus ſagt 

nit/ das er eim jeden werde vergelten 

nach ſeiner Barmhertʒigkeit/ ſonder 

nach deſſen wercken. Hie iſt er Barm⸗ 

hertʒig/ aber dort iſt er gerecht. 

Widerumb in der xxxviij. Predigt de ſan- 

     ctis. welche ahn aller Seelen tag gehal 

     ten worden. 

    Der Herr hat nit geſagt/ das er eim 

jeden werde widdergelten nach ſeinem 

Glauben/ ſonder nach den wercken. 

Dann der Apoſtel S. Jacob rufft vnd 

ſpricht: Der Glaub ohne die werck iſt 

Todt. Darumb/ liebe Bruͤder/ ſo wir 

woͤllen beyde der peen entfliehen/ vnnd 

ʒur ewigen ſeligkeit kommen/ ſollen nit 

allein inn GOTT glauben/ ſonder 

jhn auch von gantʒem Hertʒen liebha⸗ 

ben/ vnnd durch ſeine huͤlff/ als viel 

moͤglich/ vnns befleiſſen gutte werck ʒu 

                                                              thun/ 

thun: Damit/ ſo wir durch ſeine huͤlff 

gethan haben/ was er vnns gebotten/ 

auch empfahē moͤgen wʒ er verheiſſen. 

              Widerumb in derſelben 

                             Predigt. 

    Ʒum gericht Gottes/ kommen we⸗ 

der Heyden/ noch Ketʒer/ noch Juͤden. 

Dann von ſolchen ſteht geſchriebē: wer 

nit glaubt/ der iſt ſchon vervrtheilt. 

                       Author. 

    Viel vermeinen/ wann ſie fuͤr Gott 

kommen/ woͤllen ſie jhr leben vnd glau⸗ 

ben wol wiſſen ʒu verantworten.    A⸗ 

ber ʒuvor ſolten ſie betrachten/ das wer 

ſein Glauben vnnd Leben allhie fuͤr 

der Kirchen Gottes nicht berantwor⸗ 

ten kan/ der werde ſolchs weniger fuͤr 

GOTT kuͤnden/ Ja er werdt auch 

fuͤr Gottes ahngeſicht nimmer kom⸗ 

men/ das er ſein verantwortung moͤ⸗ 

ge fuͤrbringen. Sonder wirt jhm gehn/ 

wie jhenem im Euangelio/ der gleich 

auff die erſte frag deß Herrn erſtum̄et 

iſt/ vnnd derhalben ahn Haͤnden vnnd 

                                                        Fuͤſſen 

 

 
 
 
 
 
 
 
 
 
 
 
Iohan. 3. 

 
 
 
 
 
 
 
 
 
 
 
 
 
 
 
 

Matt. 22. 

1. Ioan. 3. 

  112     Artickeln Chriſtl. glaubens 

Fuͤſſen gebunden/ in die euſſerſte finſter 

nuß hingeworffen worden. 

              Das LXIX. Capittel. 

            Vom ewigen Leben. 

          Vber den lxxxvj. Pſalm. 

VNſere wohnung iſt ein lauttere 

froͤlichheit: Alle arbeit vnd ſeuff 

tʒen werden ʒergehen/ das betten 

hoͤret auff/ vnnd folgt das loben. Da 

wirdt ſein die wohnung der froͤlichen. 

Nit wirt da ſein das ſeufftʒen der begir⸗ 

lichen/ ſonder die freude deren/ die das 

nieſſen haben. Dann der wirdt gegen⸗ 

wuͤrtig da ſein/ ʒu welchem wir allhie 

ſeufftʒen. Wir werden jhme gleich ſein/ 

dann jhn werden wir ſehen wie er iſt. 

Da wirdt vnſer gantʒ geſchaͤfft anders 

nichts ſein/ weder Gott loben/ vnd in 

Gott erſettigt ſein. Vnnd was wolten 

wir noch ein andern neben jhm ſuchenē 

da der/ durch welchen alles ander ge⸗ 

macht iſt/ gnug ſein wirt. 

                                                              Wi⸗ 

      Widerum̄ vber den xciij. Pſalm. 

    Biß nit faul ein kurtʒe ʒeit ʒu arbei⸗ 

ten/ ſo wirſt dich vnauffhoͤrlich frewen. 

Gott wirdt dir geben das ewig leben. 

Gedenck mit was arbeit du es kauffen 

muſt. Liebe Bruͤder/ befleißt euch/ es 

iſt feyl. Feyl iſts was ich habe/ ſpricht 

Gott ʒu dir/ kauffs. Was hat er aber 

feil? Ruhe hat er feyl/ kauff die.   Be⸗ 

fleißt euch der Arbeit/ auff das im 

Nahmen Chriſti wir dapffere Chri⸗ 

ſten ſeyen. 

               Das LXX. Capittel. 

         Von ewiger verdamnuß. 

                 Jm xlix. Pſalm. 

WAnn ſchon das Fewr deß Ge⸗ 

richts Gottes nicht were/ vnd 

die Suͤnder allein ſolten ley⸗ 

den die abſonderung vom Ahngeficht 

Gottes: Vnd ob ſie gleichwol in vber⸗ 

fluͤßiger wolluſt lebten/ kuͤndten aber 

den nit ſehē/ vō dē ſie erſchaffen: vn̄ wie⸗ 

wol ſie ewige vnſtraͤfflichheit hetten jh⸗ 

                                           H                   rer 

rer ſuͤnden/ weren aber von der vnauß⸗ 

ſprechlichn ſuͤßigkeit ſeines angeſichtes 

außgeſchloſſen/ ſolten ſie doch ſich ſelbſt 

hoͤchlich beweinen. 

    Was ſag ich aber? ʒu welchen rede 

ich dieſes? Diß/ ſag ich/ iſt ein ſtraff der 

liebhabenden/ nit der verraͤthern. Dan̄ 

welche die ſuͤßigkeit der weißheit vnnd 

warheit Gottes etlicher maſſen ange⸗ 

fangen ʒu empfinden/ die wiſſen was 

ich red/ vnd was fuͤr ein groſſe ſtraff es 

iſt/ nur von dem angeſicht Gottes auß⸗ 

geſchloſſen werden. Die aber dieſe ſuͤſ⸗ 

ſigkeit nit haben empfundē/ auch noch 

kein begird haben ʒum anſchawen Got 

tes/ dieſe ſollen doch das fewr forchten. 

Die ſtraffen ſollen die ſchrecken/ welche 

mit b[e]lohnungen nit ahngereitʒt wer⸗ 

den. Jſts dir ſchlecht das Gott verheiſ⸗ 

ſen/ ſo forcht doch dir vor dem/ das er 

gedrewet. 

                 Vnd hald darnach. 

    Daſſelb Fewr wirt nit ſein wie dein 

Herdtfewr/ doch wan̄ du in diß nur ein 

Handt muͤſſeſt heben/ wuͤrdeſt dem der 

                                                               dich 

dich darʒu noͤttigt/ gern vnd lieber alles 

ſonſt thun. Wann er ʒu dir ſagt/ ſchreib 

widder das haupt deines Vatters/ 

ſchreib wider die haͤupter deiner Kin⸗ 

der/ thueſts nit/ ſo will ich dir die hand 

ins fewr halten vnnd brennen laſſen. 

Bald wirſtu dʒ thun/ damit dein handt 

nit brenne: Ja damit dein glidt nur ein 

kleine ʒeit nit brenne/ das doch kein ewi 

gen ſchmertʒen leydet. 

    Wolan/ dein feindt drewt dir ſo ein 

geringe ſtraff/ vnd du ſuͤndigeſt.  Gott 

drewet dir ein ewige ſtraff/ vnd wilt nit 

guts thun? Keine drewung ſolleſt dich 

ʒum boͤſen laſſen treibē/ hergegen auch 

kein drewung dich vom gutten laſſen 

abſchrecken.  Aber die drewung Got⸗ 

tes/ ja die drewung deß Helliſchē fewrs 

ʒeugt dich vom boͤſen ab/ vnd treibt dich 

ʒum gutten. 

H   ij               Be⸗ 

  116      Artickeln Chriſtl. glaubens 

                Beſchluß. 

Das die abtruͤnnigen Ketʒer vnd 

Secten ſich widerum̄ ʒur Catholiſchen 

Kirchen ſollen vnd muͤſſen bekeh⸗ 

ren/ im fall ſie begeren ſelig 

ʒu werden. 

 Jn der 166. epiſt. ad Donatiſtas. 

WJe kan ein ſchaͤdtlicher Todt 

der Seelen ſein/ als die frey⸗ 

heit im jrrthumb?   Jetʒt aber 

laßt vns alles anders hinlegen/ den frie 

den laßt vns liebhaben/ welchen alle ge⸗ 

lehrten vnd vngelehrten beſſer halten/ 

weder die ʒweydracht. Lieben ſollen wir 

vnnd halten die einigkeit. Es gebieten 

vns alle Obrigkeiten/ was vns Chri⸗ 

ſtus auch gebotten hat. Dann was ſie 

guts gebieten/ das gebeut niemandt an⸗ 

ders durch ſie als Chriſtus. Wie dann 

er vns auch durch den Apoſtel beuttet/ 

wir ſollen alle gleiche reden fuͤhren/ vnd 

das keine ſpaltungen vnder vns ſeyen. 

Wir ſollen auch nit ſagen/ ich bin Pau 

                                                        li/ ich 

li/ ich aber deß Apollo/ vnd ich Cephe/ 

aber ich Chriſti. Dann wir ſollen ſonſt 

niemandts ſein als Chriſti/ weil Chri⸗ 

ſtus nit ʒertheilt/ vnd auch Paulus nit 

fuͤr vns getreutʒiget worden/ wievil we 

niger der Donatus/ oder ein anderer 

Ketʒer? So ſeind wir auch nit im namē 

Pauli getaufft/ wie viel weniger im na⸗ 

men Donati? oder anderer Ketʒer? 

Widerumb in der 152. epiſt. ad populum ſa- 

    ctionis Donat. 

    Welcher von der Catholiſchen Kir⸗ 

chen abgeſondert iſt/ ob er ſchō vermeint 

er lebe ſehr from̄/ ſo wirdt er doch vmb 

dieſes eintʒigen laſters willen/ das er vō 

der einigkeit Chriſti außgeſchloſſen/ dʒ 

ewig leben nit haben/ ſonder der Ʒorn 

Gottes bleibt vber jhme. 

    Wer aber in der Kirchen from lebt/ 

dem werden ander Leuten ſuͤnden nicht 

hinderen/ dann in deren wirdt ein jeder 

ſein eigen Buͤrde tragen. 

    Letſtlich im Buch de vnitat. Eccleſ. am xvj. 

        Capittel. 

    Ʒum heyl vnnd ewiger ſeligkeit kan 

                                 H   iij                 nie⸗ 

 

 
 
 
 
 
 
 
 
 
 
 
 
 
 
 
 
 
 
 
 
 

Iohan. 3. 

 
 

 
Galath. 6. 

niemandt kommen/ er habe dann das 

haupt Chriſtum. Nun aber keiner das 

haupt Chriſtum haben/ er ſeye dann 

auch inn ſeinem Leyb/ welcher iſt die 

Kirch. 

                       Author. 

    Welchem ahn dieſer bekantnuß S. 

Auguſtint nit benuͤgt/ der ſoll wiſſen/ 

das dieſelb/ auß vielen andern heiligen 

hochgelehrten Vaͤttern vnd Doctorn/ 

wie auch auß allen der Kirchen Hiſto⸗ 

rien vnd geſchichten/ weitleufftig/ klaͤr⸗ 

lich/ gewiß vnnd vnwiderſpruͤchig kan 

erwieſen werden. 

Ende. 

Ʒuſatʒ 

                Ʒuſatʒ 

Chriſtlicher Kinderlehr 

Nach Allgemeinem brauch vnd 

Ordnung der Catholiſchen 

Kirchen Gottes. 

Auß dem Latein verteuſcht/ ⁊c. 

           Regiſter vnd Jnhalt. 

1. Die ʒwoͤlff Artickel Chriſtlichen glau 

    bens.                                               121 

2. Dʒ H. Vatter vnſer vn̄ Aue Maria 

    122. vnd 123. 

3. Die ʒehen Gebott Gottes.          123 

4. Die H. Sacramenten der Chriſtli⸗ 

    chen Kirchen.                                125 

5. Die drey Goͤttliche tugenden.    125 

6. Die vier fuͤrnembſten tugenden. 

    ibid. 

7. Die gaben deß H. Geiſts.            ibid. 

8. Die fruchten deß H. Geißs.        126. 

9. Die gebott der Liebe.                  ibid. 

                               H     iiij            10. Die 

10.   Die Gebott der Chriſtlichen Kir⸗ 

           chen.                                     127 

11.   Die Geiſtliche werck der barmher⸗ 

          tʒigkeit.                                   128 

12.   Die Leibliche werck der barmher⸗ 

           tʒigkeit                                   ibid. 

113.   Die acht ſaͤligkeiten.             ibid. 

14.   Die fuͤnff ſinn deß Menſchen. 129 

15.   Die ſieben Todtſuͤnden.           130 

16.   Die vier letſten ding ʒu betrachten 

          ibid. 

17.   Taͤgliche Gebett vnd vbuͤngen der 

           Jungen Kinder.                       ibid. 

Ende deß Regiſters. 

Au- 

                        Author. 

Dieweyl das fundament Chriſtli⸗ 

cher Religion vnd Lehr iſt der Glaub/ 

ohne welchen vnmoͤglich iſt Gott ʒuge⸗ 

fallen/ auch den verſtandt Geyſtlicher 

Lehr ʒu faſſen. Derowegen fahet dieſelb 

nicht ohne vrſach ahn/ inn den ʒwoͤlff 

haupt artickeln Chriſtlicher Lehr vnnd 

glaubens/ wie die jetʒt folgen. 

Die ʒwoͤlff Artickel Chriſt 

lichen Glaubens. 

1. Jch glaub in Gott Vatter allmechti 

    gen/ ſchoͤffer Him̄els vnd der erden. 

2. Vnd in Jeſum Chriſtum ſeinen ein⸗ 

    gebornen Son/ vnſern Herrn. 

3. Der empfangen iſt von dem heiligen 

    Geiſt/ geboren auß Maria der jung 

    frawen. 

4. Gelitten vnder Pontio Pilato/ ge⸗ 

    creutʒiget/ geſtorben/ vnd begraben. 

5. Abgeſtiegen ʒur hellen/ am drittē tag 

    widerum̄ aufferſtanden von den todtē. 

                                  H   v                  6. Auff⸗ 

 

 
 
 
 
Hebr. 5. 

 
 
 
 
 
 
 
 
 

Von den 
Apoſteln 
ʒuſam̄en 
geordnet. 
Wie S. 
Aug. be⸗ 
ʒeuget in 
der cxv. 
Predigt 
de Tem- 
pore. 

6. Auffgefahren in die Himmel/ ſitʒet 

    ʒur gerechten Gottes deß Allmech⸗ 

    tigen Vatters. 

7. Von dannen er kuͤnfftig iſt ʒu rich⸗ 

    ten die lebendigen vnd die todten. 

8. Jch glaub in heiligen Geiſt. 

9. Ein heilige Allgemeine Chriſtliche 

    Kirchen/ Gemeinſchafft der heiligē. 

10. Verʒeyhung der Suͤnden. 

11. Aufferſtehung deß fleiſchs. 

12. Vnd das ewig leben. 

       Das H. Vatter vnſer. 

    Vatter vnſer/ der du biſt im Him̄el. 

1. Geheiligt werde dein Nahme. 

2. Ʒukomm vns dein Reich. 

3. Dein will geſchehe/ wie im Himmel/ 

    vnd auff Erden. 

4. Vnſer taͤglich brodt gib vns heut. 

5. Vnd vergib vns vnſere ſchuld/ wie 

    wir vergeben vnſern ſchuͤldigern. 

6. Vnd fuͤhr vns nit in verſuchung. 

7. Sonder erloͤß vnns vom vbel/ 

    Amen. 

                                                          Das 

                  Das Aue Maria. 

    Gegruͤſſet ſeieſtu Maria/ voller gna 

den/ der Herr iſt mit dir/ du biſt gebene⸗ 

deyet vnder den weibern/ vnnd gebene⸗ 

deyet iſt die frucht deines Leibs/ Jeſus. 

Heilige Maria/ Mutter Gottes/ bitt 

fuͤr vns Suͤnder/ jetʒt vnd in der ſtundt 

vnſers Todts/ Amen. 

    Die Ʒehen Gebott Gottes. 

           Das Erſte Gebott. 

                   Eingang. 

    Jch bin der Herr dein Gott/ der dich 

auß dem Egypter Landt/ vnd auß dem 

Hauß der dienſtbarkeit gefuͤrt hab. 

1. Du ſolt keine frembde Goͤtter neben 

     mir haben. 

             Das ander Gebott. 

2. Du ſolt den nahmen Gottes nit der 

    geblich nemmen. 

                    Das dritt. 

3. Gedenck das du den Sabbath heili⸗ 

    geſt. 

                    Das viert. 

4. Ehr dein Vatter/ vnnd dein Mut⸗ 

                                                        ter/ 

 

 
 
 
Luc. 1. 

 
 
 
 
 
 
 
 
 
 

 
Exod. 20. 

    ter/ auff das du lang lebeſt auff Er⸗ 

    den/ die der Herr dein Gott dir geben 

    wirdt. 

                 Das Fuͤnfft. 

5.  Du ſollt nit Toͤdten. 

                 Das Sechſt. 

6.  Du ſolt nit Ehebrechen. 

               Das Siebendt. 

7.  Du ſolt nit ſtelen. 

                 Das Achte. 

8.  Du ſolt kein falche ʒeugnuß geben 

        wider deinen Nechſten. 

                  Das Neunte. 

9.  Du ſollt nit begeren deines Nech⸗ 

        ſten weib. 

           Das Ʒehende Gebott. 

10.  Du ſolt nit begeren deines nechſten 

         Hauß/ noch Knecht/ noch Magd/ 

        noch Viech/ noch alles wʒ ſein iſt. 

                  Die Sieben H. Sa⸗ 

                       cramenten. 

1.  Der Tauff. 

2.  Die Firmung. 

3.  Das Sacrament deß Altars/ oder 

                                                         der 

der Com̄union/ oder deß waren leibs 

vnd Bluts Jeſu Chriſti. 

4.  Die Buß vnd Penitents. 

5.  Die letſte H. Oelung. 

6.  Die Prieſterweyhe. 

7.  Der H. Eheſtandt. 

            Die drey Goͤttliche 

                    Tugenden. 

1.  Der Glaub. 

2.  Die Hoffnung. 

3.  Die Liebe. 

  Die vier fuͤrnembſte tugenden. 

1.  Die Fuͤrſichtigkeit. 

2.  Die Maͤßigkeit. 

3.  Die Gerechtigkeit. 

4.  Die ſtaͤrcke/ oder dapfferkeit. 

    Die Sieben gaben deß hei⸗ 

                ligen Geyſtes. 

1.  Die Weißheit. 

2.  Der Verſtandt. 

3.  Der Rath. 

4.  Die Stanthafftigkeit. 

                                                          v. Die 

 

 
 
 
 
 
 
 
 
 
 
1. Corin. 13. 

 
 
 
 
 
 
 
 
 
 
 
Eſai. 11. 

5.  Die wiſſenheit. 

6.  Die Gottsforcht oder from̄keit. 

7.  Die forcht deß Herrn. 

    Die ʒwoͤlfffruchten deß hei⸗ 

                gen Geyſt. 

1.  Die Liebe. 

2.  Die freud. 

3.  Der Fried. 

4.  Die Gedult. 

5.  Die guͤttigkeit. 

6.  Die guͤtte. 

7.  Die Laugmuͤttigkeit. 

8.  Die Sanfftmuͤttigkeit. 

9.  Der glaub. 

10.  Die beſcheidenheit. 

11.  Die enthaltung. 

12.  Die Keuſchheit. 

      Die ʒwey Gebott der Liebe. 

1.  Du ſollt Gott deinen Herrn liebha⸗ 

     ben vonn gantʒem deinem Hertʒen/ 

     vnd in gantʒer deiner Seel/ vnnd in 

    gantʒem deinem gemuͤth. 

2. Du 

2.  Du ſolt lieb haben deinen Nechſten 

      gleich als dich ſelber. 

     Die fuͤnff Gebott der Kirchen. 

1.  Die gebottene feſt vnnd Feyrtag der 

     Kirchen/ vonn dienſtbaren wercken 

     abſtehen. 

2.  An ſelbigen feſt tagen das hochheilig 

     ampt der Meß andechtig hoͤren. 

3.  Jnn der viertʒigtaͤgigen Faſten vor 

     Oſtern/ ahn den vier Fronfaſten 

     deß Jars/ ahn allen gebottenen faſt⸗ 

     tagen/ nach gewonheit der Kirchen 

     faſten. Darʒu alle Freytag vnnd 

     Sambſtag im Jar/ ſich vom fleiſch 

     eſſen enthalten. 

4.  Jm Jahr ʒum wenigſten ein mahl/ 

     vnd beſonder vm̄ Oſtern/ ſeine ſuͤnd 

    dem oͤrdentlichen Prieſter beichten/ 

    vn̄ das hochwuͤrdig Sacrament deß 

    Altars empfahen. 

5.  An tagen die von der Kirchen verbot 

     ten/ kein hochʒeit halten. 

  Die Sieben geiſtliche werck 

       der Barmhertʒigkeit. 

                                                         1. Den 

Matth. 25. 

 
 
 
 
 
 
 
 
 
 
 
 
Matth. 4. 

1.  Den vnwiſſenden lehren. 

2.  Die Suͤnder ſtraffen. 

3.  Dem benoͤttigtem mit rath helffen. 

4.  Den betruͤbten troͤſten. 

5.  Die ſchmach geduͤldig leyden. 

6.  Die verletʒung verʒeyhen. 

7.  Betten fuͤr lebendigen vnnd Tod⸗ 

      ten/ vnd die vns verfolgen. 

  Die Sieben Leibliche werck 

      der Barmhertʒigkeit. 

1.  Den hungerigen ſpeyſen. 

2.  Den duͤrſtigen drencken. 

3.  Den frembdling beherbergen. 

4.  Den nackenden bekleiden. 

5.  Den Krancken vn̄ gefangnen heim⸗ 

      ſuchen. 

6.  Den gefangnen erloͤſen. 

7.  Den Todten begraben. 

         Die acht Seligkeiten. 

1.  Selig ſeind die Armen im Geiſt/ dan̄ 

     jhren iſt das Reich der Himmel. 

2.  Selig ſeind die ſanfftmuͤttigen/ dan̄ 

     ſie werden das erdtrich beſitʒen. 

3.  Selig ſeindt die da trawren/ dann 

                                                            ſie 

ſie werden getroͤſt werden. 

4.  Selig ſeind die hungerig vn̄ duͤrſtig 

     ſein nach der Gerechtigkeit/ dann ſie 

     werden erſettigt werden. 

5.  Selig ſeind die barmhertʒigen/ dann 

     ſie werden barmhertʒigkeit erlangen. 

6.  Selig ſeind die reinen von Hertʒen/ 

     dann ſie werden Gott anſchawen. 

7.  Selig ſeind die friedſamen/ dann ſie 

     werden kinder Gottes genan̄t werde. 

8.  Selig ſeindt die verfolgung leyden 

     vmb der gerechtigkeit willen/ dan̄ jh⸗ 

     ren iſt das Reich der Himmel. 

             Die fuͤnff Sinn deß 

                    Menſchen. 

1.  Das ſehen/ oder Geſicht. 

2.  Das gehoͤre. 

3.  Der Geruch. 

4.  Der Geſchmack. 

5.  Die Empfindung. 

      Die Sieben Haupt/ oder 

             Todt Sunden. 

1.  Die Hoffart. 

                                          J                    2. Der 



ORDA16 D1673 Hl Aurelius Augustinus: Auszüge 
 

J1v 

  130    Artickeln Chriſtl. glaubent 

2.  Der geytʒ. 

3. Die vnkeuſchheit. 

4. Der Neydt. 

5. Der Fraß. 

6. Der Ʒorn. 

7. Die Faulkeit. 

       Die vier letſte ding/ die ʒu 

                  betrachten. 

1. Der Todt. 

2. Das Jüngſt oder letſt gericht. 

3. Die Hell vnd derdamnuß. 

4. Das Reich der Himmel. 

          Ende der Kinderlehr. 

Folgen tägliche Gebett/ vn̄ geiſt- 

liche Chriſtliche vbungen der 

                       Kinder. 

Morgents ſo du auffſteheſt/ ʒeichne dich 

    mit dem H. Creutʒ/ vnd ſprich: 

Jm Nahmen Gott deß Vatters / vnd 

deß Sons/ vnd deß H. Geiſts. 

    Leg die Hend ʒuſammen/ vnd ſprich: 

                         Amen. 

                                                          Gelobt 

    Gelobt ſey die heilige vntheilbare 

Dreyfeltigkeit/ jetʒo vnd allweg/ vnnd 

ʒu ewigen ʒeiten. 

                    Darauff ſprich: 

Dʒ Vatter vnſer/ Aue Maria/ vn̄ den 

Chriſtlichen glauben. 

      Mehr die gemeine beicht/ alſo: 

    Jch ellender Suͤnder/ bekenn Gott 

dem Allmechtigen/ der vilſaͤligen Jung 

frawen Marie/ dem H. Ertʒengel Mi⸗ 

chael/ Sant Joanneſn dem Taͤuffer/ 

den H. Apoſteln Petro vnnd Paulo/ 

Sant N. meinem Patron/ vnnd allen 

Gottes Heiligen/ das ich offt vnd viel 

geſuͤndigt hab/ mit gedancken/ worten 

vnd wercken/ auß meiner ſchuldt/ auß 

meiner ſchuldt/ auß meiner groſſen 

ſchuldt. Darumb bitt ich die vielſaͤlig 

Jungfraw Mariam/ den H. Ertʒengel 

Michael/ Sant Joanneſn den Taͤuf⸗ 

fer/ die H. Apoſtel Petrum vnnd Pau⸗ 

lum/ Sant N. meinen Patronen/ vnd 

alle Gottes Heiligen/ das ſie Gott vn⸗ 

ſern HERRN bitten fuͤr mich armen 

Suͤnder. 

                                 J   ij               Ge⸗ 

                        Gebett. 

    Der Allmechtig Gott ſey vns gnaͤ⸗ 

dig/ er verʒeyhe vns all vnſere ſuͤnden/ 

vnd fuͤhr vns ins ewig leben/ Amen. 

Gnad/ ablaß/ vnd verʒeyhung all vnſe⸗ 

rer Suͤnden/ verleyhe vns der Allmech 

tig vnd Barmhertʒig Gott/ Amen. 

                 Sprich weyter. 

   Herr/ woͤlleſt vns dieſen Tag von al 

len ſuͤnden gnaͤdig behuͤtten. Herr/ er⸗ 

barm dich vnſer/ erbarm dich vnſer/ 

Herr/ dein barmhertʒigkeit komme v⸗ 

ber vns/ wie wir auff dich hoffen. Herr/ 

erhoͤre mein Gebett/ vnnd mein ruffen 

laß fuͤr dich kommen. 

                        Gebett. 

    O Herr Allmechtiger Gott/ der du 

vns ʒum anfang dieſes tags haſt kom⸗ 

men laſſen/ bewar vns heut durch dein 

krafft/ damit wir dieſen Tag in kein 

Suͤnd einfallen/ ſonder ʒur haltung 

deiner gerechtigkeit/ vnfre redē/ gedan⸗ 

cken vnd werck/ allʒeit beſchehen vnd ge 

richt werden/ durch Chriſtum vnſeren 

Herrn/ Amen. 

                                                           Wey⸗ 

                         Weyter. 

    O Gott vnnd Herr/ ein Koͤnig deß 

Himmels vnd der Erden/ woͤlleſt heut 

gnaͤdiglich verordnen vnd heiligen/ rich 

ten/ vnd beherrſchen vnſere Hertʒen vnd 

Leyber/ vnſere Sinn/ reden/ vnd that⸗ 

ten/ nach deinem Geſatʒ/ vnd den wer⸗ 

cken deiner gebotten: Damit wir all⸗ 

hie vnnd in ewigkeit durch dein huͤlff/ 

moͤgen heyl vnd gefreyet bleiben/ O du 

Heylandt der gantʒen welt/ der du lebſt 

vnd regierſt ʒu ewigen ʒeiten/ Amen. 

        Sprich weiter ʒu deinem Engel. 

    O Engel Gottes/ du huͤtter mein/ 

ich bitt woͤlleſt mich dir befohlnen/ auß 

Him̄liſcher guͤtte/ heut erleuchte/ bewa⸗ 

ren/ fuͤhren vnd regieren/ Amen. 

                        Der Segen. 

    Der Herr geſegne vnns/ vnnd be⸗ 

ſchirm vns von allem vbel/ vn̄ fuͤhr vns 

ins ewig leben. Vnnd die Seelen aller 

gleubigen/ woͤllen durch die Barmher⸗ 

tʒigkeit GOTTES im friden ru⸗ 

hen/ Amen. 

                               J iij                 Gebett/ 

Gebett/ Morgents vnnd Abents ſo man 

         das Aue Maria leuttet/ knie⸗ 

                   endt ʒu ſprechen. 

    Verſ. Der Engel deß Herrn hat Ma 

rie verkuͤndet/ vnd ſie hat vom H. geyſt 

empfangen. Sprich ein Aue Maria. 

Verſ. Siehe ein Magd deß Herrn/ mir 

geſchehe nach deinem wort. Sprich ein 

Aue Maria. Verſ. Vnnd das wort iſt 

Fleiſch worden/ vnd hat in vns gewoh⸗ 

net. Sprich noch ein Aue Maria. 

                       Gebett. 

    O Herr/ wir bitten dich/ woͤlleſt dein 

gnad in vnſere Hertʒen eingieſſen/ auf 

das/ wie wir durchs verkuͤnden deß En 

gels die Menſchwerdung Chriſti dei⸗ 

nes Sohns erkennt haben/ alſo auch 

durch ſein Creutʒ vnnd Leyden/ ʒu der 

glory der aufferſtehung befuͤrderet wer 

den/ Amen. 

Vnd die Seelen aller glaubigen/ woͤl⸗ 

len durch die Barmhertʒigkeit Gottes 

im friden ruhen/ Amen. 

Gebett 

           Gebett ʒum Mittag geleut. 

So man ʒu Mittag leut/ magſt betten wie 

    am Morgen. Oder ʒur gedechtnuß 

         deß Leydens Chriſti ſprich diß 

                      Gebett kniendt. 

    O Herr Jeſu Chriſte/ ein Son deß 

lebendigen Gottes/ der du am Creutʒ 

hangend mit Gall vnd Eßig getrenckt 

worden/ wie nach vollendung aller ding 

du am Creutʒ deinen Geiſt auffgeben/ 

vnd in die Haͤnd deines Vatters befoh 

len: Alſo in der ſtundt meines Todts/ 

befilhe ich meinen Geiſt in die haͤnd dei 

ner guͤtte/ auff das du dieſelb im frie⸗ 

den auffnemeſt/ vnd der ſeligen Geſell⸗ 

ſchafft deiner heiligen gnaͤdig woͤlleſt 

ʒu geſellen. Der du lebſt vnd regierſt in 

ewigkeit/ Amen. 

       Gedett vor anfang deß Wercks. 

    Wir bitten dich/ O Herr/ woͤlleſt vn 

ſere werck mit gnaden vorkommen/ vn̄ 

mit huͤlff befuͤrderen/ damit all vnſer 

gebett vnd werck/ jederʒeit von dir ahn⸗ 

fahe/ vn̄ durch dich wie es angefangen/ 

auch vollendet werde/ durch Chriſtum 

vnſern Herrn/ Amen. 

                                             J  iiij            Ge⸗ 

    Gebett nach beſchehenem werck. 

    Barmhertʒiger Gott vnd Vatter/ 

nim̄ ahn durch das fuͤrbit vnd verdienſt 

der viel ſeligen Jungfrauwen Marie/ 

aller heiligen vnnd Heiligin/ das ampt 

unſers dienſts. Vnd ſo wir etwas lob⸗ 

wuͤrdigs gehandlet/ das woͤlleſt gnaͤ⸗ 

diglich anſehen. Was aber hinlaͤßig be⸗ 

ſchehen/ daſſelb guͤttiglich verʒeyhen. 

Der du in vollkommener H. Dreyfel⸗ 

tigkeit/ wahrer einiger Gott/ lebſt vnd 

regierſt in ewigkeit/ Amen. 

    Gebett So du auß dem Hauß geheſt. 

    Herr ʒeig mir deine weg/ vnnd lehr 

mich deine ſtraſſen. Richt meine ſchritt 

nach deinem wort/ damit kein vngerech 

tigkeit vber mich herrſche. Mag voll⸗ 

kommen meine tritt in deinen wegen/ 

damit meine Fußtritt nicht neben ſich 

gangen. 

    Gebett/ ſo du in Kirchen geheſt. 

   O Herr/ in der vile deiner barmher⸗ 

tʒigkeit gehe ich in dein Hauß/ inn dei⸗ 

nem H. Tempel will ich anbetten/ vnd 

deinem nahmen preiſen. 

                                                        Gebett 

Gehett/ wann du das Weyhwaſſer 

                    empfaheſt. 

O Herr/ beſpreng mich mit Jſop/ vnd 

reinige mich/ waͤſch mich/ ſo werde ich 

weiſſer dann der Schnee. 

           Gebett fuͤr dem H. Creutʒ. 

    Antiph. O Herr vnſer Gott/ erloͤß 

vns durch das ʒeichen deß Creutʒ vonn 

vnſern feinden. Verſ. Die gantʒe Welt 

ſoll dich ahnbetten/ vnnd dir lobſingen. 

Ein lobgeſang ſollen ſie deinem namen 

ſingen. 

                          Gebett. 

    Behuͤtt vnns Herr mit dem ewigen 

frieden/ der du vns durch das Holtʒ deß 

H. Creutʒ gnaͤdig erloͤſet haſt/ Amen. 

Gebett fuͤr dem hochwuͤrdigen Sacrament 

           deß Leibs vnnd Bluts Chriſti. 

    Gegruͤſſet ſeyeſt/ wahrer Leib/ der du 

geborn biſt auß Maria der Jungfrau⸗ 

wen/ der du warhafftig gelitten/ vn̄ fuͤr 

den Menſchen am Creutʒ vffgeopffert 

worden/ auß deſſen verwundeten ſeiten 

warhafft blut gefloſſen: Laß vns deiner 

im gericht deß todts genieſſen/ O guͤtti 

                                    J       v                ger/ 

ger/ O milter/ O Jeſu der Son Ma⸗ 

rie/ erbarm dich meiner/ Amen. 

           Gebett vor der H. Meß. 

    Aller guͤttigſter Vatter der Barm⸗ 

hertʒigkeit/ ein Gott alles troſts/ der du 

dein eingebornen Sohn/ nit allein ein 

mahl am Creutʒ/ ʒu vnſerer erloͤſung 

dargeben/ ſonder daſſelb ſein dir wolge⸗ 

felligs opffer/ in deiner Kirchen taͤglich 

haſt woͤllen erneweren laſſen/ damit der 

nutʒ vnnd frucht deſſelben auch in vns 

erneweret wuͤrde: Wir bitten dich/ ver⸗ 

leyhe vns/ das wir dieſem wuͤnderbar⸗ 

lichen vielheilſamen geheimnuß deiner 

guͤttigkeit/ alſo andechtig/ ehrerbiettig/ 

vnd liebhabend beywohnen/ damit mir 

deſſen wuͤrcklichen moͤgen genieſſen/ 

durch denſelbigen vnſern Herrn Jhe⸗ 

ſum Chriſtum/ Amen. 

   Gebett vber Tiſch/ das Benedicite. 

Aller augen warten auff dich Herr/ v⸗ 

du gibſt jn jhre Speiß ʒu gelegner ʒeit. 

Du thueſt deine handt auff/ vnd erfuͤl⸗ 

leſt alle Thier mit ſaͤgen. Ehr ſey dem 

Vatter/ vnd dem Sohn/ vnnd dem H. 

                                                       Geyſt. 

Geiſt/ wie es geweſen von anfang/ vnd 

jctʒo/ vn̄ allweg/ vn̄ biß ʒu ewigen ʒeiten/ 

Amen. Herr erbarm dich vnſer/ Chri⸗ 

ſte erbarm dich vnſer/ Herr erbarm dich 

vnſer. Sprich darauff ein Vatter vn⸗ 

ſer vnd Aue Maria. 

                  Darnach weyter. 

    Herr/ geſegne vns/ vnnd dieſe deine 

gaben/ die wir von deiner milten guͤtte 

werden einnemen/ durch Chriſtum vn⸗ 

ſern Herrn/ Amen. 

        Gebett ab Tiſch/ das Gratias. 

                     Anmahnung. 

     Laßt vns dem Herrn danckſagen/ 

                    vnnd jhn loben. 

                            Gebett. 

    Wir dancken dir/ O Allmechtiger 

Gott/ fuͤr alle deine gutthaten/ der du 

lebſt vn̄ regierſt in ewigkeit/ Amē. Herr 

erbarm dich vnſer/ Chriſte erbarm dich 

vnſer/ Herr erbarm dich vnſer. 

    Vatter vnſer/ Aue Maria/ ⁊c. Verſ. 

Der nahm deß Herrn ſey gelobt vonn 

nun ahn biß in ewigkeit. Gebett. Ver⸗ 

gilt/ o Herr/ alle denē die vns guts thun 

                                                               vmb 

vmb deines Nahmens willen das ewig 

leben/ Amen. Vnnd die Seelen aller 

glaubigen/ woͤllen durch die Barmher⸗ 

tʒigkeit Gottes im friden ruhen/ Amē. 

 Gebett ſo du Abents ſchlaffen geheſt. 

  Mach ein Creutʒ fuͤr dich, vnd ſprich: 

Jm Nahmen Gott deß Vatters/ vnd 

deß Sons/ vnd deß H. Geiſts. 

  Leg die Hend ʒuſammen/ vnd ſprich: 

                        Amen. 

    Gelobt ſey die heilige vntheilbare 

Dreyfeltigkeit/ jetʒo vnd allweg/ vnnd 

ʒu ewigen ʒeiten. 

                   Darauff ſprich: 

    Vatter vnſer/ Aue Maria/ den 

Chriſtlichē glauben/ die gemeine beicht/ 

ſampt dem ablaß. 

                Weitter bett alſo. 

    O milter Schoͤpffer aller ding/ 

Wir bitten dich das vns geling/ 

Durch deine milte gaben gutt/ 

Ein heylſam/ ſichre/ liebe hut. 

    Die boͤſen traͤum wend von dns ab/ 

Darʒu das naͤchtlich gſpaͤnß veriag/ 

Den boͤſen feindt halt vnnd ʒwing ein/ 

Das vnſre Leiber bleiben rein. 

                                                               Diß 

    Diß gib vns O Gott Vatter reich/ 

Durch Jeſum Chriſtum/ der ʒugleich 

Mit dir/ vnd heiligem Geiſt allʒeit 

Lebt vnd regiert in ewigkeit/ Amen. 

    Antiph. Erhalt vns/ O Herr/ wa⸗ 

chend/ behuͤt vns ſchlaffend/ damit wir 

mit Chriſto wachen/ vn̄ im friden ruhē. 

    Verſ. Herr/ bewar vns als den Aug⸗ 

apffel/ vnder dem ſchatten deiner fluͤgel 

beſchirme vns/ Herr woͤlleſt vns dieſe 

Nacht von aller Suͤnd gnediglich be⸗ 

huͤten. Herr erbarm dich vnſer/ erbarm 

dich vnſer. Herr dein Barmhertʒigkeit 

komme vber vns/ wie wir auff dich hof 

fen. Herr erhoͤre mein Gebett/ vn̄ mein 

ruffen laß fuͤr dich kommen. 

                         Gebett. 

    Wir bitten dich/ O Herr/ woͤlleſt di⸗ 

ſe behauſung heimſuchen/ vn̄ alle heim⸗ 

liche nachſtellung deß feinds weyt von 

jhr abtreiben/ deine H. Engel wohnen 

darin/ die vns im frieden behuͤten. Vn̄ 

dein ſegen kom̄ vber vns ʒu allen ʒeiten/ 

                                                              durch 

durch Chriſtum vnſern Herrn/ Amen: 

    O Engel Gottes/ du huͤtter mein/ 

ich bitt woͤlleſt mich dir befohlnen/ auß 

Him̄liſcher guͤtte/ erleuchten/ bewaren/ 

fuͤhren vnd regieren. 

                      Der Segen. 

    Es geſegne vnd behuͤt vns/ der All⸗ 

mechtig vn̄ barmhertʒig Gott/ Vatter/ 

vnd der Son/ vnd der H. Geiſt/ Amen. 

       Ein andechtigs Gebet/ ſich Gott 

                         ʒu befehlen. 

    O Herr Jeſu Chriſte/ in deſſen herr⸗ 

ſchafft alle ding gelegen/ vnd niemandt 

iſt der deinem willen kuͤnde widderſtre⸗ 

ben/ der du gnaͤdig gewoͤlt haſt geboren 

werden/ ſterben/ aufferſtehen/ wir bit⸗ 

ten durch das geheimnuß deines aller⸗ 

heiligſten leibs/ vn̄ durch die fuͤnff wun 

den/ vnd die vergieſſung deines koſtba⸗ 

ren H. bluts/ erbarm dich vnſer/ wie du 

weiſt das vns ahn ſeelen vnd leibern vō 

noͤthen iſt: Errette vns von der anfech⸗ 

tung deß Teuffels/ vnd von allem dar⸗ 

in du weiſt vns geaͤnſtiget werden/ vnd 

erhalt vns in deinem dienſt biß ins end/ 

                                                             Ster⸗ 

Stercke/ vnd gib vns wahre beſſerung/ 

vnd ʒeit ʒur wahrer Buß/ auch in vn⸗ 

ſerm hinſcheiden verʒeyhung aller ſuͤn⸗ 

den: Vnd verleyhe/ das wir Bruͤder/ 

Schweſtern/ freundt vnd feindt vnder 

ein ander lieb haben/ vn̄ in deinem reich 

bey allen deinen heiligen/ vns ohne end 

moͤgen erfrewen. Der du mit Gott dē 

Vatter vnd dem H. Geiſt lebſt vnd re⸗ 

giereſt wahrer Gott ʒu ewigen ʒeyten/ 

Amen. 

Andere gebett fuͤr die Alten/ ſollen auß be⸗ 

    werten Bettbuͤchlein genommen werden/ 

    mit rath der Obern. 

Tuto hæc, & cum fructu legi a vulgaribus Chri 

    ſtianis poſſe, cenſeo. 

Michael Hager S. Theol. D. & Pro- 

        feſſor: Itemquͤ hoc tempore, 

        Facul. eiuſdem Decanus, Fri- 

        burg Briſg. 

ENDE. 

 


